
1.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл /Монгол Улсын Засгийн газрын 2011 оны 01 сарын 17-ны өдөр өргөн мэдүүлсэн, анхны хэлэлцүүлэг/

2.Монгол Улсын Засгийн газар, Япон Улсын Засгийн газрын хооронд байгуулсан "Жижиг, дунд үйлдвэрийг хөгжүүлэх, Байгаль орчныг хамгаалах хоёр үе шаттай зээл"-ийн төслийн хоёр дахь шатны Зээлийн хэлэлцээрийг соёрхон батлах тухай хуулийн төсөл

3.Монгол Улсын Засгийн газар, Азийн Хөгжлийн банк хооронд байгуулсан "Бүс нутгийн ложистикийн төвийг хөгжүүлэх төсөл"-ийн Санхүүжилтийн хэлэлцээрийг соёрхон батлах тухай хуулийн төсөл

4.Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан санхүүгийн хамтын ажиллагааны хэлэлцээрийн хүрээнд хэрэгжих "Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл"-ийн нэмэлт Зээлийн хэлэлцээрийг соёрхон батлах тухай хуулийн төсөл 

5."Тусгаар тогтнол-90" медаль бий болгох тухай УИХ-ын тогтоолын төсөл /хэлэлцэх эсэх/

6.Нэмэгдсэн өртгийн албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүд /Улсын Их Хурлын гишүүн Б.Чойжилсүрэнгийн 2010 оны 4 дүгээр сарын 27-ны өдөр өргөн мэдүүлсэн, хэлэлцэх эсэх/

7.Монгол Улсын Их Хурлын тухай хуульд нэмэлт оруулах тухай хуулийн төсөл /УИХ-ын гишүүн Д.Арвин, Ц.Даваасүрэн нарын өргөн мэдүүлсэн хэлэлцэх эсэх/

8.Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Авто тээврийн тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч мэргэжилтэн авах тухай хуулийн зарим зүйл, заалтыг хүчингүй болсонд тооцох тухай, Ариун цэврийн тухай хуульд өөрчлөлт оруулах тухай, Аялал, жуулчлалын тухай хуульд өөрчлөлт оруулах тухай, Барилгын тухай хуульд өөрчлөлт оруулах тухай, Боловсролын тухай хуульд өөрчлөлт оруулах тухай, Геодези, зураг зүйн тухай хуулийн зарим хэсэг, заалт хүчингүй болсонд тооцох тухай, Иргэний нисэхийн тухай хуулийн зарим хэсгийг хүчингүй болсонд тооцох тухай, Иргэний хэрэг шүүхэд хянан шийдвэрлэх тухай хуулийн зарим хэсгийг хүчингүй болсонд тооцох тухай, Кадастрын зураглал ба газрын кадастрын тухай хуульд өөрчлөлт оруулах тухай, Малын удмын сан, эрүүл мэндийг хамгаалах тухай хуульд өөрчлөлт оруулах тухай, Мансуурах эм, сэтгэцэд нөлөөт бодисын эргэлтэнд хяналт тавих тухай хуульд өөрчлөлт оруулах тухай, Нийгмийн даатгалын тухай хуулийн зарим хэсгийг хүчингүй болсонд тооцох тухай, Рашааны тухай хуулийн зарим заалтыг хүчингүй болсонд тооцох тухай, Таримал ургамлын үр, сортын тухай хуульд өөрчлөлт оруулах тухай, Ургамал хамгааллын тухай хуульд өөрчлөлт оруулах  тухай, Усан замын тээврийн тухай хуульд өөрчлөлт оруулах тухай, Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай, Эм, эмнэлгийн  хэрэгслийн тухай хуульд өөрчлөлт оруулах тухай, Эрүүл мэндийн тухай хуульд өөрчлөлт оруулах тухай

10.Жендэрийн эрх тэгш байдлыг хангах тухай, Засгийн газрын тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/
	18-26

26-42

42-50

50-57

57-61

61-70

70-75

75-77

77-83

	4.
	Санал хураалтын дүн
	84-108

	5.
	Хавсралт материал:

1.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл,Төсвийн байнгын хорооны санал, дүгнэлт

8.Жендэрийн эрх тэгш байдлыг хангах тухай, Засгийн газрын тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслийн талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлт

9.Зар сурталчилгаааны тухай хуульд нэмэлт оруулах тухай, Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай, МУ-ын Хүний эрхийн үндэсний комиссын тухай хуульд нэмэлт оруулах тухай, Иргэний хуульд нэмэлт оруулах тухай хуулийн төслийн талаархи Хууль зүйн байнгын хорооны санал, дүгнэлт

10.Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Авто тээврийн тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч мэргэжилтэн авах тухай хуулийн зарим зүйл, заалтыг хүчингүй болсонд тооцох тухай, Ариун цэврийн тухай хуульд өөрчлөлт оруулах тухай, Аялал, жуулчлалын тухай хуульд өөрчлөлт оруулах тухай, Барилгын тухай хуульд өөрчлөлт оруулах тухай, Боловсролын тухай хуульд өөрчлөлт оруулах тухай, Геодези, зураг зүйн тухай хуулийн зарим хэсэг, заалт хүчингүй болсонд тооцох  тухай, Иргэний нисэхийн тухай хуулийн зарим хэсгийг хүчингүй болсонд тооцох тухай, Иргэний хэрэг шүүхэд хянан шийдвэрлэх тухай хуулийн зарим хэсгийг хүчингүй болсонд тооцох тухай, Кадастрын зураглал ба газрын кадастрын тухай хуульд өөрчлөлт оруулах тухай, Малын удмын сан, эрүүл мэндийг хамгаалах тухай хуульд өөрчлөлт оруулах тухай, Мансуурах эм, сэтгэцэд нөлөөт бодисын эргэлтэнд хяналт тавих тухай хуульд өөрчлөлт оруулах тухай, Нийгмийн даатгалын тухай хуулийн зарим хэсгийг хүчингүй болсонд тооцох тухай, Рашааны тухай хуулийн зарим заалтыг хүчингүй болсонд тооцох тухай, Таримал ургамлын үр, сортын тухай хуульд өөрчлөлт оруулах тухай, Ургамал хамгааллын тухай хуульд өөрчлөлт оруулах  тухай, Усан замын тээврийн тухай хуульд өөрчлөлт оруулах тухай, Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай, Эм, эмнэлгийн  хэрэгслийн тухай хуульд өөрчлөлт оруулах тухай, Эрүүл мэндийн тухай хуульд өөрчлөлт оруулах тухай хуулиудын эцсийн найруулга

12.УИХ-ын чуулганы нэгдсэн хуралдааны ажиллагаатай танилцсан хүмүүсийн нэрс


	109-121

122-214

215-266

267-291

292

293

294

295-300

301

302-313

314

315-321




ТОВЪЁГ ҮЙЛДСЭН:




Ц.НАРАНТУЯА

Монгол Улсын Их Хурлын 2010 оны намрын ээлжит чуулганы 2011 оны 1 дүгээр сарын 27-ны өдөр /Пүрэв гариг/-ийн нэгдсэн хуралдаан 10 цаг 25 минутад Төрийн ордны УИХ-ын чуулганы нэгдсэн хуралдааны танхимд эхлэв.
УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 76 гишүүнээс 46 гишүүн ирж, 60.5 хувийн ирцтэй байв. Үүнд:

Чөлөөтэй:
П.Алтангэрэл, Н.Алтанхуяг, Ц.Батбаяр, Сү.Батболд, Л.Болд, С.Бямбацогт, Л.Гансүх, Л.Гантөмөр, Л.Гүндалай, Г.Занданшатар, Даш.Зоригт, С.Ламбаа, Х.Наранхүү, С.Оюун, Ч.Хүрэлбаатар, Ц.Шинэбаяр, Ө.Энхтүвшин

Өвчтэй: Б.Батбаяр, С.Баяр, Ц.Дашдорж, Э.Мөнх-Очир, Ш.Сайхансамбуу, З.Энхболд

Тасалсан: Р.Амаржаргал, Д.Балдан-Очир, Э.Бат-Үүл, Г.Баярсайхан, Д.Одбаяр, Д.Очирбат, О.Чулуунбат


Хоцорсон: Д.Арвин-0.40, Н.Батбаяр-2.00, С.Баярцогт-0.30, Р.Гончигдорж-0.30, Г.Загджав-0.30, Ц.Мөнх-Оргил-0.30, Ж.Сүхбаатар-0.30, Х.Тэмүүжин-0.30, Ж.Энхбаяр-0.30, С.Эрдэнэ-0.30


Хэлэлцэх асуудалтай холбогдуулан УИХ-ын Р.Раш Орон сууцны тухай хуульд нэмэлт, өөрчлөлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлэгтэй холбогдуулан санал хэлж, уг асуудлыг хойшлуулав.
Нэг.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл /Монгол Улсын Засгийн газрын 2011 оны 01 сарын 17-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн дэд сайд Х.Золжаргал, тус яамны газрын дарга Л.Баяртулга, Сангийн яамны Орлогын хэлтсийн дарга Ж.Ганбат, Үндэсний татварын ерөнхий газрын хэлтсийн дарга Б.Эрдэнэбаатар, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Д.Энхээ, Төсвийн байнгын хорооны референт Ё.Энхсайхан нарын бүрэлдэхүүнтэй ажлын хэсэг байлцав.

Анхны хэлэлцүүлэгт бэлтгэсэн талаархи Төсвийн байнгын хорооноос гаргасан санал, дүгнэлтийг Байнгын хорооны дарга, УИХ-ын гишүүн Д.Хаянхярваа танилцуулав.

Байнгын хорооны санал, дүгнэлттэй холбогдуулан УИХ-ын гишүүн Н.Ганбямба, Д.Тэрбишдагва, Ц.Баярсайхан нарын асуусан асуултад УИХ-ын гишүүн Д.Хаянхярваа, Сангийн сайд С.Баярцогт, ажлын хэсгээс Б.Эрдэнэбаатар нар хариулж, тайлбар хийв. 

Төсвийн байнгын хорооны дэмжсэн дараахь зарчмын зөрүүтэй саналын томъёоллоор санал хураалт явуулав:

Д.Дэмбэрэл:-УИХ-ын гишүүн Х.Баделхан, Д.Дамба-Очир нарын гаргасан, Төслийн 2-р зүйлийн “гурилыг” гэснийг “дотоодод үйлдвэрлэсэн гурилыг” гэж өөрчлөх саналыг дэмжье

Зөвшөөрсөн

36

 
Татгалзсан

3

Бүгд


39

92.3 хувийн саналаар дэмжигдлээ.

УИХ-ын гишүүн Р.Гончигдоржийн гаргасан, Төслийн 1-р зүйл буюу хуулийн 13-р зүйлд дор дурдсан агуулгатай 13.1.20 дахь заалт нэмэх:

“13.1.20.Монгол Улсын нутаг дэвсгэрт дотоодын түүхий эдээр үйлдвэрийн аргаар боловсруулан дотооддоо борлуулсан хүнсний сүү, сүүн бүтээгдэхүүн.” гэсэн саналыг дэмжье

Зөвшөөрсөн

33

 
Татгалзсан

6

Бүгд


39

84.6 хувийн саналаар дэмжигдлээ.

УИХ-ын гишүүн Р.Гончигдоржийн гаргасан, Төслийн 1-р зүйлийн 2 дахь заалт болох хуулийн 13.12 дахь хэсгийн “13.1.18, 13.1.19” гэсний дараа “13.1.20” гэж нэмэх саналыг дэмжье

Зөвшөөрсөн

33

 
Татгалзсан

6

Бүгд


39

84.6 хувийн саналаар дэмжигдлээ.

Хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 11 цаг 10 минутад хэлэлцэж дуусав.

Хоёр.Монгол Улсын Засгийн газар, Япон Улсын Засгийн газрын хооронд байгуулсан "Жижиг, дунд үйлдвэрийг хөгжүүлэх, Байгаль орчныг хамгаалах хоёр үе шаттай зээл"-ийн төслийн хоёр дахь шатны Зээлийн хэлэлцээрийг соёрхон батлах тухай хуулийн төсөл

Хэлэлцэж буй асуудалтай холбогдуулан Сангийн сайд С.Баярцогт, тус яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, Жижиг, дунд үйлдвэрийг хөгжүүлэх, байгаль орчныг хамгаалах хоёр үе шаттай зээлийн төслийн зохицуулагч Д.Чимэддагва, Төслийн жижиг, дунд үйлдвэрийн зөвлөх Ч.Отгонбаатар, Төслийн санхүүгийн зөвлөх Ж.Түвшинтөгс, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нар байлцав.

Хуулийн төслийн төсөл санаачлагчийн илтгэлийг Сангийн сайд С.Баярцогт, Аюулгүй байдал, гадаад бодлогын байнгын хорооноос гаргасан санал, дүгнэлтийг Байнгын хорооны дарга, УИХ-ын гишүүн Р.Гончигдорж нар танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүн Н.Ганбямба, Д.Тэрбишдагва, Д.Дамба-Очир, Д.Арвин, Ц.Цэнгэл нарын асуусан асуултад Сангийн сайд С.Баярцогт хариулж, тайлбар хийв. 

Хуулийн төсөлтэй холбогдуулан УИХ-ын гишүүн Ц.Сэдванчиг санал хэлэв.

Д.Дэмбэрэл:-Монгол Улсын Засгийн газар, Япон Улсын Засгийн газрын хооронд байгуулсан "Жижиг, дунд үйлдвэрийг хөгжүүлэх, Байгаль орчныг хамгаалах хоёр үе шаттай зээл"-ийн төслийн хоёр дахь шатны Зээлийн хэлэлцээрийг соёрхон батлах тухай хуулийн төслийг баталъя.

Зөвшөөрсөн

32

 
Татгалзсан

7

Бүгд


39

82.1 хувийн саналаар хууль батлагдлаа.

УИХ-ын гишүүд дээрх хуулийн эцсийн найруулгыг сонсов.

Уг асуудлыг 12 цаг 03 минутад хэлэлцэж дуусав.

Гурав.Монгол Улсын Засгийн газар, Азийн Хөгжлийн банк хооронд байгуулсан "Бүс нутгийн ложистикийн төвийг хөгжүүлэх төсөл"-ийн Санхүүжилтийн хэлэлцээрийг соёрхон батлах тухай хуулийн төсөл

Хэлэлцэж буй асуудалтай холбогдуулан Сангийн сайд С.Баярцогт, тус яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, Зам, тээвэр, барилга хот байгуулалтын яамны Төрийн нарийн бичгийн дарга Ж.Бат-Эрдэнэ, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нар байлцав.

Хуулийн төслийн төсөл санаачлагчийн илтгэлийг Сангийн сайд С.Баярцогт, Аюулгүй байдал, гадаад бодлогын байнгын хорооноос гаргасан санал, дүгнэлтийг Байнгын хорооны дарга, УИХ-ын гишүүн Р.Гончигдорж нар танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүн Р.Раш, Н.Ганбямба нарын асуусан асуултад Сангийн сайд С.Баярцогт, ажлын хэсгээс Ж.Бат-Эрдэнэ нар хариулж, тайлбар хийв. 

Хуулийн төсөлтэй холбогдуулан УИХ-ын гишүүн Р.Раш, Ц.Цэнгэл нар санал хэлэв.

Д.Дэмбэрэл:-Монгол Улсын Засгийн газар, Азийн Хөгжлийн банк хооронд байгуулсан "Бүс нутгийн ложистикийн төвийг хөгжүүлэх төсөл"-ийн Санхүүжилтийн хэлэлцээрийг соёрхон батлах тухай хуулийн төслийг баталъя.

Зөвшөөрсөн

30

 
Татгалзсан

9

Бүгд


39

76.9 хувийн саналаар хууль батлагдлаа.

Уг асуудлыг 12 цаг 37 минутад хэлэлцэж дуусав.

УИХ-ын дарга Д.Дэмбэрэл Засгийн газраас санаачлан боловсруулж, 2010 оны 4 дүгээр сарын 23-ны өдөр УИХ-д өргөн мэдүүлсэн Засгийн газрын үнэт цаас гаргахыг зөвшөөрөх тухай УИХ-ын тогтоолын төслийг Засгийн газар татан авч байгаа тухай уншиж танилцуулав.
Дөрөв.Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан санхүүгийн хамтын ажиллагааны хэлэлцээрийн хүрээнд хэрэгжих "Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл"-ийн нэмэлт Зээлийн хэлэлцээрийг соёрхон батлах тухай хуулийн төсөл 

Хэлэлцэж буй асуудалтай холбогдуулан Сангийн сайд С.Баярцогт, тус яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, Зам, тээвэр, барилга хот байгуулалтын яамны Төрийн нарийн бичгийн дарга Ж.Бат-Эрдэнэ, тус яамны Зам, тээврийн бодлогын газрын орлогч дарга Х.Гантөмөр, Авто замын газрын дарга Б.Энхтөр, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нар байлцав.

Хуулийн төслийн төсөл санаачлагчийн илтгэлийг Сангийн сайд С.Баярцогт, Аюулгүй байдал, гадаад бодлогын байнгын хорооноос гаргасан санал, дүгнэлтийг Байнгын хорооны дарга, УИХ-ын гишүүн Х.Жекей нар танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүн Д.Тэрбишдагва, Р.Буд нарын асуусан асуултад Сангийн сайд С.Баярцогт, ажлын хэсгээс Ж.Бат-Эрдэнэ нар хариулж, тайлбар хийв. 

Хуулийн төсөлтэй холбогдуулан УИХ-ын гишүүн Ц.Цэнгэл, Н.Ганбямба, Д.Тэрбишдагва, Д.Дэмбэрэл нар санал хэлж, УИХ-ын гишүүн Я.Батсуурь тайлбар хийв.

Д.Дэмбэрэл:-Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан санхүүгийн хамтын ажиллагааны хэлэлцээрийн хүрээнд хэрэгжих "Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл"-ийн нэмэлт Зээлийн хэлэлцээрийг соёрхон батлах тухай хуулийн төслийг баталъя.

Зөвшөөрсөн

33

 
Татгалзсан

6

Бүгд


39

84.6 хувийн саналаар хууль батлагдлаа.

УИХ-ын гишүүд дээрх хуулийн эцсийн найруулгыг сонсов.

Өглөөний нэгдсэн хуралдаан 13 цаг 00 минутад завсарлав.

ЗАВСАРЛАГА

Үдээс хойшхи хуралдаан 15 цаг 22 минутад эхэлж, ирвэл зохих 76 гишүүнээс 47 гишүүн ирж, 61.8 хувийн ирцтэй байв. Үүнд:

Чөлөөтэй:
П.Алтангэрэл, Н.Алтанхуяг, Ц.Батбаяр, Сү.Батболд, Л.Болд, Л.Гансүх, Л.Гантөмөр, Л.Гүндалай, Г.Занданшатар, Даш.Зоригт, С.Ламбаа, Х.Наранхүү, С.Оюун, Ч.Хүрэлбаатар, Ц.Шинэбаяр, Ө.Энхтүвшин

Өвчтэй: Б.Батбаяр, С.Баяр, Ц.Дашдорж, Э.Мөнх-Очир, Ш.Сайхансамбуу, З.Энхболд

Тасалсан: Х.Баттулга, Э.Бат-Үүл, Г.Баярсайхан, С.Баярцогт, Д.Дамба-Очир, О.Чулуунбат, Х.Тэмүүжин


Хоцорсон: Д.Ганхуяг-0.20, Р.Гончигдорж-0.20, Ц.Даваасүрэн-0.20, Р.Раш-0.20, Ц.Цэнгэл-2.00, Ж.Энхбаяр-2.00

Тав."Тусгаар тогтнол-90" медаль бий болгох тухай УИХ-ын тогтоолын төсөл /хэлэлцэх эсэх/
Хэлэлцэж буй асуудалтай холбогдуулан Засгийн газрын ХЭГ-ын Захиргаааны хэлтсийн дарга Ч.Доньжчимбуу, Хуулийн хэлтсийн шинжээч Ц.Амармэнд, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт С.Энхцэцэг нар байлцав.

Хуулийн төслийн төсөл санаачлагчийн илтгэлийг Хууль зүй, дотоод хэргийн сайд Ц.Нямдорж, Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Су.Батболд нар танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүн Р.Гончигдорж, Р.Амаржаргал нарын асуусан асуултад Байнгын хорооны дарга, УИХ-ын гишүүн Ж.Сүхбаатар, Хууль зүй, дотоод хэргийн сайд Ц.Нямдорж нар хариулж, тайлбар хийв. 

Д.Дэмбэрэл:-“Тусгаар тогтнол-90” медаль бий болгох тухай УИХ-ын тогтоолын төслийг хэлэлцье гэсэн саналыг дэмжье.

Зөвшөөрсөн

35

 
Татгалзсан

4

Бүгд


39

89.7 хувийн саналаар дэмжигдлээ.

Тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Уг асуудлыг 15 цаг 40 минутад хэлэлцэж дуусав.

Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төслийн хэлэлцэх эсэх асуудлыг 15.40-16.40 цагт УИХ-ын нэгдсэн чуулганы хаалттай хуралдаанаар хэлэлцэв.

Зургаа.Нэмэгдсэн өртгийн албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүд /Улсын Их Хурлын гишүүн Б.Чойжилсүрэнгийн 2010 оны 4 дүгээр сарын 27-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Эрдэнэсүрэн, Төсвийн байнгын хорооны зөвлөх Ё.Мөнхбаатар, референт Ё.Энхсайхан нар байлцав.

Хуулийн төслийн төсөл санаачлагчийн илтгэлийг УИХ-ын гишүүн Б.Чойжилсүрэн, Төсвийн байнгын хорооноос гаргасан санал, дүгнэлтийг Байнгын хорооны дарга, УИХ-ын гишүүн Д.Зоригт нар танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүн Ц.Мөнх-Оргил, Р.Раш нарын асуусан асуултад УИХ-ын гишүүн Б.Чойжилсүрэн хариулж, тайлбар хийв.

Хуулийн төслийн хэлэлцэх эсэх асуудалтай холбогдуулан УИХ-ын гишүүн Я.Батсуурь, Н.Ганбямба, Д.Оюунхорол нар санал хэлэв. 

Д.Дэмбэрэл:-Нэмэгдсэн өртгийн албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүдийг хэлэлцье гэсэн саналыг дэмжье.

Зөвшөөрсөн

26

 
Татгалзсан

14

Бүгд


40

65.0 хувийн саналаар дэмжигдлээ.

Тогтоолын төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 16 цаг 55 минутад хэлэлцэж дуусав.

Долоо.Монгол Улсын Их Хурлын тухай хуульд нэмэлт оруулах тухай хуулийн төсөл /УИХ-ын гишүүн Д.Арвин, Ц.Даваасүрэн нарын өргөн мэдүүлсэн хэлэлцэх эсэх/
Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх М.Тайшир, Төрийн байгуулалтын байнгын хорооны зөвлөх О.Тунгалаг, референт З.Нямцогт нар байлцав.

Хуулийн төслийн төсөл санаачлагчийн илтгэлийг УИХ-ын гишүүн Д.Арвин, Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Энхбат нар танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүн Р.Будын асуусан асуултад УИХ-ын гишүүн Д.Арвин хариулж, тайлбар хийв.

Хуулийн төслийн хэлэлцэх эсэх асуудалтай холбогдуулан УИХ-ын гишүүн Ж.Батсуурь санал хэлэв. 

Д.Дэмбэрэл:-Монгол Улсын Их Хурлын тухай хуульд нэмэлт оруулах тухай хуулийн төслийг хэлэлцье гэсэн саналыг дэмжье.

Зөвшөөрсөн

30

 
Татгалзсан

9

Бүгд


39

76.9 хувийн саналаар дэмжигдлээ.

Тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Уг асуудлыг 17 цаг 30 минутад хэлэлцэж дуусав.

Найм.Жендэрийн эрх тэгш байдлыг хангах тухай, Засгийн газрын тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/
Хэлэлцэж буй асуудалтай холбогдуулан Ерөнхий сайдын ахлах зөвлөх Б.Долгор, Хууль зүй, дотоод хэргийн дэд сайд В.Удвал, Жендэрийн тэгш байдлын үндэсний хорооны ажлын албаны дарга Б.Энхсайхан, Монголын хуульч эмэгтэйчүүдийн холбооны удирдах зөвлөлийн гишүүн Х.Оюунцэцэг, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Лхагвасүрэн, Хууль зүйн байнгын хорооны зөвлөх С.Энхбаяр, Нийгмийн бодлого, боловсрол, соёл, шинжлэх ухааны байнгын хорооны референт П.Тогоо, Р.Болормаа нарын бүрэлдэхүүнтэй ажлын хэсэг байлцав.

Анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Д.Арвин, Хууль зүйн байнгын хорооноос гаргасан санал, дүгнэлтийг УИХ-ын гишүүн Ц.Мөнх-Оргил нар танилцуулав.

Нийгмийн бодлого, боловсрол, соёл, шинжлэх ухааны байнгын хорооны дэмжсэн дараахь зарчмын зөрүүтэй саналын томъёоллоор санал хураалт явуулав:

Д.Дэмбэрэл:-1.УИХ-ын гишүүн Д.Арвин, Д.Очирбат, П.Алтангэрэл, Л.Гантөмөр, Д.Оюунхорол, С.Оюун нарын гаргасан Төслийн 8-р зүйлийн “УИХ-ын ба орон нутгийн хурлын сонгуульд улс төрийн нам /эвсэл/-аас нэр дэвшигчийн дотор аль нэг хүйсийн төлөөлөл 30 хувиас доошгүй байна” гэсэн 8.2 дахь хэсгийг хасах гэсэн саналыг дэмжье.

Зөвшөөрсөн

32

Татгалзсан 

7

Бүгд


39

82.1 хувийн саналаар дэмжигдлээ.

2.УИХ-ын гишүүн Д.Арвин, Д.Очирбат, П.Алтангэрэл, Л.Гантөмөр, Д.Оюунхорол, С.Оюун нарын гаргасан Төслийн 8-р зүйлийн “Бүх шатны сонгуулийн хорооны бүрэлдэхүүнд аль нэг хүйсийн төлөөлөл 40 хувиас доошгүй байна” гэсэн 8.4 дэх хэсгийг хасах гэсэн саналыг дэмжье.

Зөвшөөрсөн

31

Татгалзсан 

8

Бүгд


39

79.5 хувийн саналаар дэмжигдлээ.

3.УИХ-ын гишүүн Д.Арвин, Д.Очирбат, П.Алтангэрэл, Л.Гантөмөр, Д.Оюунхорол, С.Оюун нарын гаргасан Төслийн 8-р зүйлийн “Улс төрийн намын өөрийн төлөөллийн төв болон орон нутгийн байгууллагын бүрэлдэхүүнд аль нэг хүйсийн төлөөлөл 30 хувиас доошгүй байна” гэсэн  хэсгийн “30 хувиас” гэснийг “25 хувиас” гэж өөрчлөх саналыг дэмжье.

Зөвшөөрсөн

32

Татгалзсан 

7

Бүгд


39

82.1 хувийн саналаар дэмжигдлээ.

4.УИХ-ын гишүүн Д.Арвин, Д.Очирбат, П.Алтангэрэл, Л.Гантөмөр, Д.Оюунхорол, С.Оюун нарын гаргасан Төслийн 10.1.1 дэх заалтыг дор дурдсанаар өөрчлөн найруулах:

“10.1.1.төрийн улс төрийн томилогдох албан тушаалтны дотор аль нэг хүйсийн төлөөлөл Засгийн  газар, аймаг, нийслэлд 15 хувиас, дүүрэгт 20 хувиас, суманд 25  хувиас, хороонд 30 хувиас доошгүй байна” гэсэн саналыг дэмжье.

Зөвшөөрсөн

35

Татгалзсан 

4

Бүгд


39

89.7 хувийн саналаар дэмжигдлээ.

5.УИХ-ын гишүүн Д.Арвин, Д.Очирбат, П.Алтангэрэл, Л.Гантөмөр, Д.Оюунхорол, С.Оюун нарын гаргасан Төслийн 10.1.2 дахь заалтыг дор дурдсанаар өөрчлөн найруулах:

“10.1.2.төрийн захиргааны удирдах албан тушаалтны дотор аль нэг хүйсийн төлөөлөл, яамдын төрийн нарийн бичгийн дарга, Засгийн газрын агентлагийн даргын 15 хувиас, бусад төв байгууллагын удирдлагын 20 хувиас, яамдын газар, хэлтсийн даргын 30 хувиас, аймаг, нийслэл, сум, дүүргийн Засаг даргын Тамгын газрын дарга, хэлтэс, албадын даргын 40 хувиас доошгүй байна” гэсэн саналыг дэмжье.

Зөвшөөрсөн

29

Татгалзсан 

10

Бүгд


39

74.4 хувийн саналаар дэмжигдлээ.

6.УИХ-ын гишүүн Д.Арвин, Д.Очирбат, П.Алтангэрэл, Л.Гантөмөр, Д.Оюунхорол, С.Оюун нарын гаргасан Төслийн 10.1.3 дахь заалтын “гүйцэтгэх” гэсний дараа “, Авлигатай тэмцэх” гэж нэмэх саналыг дэмжье.

Зөвшөөрсөн

30

Татгалзсан 

9

Бүгд


39

76.9 хувийн саналаар дэмжигдлээ.

7.УИХ-ын гишүүн Д.Арвин, Д.Очирбат, П.Алтангэрэл, Л.Гантөмөр, Д.Оюунхорол, С.Оюун нарын гаргасан Төслийн 10.1.4 дэх заалтыг дор дурдсанаар өөрчлөн найруулах:

“10.1.4.төрийн үйлчилгээний удирдах албан тушаалтны дотор аль нэг хүйсийн төлөөлөл хэт давамгайлсан тохиолдолд 40:60 гэсэн  харьцааг хангах бодлого, арга хэмжээг тусгай хөтөлбөр, төлөвлөгөөний дагуу хэрэгжүүлэх бөгөөд энэ хуулийн 6.4.6-д заасан тохиолдолд энэ заалт үл хамаарна” гэсэн саналыг дэмжье.

Зөвшөөрсөн

30

Татгалзсан 

9

Бүгд


39

76.9 хувийн саналаар дэмжигдлээ.

8.УИХ-ын гишүүн Д.Арвин, Д.Очирбат, П.Алтангэрэл, Л.Гантөмөр, Д.Оюунхорол, С.Оюун нарын гаргасан Төслийн 10.3 дахь хэсгийн “хэрэгжүүлнэ” гэсний дараа “Энэ хуулийн 6.4.6-д заасан тохиолдолд энэ заалт үл хамаарна” гэсэн саналыг дэмжье.

Зөвшөөрсөн

32

Татгалзсан 

7

Бүгд


39

82.1 хувийн саналаар дэмжигдлээ.

9.УИХ-ын гишүүн Д.Арвин, Д.Очирбат, П.Алтангэрэл, Л.Гантөмөр, Д.Оюунхорол, С.Оюун нарын гаргасан Төслийн 14-р зүйлийн “гэрчлэгч болон хамтын амьдралтай хүмүүс гэрлэлтээ цуцлуулсан, хамтын амьдралаа зогсоосон тохиолдолд тэднээс үр хүүхдийнхээ өмнө хүлээсэн үүргээ биелүүлэхэд нь төрөөс дэмжлэг үзүүлж, хүүхдийн “Тэтгэлгийн сан” байгуулна.

Сангаас тэтгэлэг олгох болон тэтгэлэг төлөгчөөс түүнийг нөхөн гаргуулах журмыг хуулиар зохицуулна” гэсэн 14.3 дахь хэсгийг хасах саналыг дэмжье.

Зөвшөөрсөн

29

Татгалзсан 

10

Бүгд


39

74.4 хувийн саналаар дэмжигдлээ.

10.УИХ-ын гишүүн Д.Арвин, Д.Очирбат, П.Алтангэрэл, Л.Гантөмөр, Д.Оюунхорол, С.Оюун нарын гаргасан Жендэрийн тухай хуулийн  төсөлтэй хамт өргөн мэдүүлсэн Төсвийн байгууллагын удирдлага, санхүүжилтийн тухай хуульд нэмэлт оруулах тухай хуулийн төслийг хэлэлцэх шаардлагагүй гэж үзэж төсөл санаачлагчид нь буцаах гэсэн саналыг дэмжье.

Зөвшөөрсөн

33

Татгалзсан 

6

Бүгд


39

84.6 хувийн саналаар дэмжигдлээ.

11.УИХ-ын гишүүн Д.Арвин, Д.Очирбат, П.Алтангэрэл, Л.Гантөмөр, Д.Оюунхорол, С.Оюун нарын гаргасан Хуулийг дагаж мөрдөх журмын тухай хуулийн төслийг нэмж хэлэлцэх гэсэн саналыг дэмжье.

Зөвшөөрсөн

33

Татгалзсан 

6

Бүгд


39

84.6 хувийн саналаар дэмжигдлээ.

12.Хуулийг дагаж мөрдөх журмын тухай хуулийг төслийг хэлэлцье гэсэн саналыг дэмжье.

Зөвшөөрсөн

33

Татгалзсан 

6

Бүгд


39

84.6 хувийн саналаар дэмжигдлээ.

13.Хууль зүйн байнгын хорооноос гаргасан Иргэний хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах гэсэн саналыг дэмжье.

Зөвшөөрсөн

30

Татгалзсан 

9

Бүгд


39

76.9 хувийн саналаар дэмжигдлээ.

 14.Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах гэсэн саналыг дэмжье.

Зөвшөөрсөн

31

Татгалзсан 

8

Бүгд


39

79.5 хувийн саналаар дэмжигдлээ.

15.Зар сурталчилгааны тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах гэсэн саналыг дэмжье.

Зөвшөөрсөн

31

Татгалзсан 

8

Бүгд


39

79.5 хувийн саналаар дэмжигдлээ.

Жендэрийн эрх тэгш байдлыг хангах тухай хуулийн төсөлтэй хамт өргөн мэдүүлсэн Иргэний хуульд нэмэлт, өөрчлөлт оруулах тухай, Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай, Зар сурталчилгааны тухай хуульд нэмэлт, өөрчлөлт оруулах тухай хуулийн төслүүдийг нэгдсэн хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаах тухай УИХ-ын тогтоолын төслийг баталъя. 

Зөвшөөрсөн

30

Татгалзсан 

9

Бүгд


39

76.9 хувиар тогтоол батлагдлаа.

Хуулийн төсөл буцаах  тухай УИХ-ын тогтоолд Төсвийн байгууллагын удирдлага санхүүжилтийн тухай хуульд нэмэлт, өөрчлөлт оруулах тухай хуулийн төслийг эцсийн найруулга сонсох үед нэмж оруулж ирэхээр тогтов.

Хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Уг асуудлыг 17 цаг 56 минутад хэлэлцэж дуусав.

Эцсийн найруулга
УИХ-ын дарга Д.Дэмбэрэл Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Авто тээврийн тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч мэргэжилтэн авах тухай хуулийн зарим зүйл, заалтыг хүчингүй болсонд тооцох тухай, Ариун цэврийн тухай хуульд өөрчлөлт оруулах тухай, Аялал, жуулчлалын тухай хуульд өөрчлөлт оруулах тухай, Барилгын тухай хуульд өөрчлөлт оруулах тухай, Боловсролын тухай хуульд өөрчлөлт оруулах тухай, Геодези, зураг зүйн тухай хуулийн зарим хэсэг, заалт хүчингүй болсонд тооцох тухай, Иргэний нисэхийн тухай хуулийн зарим хэсгийг хүчингүй болсонд тооцох тухай, Иргэний хэрэг шүүхэд хянан шийдвэрлэх тухай хуулийн зарим хэсгийг хүчингүй болсонд тооцох тухай, Кадастрын зураглал ба газрын кадастрын тухай хуульд өөрчлөлт оруулах тухай, Малын удмын сан, эрүүл мэндийг хамгаалах тухай хуульд өөрчлөлт оруулах тухай, Мансуурах эм, сэтгэцэд нөлөөт бодисын эргэлтэнд хяналт тавих тухай хуульд өөрчлөлт оруулах тухай, Нийгмийн даатгалын тухай хуулийн зарим хэсгийг хүчингүй болсонд тооцох тухай, Рашааны тухай хуулийн зарим заалтыг хүчингүй болсонд тооцох тухай, Таримал ургамлын үр, сортын тухай хуульд өөрчлөлт оруулах тухай, Ургамал хамгааллын тухай хуульд өөрчлөлт оруулах  тухай, Усан замын тээврийн тухай хуульд өөрчлөлт оруулах тухай, Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай, Эм, эмнэлгийн  хэрэгслийн тухай хуульд өөрчлөлт оруулах тухай, Эрүүл мэндийн тухай хуульд өөрчлөлт оруулах тухай, Монгол Улсын Засгийн газар, Азийн хөгжлийн банк хооронд байгуулсан бүс нутгийн ложистикийн төвийг хөгжүүлэх төслийн санхүүжилтийн хэлэлцээрийг соёрхон батлах тухай хуулиудын эцсийн найруулгыг уншиж танилцуулав.

Эцсийн найруулгатай холбогдуулан УИХ-ын гишүүдээс санал гараагүй болно.

УИХ-ын  гишүүд дээрх хуулийн эцсийн найруулгуудыг сонсов. /17.25 цаг/

15.30 цагт Баян-Өлгий аймгийн Улсын “баатар, гавьяат” цолтой иргэд, МОНДЭ ХХК-тай хамтран ажилладаг БНХАУ-ын иргэд, УИХ-ын Тамгын газрын ахмад ажилтнууд УИХ-ын чуулганы танхим, Төрийн ордонтой танилцав. /Нэрсийг хавсаргав/

Хуралдаан 18 цаг 00 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА




Ц.ШАРАВДОРЖ

Тэмдэглэл хөтөлсөн:


ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 2010 ОНЫ НАМРЫН ЭЭЛЖИТ ЧУУЛГАНЫ 2011 ОНЫ 
1 ДҮГЭЭР САРЫН 27-НЫ ӨДӨР (ПҮРЭВ ГАРАГ)-ИЙН НЭГДСЭН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 25 минутад эхлэв.


Н.Энхболд: 7 гишүүн өвчтэй, чөлөөтэй байгаа юм байна. 56 гишүүн ирэх ёстой. Гишүүдийг танхимд урьж байна. Хурлаа эхэлье. 


Д.Дэмбэрэл: Д.Одбаяр гишүүн, Д.Оюунхорол гишүүн ирсэн байгаа юу? А.Тлейхан, Х.Тэмүүжин, З.Энхболд эдгээр нэрлэсэн гишүүд хуралдааны танхимд орж ирнэ үү. 


Гишүүдийн амгаланг айлтгая. УИХ-ын 2010 оны намрын ээлжит чуулганы 2011 оны 01 сарын 27-ны өдрийн нэгдсэн хуралдааны ирц хангагдсан байна. Хуралдааныг нээснийг мэдэгдье. Гишүүд суудалдаа сууя. 


Өнөөдрийн чуулганы нэгдсэн хуралдаанд хэлэлцэх асуудлыг танилцуулъя. Орон сууцны тухай хуульд нэмэлт, өөрчлөлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслүүд, эцсийн хэлэлцүүлэг,
Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл, Монгол Улсын Засгийн газрын 2011 оны 01 сарын 17-ны өдөр өргөн мэдүүлсэн, анхны хэлэлцүүлэг,
Монгол Улсын Засгийн газар, Япон Улсын Засгийн газрын хооронд байгуулсан "Жижиг, дунд үйлдвэрийг хөгжүүлэх, Байгаль орчныг хамгаалах хоёр үе шаттай зээл"-ийн төслийн хоёр дахь шатны Зээлийн хэлэлцээрийг соёрхон батлах тухай хуулийн төсөл,
Монгол Улсын Засгийн газар, Азийн Хөгжлийн банк хооронд байгуулсан "Бүс нутгийн ложистикийн төвийг хөгжүүлэх төсөл"-ийн Санхүүжилтийн хэлэлцээрийг соёрхон батлах тухай хуулийн төсөл,
Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан санхүүгийн хамтын ажиллагааны хэлэлцээрийн хүрээнд хэрэгжих "Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл"-ийн нэмэлт Зээлийн хэлэлцээрийг соёрхон батлах тухай хуулийн төсөл, 
"Тусгаар тогтнол-90" медаль бий болгох тухай Улсын Их Хурлын тогтоолын төсөл /хэлэлцэх эсэх/;
Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төсөл, хэлэлцэх эсэх,
Нэмэгдсэн өртгийн албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүд, Улсын Их Хурлын гишүүн Б.Чойжилсүрэнгийн 2010 оны 4 дүгээр сарын 27-ны өдөр өргөн мэдүүлсэн, хэлэлцэх эсэх,
Монгол Улсын Их Хурлын тухай хуульд нэмэлт оруулах тухай хуулийн төсөл, УИХ-ын гишүүн Д.Арвин, Ц.Даваасүрэн нарын өргөн мэдүүлсэн, хэлэлцэх эсэх,
Жендэрийн эрх тэгш байдлыг хангах тухай, Засгийн газрын тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төсөл, анхны хэлэлцүүлэг,
Компанийн тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төсөл, хэлэлцэх эсэх, эдгээр нэлээн олон асуудлыг өнөөдрийн чуулганы хуралдаанаар хэлэлцэхээр байна. 

Р.Раш гишүүн

Р.Раш: Баярлалаа. Энэ орон сууцны тухай хуульд нэмэлт, өөрчлөлт оруулах асуудал Эдийн засгийн байнгын хороон дээр бас өнгөрсөн удаа ярьсан л даа. Энэ дээр нэлээн юмнууд ярих шаардлагатай юм шиг санагдаад байгаа юм. Энэ хуулиар ер нь хадгаламж, зээлийн хоршооны асуудал яаж бид нар одоог хүртэл будилж байгаа билээ? Яг иймэрхүү маягийн дүр зураг харагдаад байна гэж ойлгож байгаа юм. Тийм учраас өнөөдрийн хэлэлцүүлгээс хойшлуулж өгөөч ээ гэж хүсч байна. 

Д.Дэмбэрэл: Байнгын хорооны дарга Д.Зоригт. Энэ хуулийн маргаангүй сайн боловсруулж гаргах нь зүйтэй шүү. Юу гэж үзэж байна? 

Д.Зоригт: Орон сууцны тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгэсэн. Байнгын хороон дээр энэ асуудлыг 2 удаа ярьсан. Байнгын хорооноос байгуулагдсан ажлын хэсэг сая 01 сард 5, 6 удаа хуралдсан. Энд салбарын яам, манай Улаанбаатар хотын холбогдох мэргэжлийн байгууллагын хүмүүс оролцож, тал талаас нь ярьсан. Тэгээд ажлын хэсгийн түвшинд бол ойлголт жигдэрсэн нэг байгаа. Тийм учраас бид эцсийн хэлэлцүүлэгт оруулах асуудлыг хойшлуулах шалтгааныг бол олж харахгүй л байна л даа. 

Д.Дэмбэрэл: Р.Раш гишүүн 

Р.Раш: Зүгээр бид ярьсан л даа. Гэхдээ энэ чинь ингээд байх юм. Энэ шинээр баригдах зүгээр Улаанбаатар хотод бол одоо барих энэ хуучирсан барилгууд бол мэдээж нураагдаж таарна. Оронд нь шинэ барилгууд бас сүндэрлэж таарна. Тэр бол ойлгомжтой шүү дээ. Тэгэхээр өнөөдөр бол яг газрын гай нь явж байгаа шүү дээ. Тэгээд мэдэх нь тэр 100 айлын тэнд болтой юм билээ. Эцгий хутаг ч гэх шиг, ингээд ийм ийм компаниуд чинь аль хэдийнэ авсан байдаг юм байна. Тэгээд нөгөө тэр асуудал чинь ингээд оршин суугчидтайгаа одоо хүртэл Хөдөө аж ахуйн яамны урд талын байшингийн тухай бөөн маргаан байдаг юм байна лээ. Тэгээд энэ мэтийг жаахан ингэж яахгүй бол дараагаар нь бид чинь түрүүнд нь бас тодорхой хэмжээний сургамж авсан хүмүүс шүү дээ. УИХ уг асуудлыг аваад хэлэлцсэн, тэгээд бидэнтэй чинь өнөөдрийн өдрийг хүртэл холбоод явж байдаг. Иймэрхүү маягийн юмнаасаа аль болохоор тойрч гарах ийм оролдлогыг хичээж байх нь зүйтэй гэж би ингэж бодсон юм. Ингэж үзэж байгаа юм. Ер нь би хойшлуулах нь зүйтэй гэж үзэж байна. 

Д.Дэмбэрэл: Энийг өнөөдрийн хуралдаанаас тэгвэл хойшлуулъя. Тэртээ тэргүй олон асуудал байна. Дараагийн бусад асуудлуудыг хэлэлцээд явъя. Байнгын хороон дээрээ гишүүдийн саналыг сайн аваад, санал сайн нэгдээрэй. Зоригт дарга аа. Энэ гишүүдийг бол саналыг нь сайн аваад, ажлын хэсгийн тэр нэгдэж байгаа саналыг одоогийн эргэлзэж байгаа гишүүдийн саналтай сайн нэгтгээд, ойлголтоо сайн нэгтгээд оруулаад ирье. Одоо яах вэ, тэртээ тэргүй маргааш оруулж болно шүү дээ. Хамгийн гол нь. Батсуурь гишүүн юу ярих гээд байна. Баттулга сайд бас юм ярих гээд би үг өгөхгүй байна шүү дээ. Хэрэггүй ээ, одоо хэрэггүй. Энийг маргааш, ядахдаа өнөөдөр та нар хоорондоо сайн ярилц. Асуудалдаа оръё. Маргаашийн асуудалд оруулаад ярья. Раш гишүүн эд нарын саналыг та нар ажлыг хэсэг дээрээ, Байнгын хорооны дарга энэ гишүүдийг аваад сонсъё. 

Нэг.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл /Монгол Улсын Засгийн газрын 2011 оны 01 сарын 17-ны өдөр өргөн мэдүүлсэн, анхны хэлэлцүүлэг/
Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн хэлэлцье. Ажлын хэсгийнхэн ороод ирье. Төсвийн байнгын хорооны санал, дүгнэлтийг УИХ-ын гишүүн О.Чулуунбат танилцуулна. Алга байна шүү дээ. Д.Хаянхярваа дарга танилцуулъя гэж байна уу? Хаянхярваа даргыг индэрт урьж байна. 

Д.Хаянхярваа: Улсын Их Хурлын дарга, эрхэм гишүүд ээ,

Монгол Улсын Засгийн газраас өргөн мэдүүлсэн Нэмэгдсэн өртгийн албан татварын тухай хуульд өөрчлөлт оруулах тухай хуулийн төслийг УИХ-ын чуулганы 2011 оны 01 дүгээр сарын 21-ний өдрийн нэгдсэн хуралдаанаар хэлэлцэх нь зүйтэй гэж шийдвэрлэн анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 

Уг хуулийн төслийн анхны хэлэлцүүлгийг Төсвийн байнгын хороо 2011 оны 01 сарын 26-ны өдрийн хуралдаанаараа хэлэлцлээ. Төслийн анхны хэлэлцүүлгийг хийх үед УИХ-ын гишүүн Р.Гончигдорж хүнсний аюулгүй байдал, эрүүл ахуйн шаардлага хангасан бүтээгдэхүүн үйлдвэрлэдэг, дотоодын тариаланчид, үйлдвэрлэгчдийг татварын бодлогоор дэмжих нь зүйн хэрэг. Ингэхдээ МУ-ын нутаг дэвсгэр дээр дотоодын түүхий эдээр үйлдвэрийн аргаар боловсруулсан, дотооддоо боловсруулсан хүнсний сүү, сүүн бүтээгдэхүүнийг энэ татварын чөлөөлөлтөд хамруулах нь зүйтэй гэсэн санал гаргасныг хуралдаанд оролцсон гишүүдийн олонх дэмжсэн юм. 

Мөн УИХ-ын гишүүн Х.Баделхан, Д.Дамба-Очир нар төслийн 2 дугаар зүйлийн үйлдвэрлэлийн анхан шатны боловсруулалтад ороогүй гурилыг гэсэн үгийг үйлдвэрлэсэн гурил гэж нэмэх санал гаргасныг Байнгын хорооны гишүүдийн олонх дэмжлээ. 

УИХ-ын эрхэм гишүүд ээ, уг хуулийн төслийн талаар тус Байнгын хорооноос гаргасан зарчмын зөрүүтэй саналын томъёоллыг та бүхэнд тараасан болно. 

Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийсэн талаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

Д.Дэмбэрэл: Баярлалаа. Байнгын хорооны санал, дүгнэлтээс асуух асуулттай гишүүд байна уу? Н.Ганбямба гишүүн 

Н.Ганбямба: Өнгөрсөн долоо хоногт хэлэлцэх эсэхээ хэлэлцэж байхад бид нэг ийм санал гаргасан юм. Мах дээр нэмэх нь сүү гээд. Мах, сүү гэсэн томъёоллоор нэлээн хэдэн гишүүд санал гаргаад, тэр талаас бол санаж байна. Р.Гончигдорж гишүүн ч бас гаргаж байсан. Өөрөөр хэлбэл, манайд хүнсний бүтээгдэхүүнд хоёрхон төрөл дотоодод нөөцөд байдаг юм. Мах байдаг юм. Сүү байдаг юм. Махаа ч бас дэгэл доголтой, хангалттай нөөцтэй мөртлөө авч чаддаггүй юм. Нөгөө зах зээлийнх нь дэгэл догол нь арилаагүй. Бэлтгэлийн систем тогтвортой биш. Хангалттай сүүний нөөцтэй мөртлөө нөөцийнхөө талын хэмжээний хэрэглээтэй орон. 300 сая орчим литр сүү хэрэглэдэг. Гэтэл гаднаас хуурай сүү авчирч, Tetra Pak гэсэн технологиор савлаж, хуурай сүү цаасан шингэлж зардаг ийм гольдролтой болсон. 

Тэгээд сүүгээ эдийн засгийн эргэлтэд оруулж чадвал мал бүхий иргэд маань тав гурван төгрөгөөр сүүгээ зардаг. Тэр хуурай сүүний үйлдвэрийг хөдөө, орон нутагт, аймагт, сумдын дунд байгуулах юм бол манайд зуны дэлгэр цаг сааль сүүний үеэр сүүгээ, цагаан идээгээ авах тэр үед нь хуурай сүүний үйлдвэрүүдийг хөдөө, орон нутагт байгуулаач ээ гэдгийг 2 жил хагас гаруйн хугацаанд яриад, одоо энэ Хятадын зээлээс яах байх гэж горьдож байгаа. Тэгэх юм бол бид нар дотооддоо гаднаас импортоор сүү авах шаардлагагүй болох юм. Өөрөөр хэлбэл, дотооддоо бид нар сүүний нөөц нь байгаа юм чинь өөрсдийнхөө сүүг зуны дэлгэр цагт хуурай сүү хийсэн сүүгээ өвөл бол гашилна гэж байхгүй. Тэгэхээр энэ Нэмэгдсэн өртгийн хуульд мах орж ирж байгаа. Дээр нь сүү оруулмаар байна. Энэ бол газар тариалантай холбоотой ийм анх эхтэй явж байсан. 

Тэгээд мах, сүүтэйгээ цуг гаргавал Нэмэгдсэн өртгийн хуульд өөрчлөлт бас нэлээн боловсронгуй болох болов уу гэж бодож байгаа. Тэр тарианы салбарт ч гэсэн одоо хүнд хүнд юм гарч ирээд байгаа шүү дээ. Нөгөө Атрын III аяныг чинь яаж мөлийлгөх вэ гэдэг алхмууд хийгээд эхэлсэн байгаа. Тэр хөнгөлөлтүүдийг бууруулсан, Барилга, хот байгуулалтын яамнаас бүр тарианы газруудыг дуудлага худалдаагаар мөнгөөр олгодог. Нэг метр квадрат газрыг 50 мянган төгрөгөөр авдаг. Одоо хэн авах вэ дээ. Яагаад гэвэл Атрын III аяныг чинь мөлийлгөх ийм механизмууд наана чинь яамдын төчнөөн шийдвэр дотор гараад ирсэн байгаа. Атрын III аянд бүр яахаараа ингэж хорсдог юм бүү мэд. Амжилт гараад ирэхээр зэрэг одоо тэр яамныхаа шийдвэрийг тарианы газрууд дээр бүр дуудлага худалдаагаар, төсөл сонгож шалгаруулах гэдгийг нь тэр яамны журамд хасаад хаясан байна. 

Тэгэхээр одоо энэ Атрын III аяныг мөлийлгөх ийм бодитой механизмууд гарч ирсэн байж байдаг. Тэгээд яах вэ, энэ төрийн Нэмэгдсэн өртгийн албан татварын хуулиар уг нь жаахан зохицуулъя гэж ийм хууль гарч ирсэн. Энэ дээр нь мах дээр нэмэх нь сүүг оруулаач ээ гэдэг асуудлыг түрүүн гаргасан саналыг маань Байнгын хороо яаж авч үзэв ээ? Түрүүчийн хэлэлцэх эсэх дээр өнгөрсөн долоо хоногт хэлэлцэхэд хэд хэдэн гишүүдээс ийм санал гарсан. Энийг Байнгын хорооноос тодруулах гэсэн юм? 

Д.Дэмбэрэл: Байнгын хороо хариулъя. Сүүний асуудал тавигдсан юм байна. Д.Хаянхярваа дарга

Д.Хаянхярваа: Тэгэхээр сүүний тухай асуудлыг Р.Гончигдорж гишүүн саналаа оруулаад шийдсэн. Одоо тэгэхээр энд мах, сүү, гурил гээд энэ хүнстэй холбоотой асуудал бүрэн шийдэгдсэн гэж ойлгож болно. Шийдсэн. Тийм. 

Д.Дэмбэрэл: Баярлалаа. Шийдэж байгаа юм байна. Р.Раш гишүүн асуултаа тавья. Баярлалаа. Д.Тэрбишдагва гишүүн 

Д.Тэрбишдагва: Эхлээд түрүүний удаа би бас нэлээн ярьж байсан даа. Нэмэгдсэн өртгийн албан татварын тухай хуульд өөрчлөлт оруулахдаа яах вэ, үр тариаг бол одоо ингээд чөлөөлөхөөр оруулж ирж байгаа. Гэтэл энэ нэг Нэмэгдсэн өртгийн албан татварын тухай хуулийн 7.1.1, 14.1.4 гээд хууль хоорондоо зөрчилтэйгөөс болоод газар  тариалан эрхэлж байгаа хүмүүс давхар татвар төлөөд байгаа юм. Би энийг судалгаа хийлгүүлээд үзсэн. 

Тухайлбал, 2008 юм уу, 2009 онд 1000 тонн улаан буудай тушаасан компанийн нэг жишээ байгаа юм. Гэтэл 40 сая төгрөгийн НӨТ төлөөд, 15 саяыг нь буцааж олгосонд тооцоод, 25 сая төгрөгийг төлөх тийм жишээ гарч байгаа. Тэгээд ингээд шүүхийн шийдвэр гараад ахиад 12.5 сая төгрөг алданги тооцоод, ингэхээр 37 сая төгрөгийн шүүхийн шийдвэр гарсан байх жишээтэй. Тэгээд ингэхээр энэ давхар татвар болоод нийтдээ газар тариалан эрхэлж байгаа компани 36 хувийн татвар төлж байгаа. Энийг түрүүний удаа ярьсан энэ Хөдөө аж ахуйн сайд, Сангийн сайд эд нар байсан. Сангийн сайд энэ дээр асуудал тавихад бол Өршөөлийн тухай хууль оруулж ирж энийг нэг засч залруулахгүй бол өнөөдөр нөгөө би тэгж дахин дахин яриад байгаа. Баярцогт сайд аа, тэгээд энийгээ хэзээ оруулж ирэх юм бэ? Хөдөө аж ахуйн яамтай ярьж байгаад, Хүнс, хөдөө аж ахуй, хөнгөн үйлдвэрийн яамтай ярьж байгаад энийг оруулж ирнэ гэсэн энэ дотор чинь оруулж ирсэн юм уу, оруулж ирээгүй юм уу? 

Тэгэхгүй бол энэ чинь одоо давхар татвар төлөөд ингэж яваад, баахан компаниуд шүүхдээд байгаа юм байна лээ. Энэ дээр надад хоёр компани газар тариалантай холбоо энэ тэр байж ирсэн, эртээдийн хурал дээр үг хэлснээс хойш 10-аад компаниуд энэ зүйлүүдийг маань таны хэлсний дагуу янзалж өгөхгүй бол бид чинь одоо энэ шүүхийн шийдвэрээр ороод, тэгээд одоо ер нь хэрэв татвараа төлөх юм бол дампуурах гээд байна гэсэн. Энийгээ энэ дээр оруулж ирээгүй юм шиг байна. Энийг хэзээ оруулж ирэх юм бэ? Өршөөлийн хууль дээр гарна гээд байсан. 

Хоёрт, энэ сүүний асуудлыг шийдсэн юм байна. Энэ дээр талархаж байна. Би асууя гэж бодсон юм. Гэхдээ энэ чинь ийм шүү дээ. Хөдөө аж ахуйн үйлдвэрлэсэн сүү бол 6 сараас гэдэг юм уу, 11 сард сүү гардаг л даа. 10 сараас 4 сарын хооронд чинь гаднаас импортоор сүү оруулж ирж байгаа. Тэгэхээр энэ гаднаас оруулж ирж байгаа сүүг өвлийн улиралд оруулж ирж байгаа, импортоор оруулж ирж байгаа хуурай сүүг бол тодорхой хэмжээгээр бид авахаас өөр арга байхгүй. Хуурай сүү гэхээр дан меланин энэ тэр гэж яриад байж болохгүй. Хуурай сүү, сайн хуурай сүү орж ирж байгаа энэ үед нь үйлдвэрлэж байгаа үйлдвэрлэлүүдийг яаж дэмжих ёстой юм бэ? 

Энэ НӨТ энэ тэрд энийг эргэж харж үзэхгүй бол ерөөсөө үйлдвэрлэлийн аргаар бол манайх чинь боловсруулсан сүү бол 2009 оны үйлдвэрийн аргаар боловсруулсан 16-хан сая тонн сүү байгаа байхгүй юу. Энэ бол хөдөө аж ахуйд үйлдвэрлэсэн сүүний дөнгөж 3.26 хувийг эзэлж байгаа. Тэгэхээр энэ хөдөө аж ахуйд үйлдвэрлэсэн сүүг оруулж ирж байгаад талархаж байна. Харин бусад үед нь сүү гарахгүй байгаа үед нь оруулж ирж байгаа. Түүгээр үйлдвэрлэл явж байгаа талаар ярьсан юм байна уу? Ярьсан юм байхгүй бол ажлын хэсгээс, Хүнс, хөдөө аж ахуйн сайдаас асуумаар байна. 

Д.Хаянхярваа: Тэгэхээр тэр нэг тариаланчдын нэмэгдсэн өртгийн албан татварын тухай асуудал түрүүн яригдсан л даа. Сая Байнгын хорооны хурал дээр энэ асуудал яригдаагүй. Тэгэхээр түрүүний нэгдсэн чуулганд ороход ч гэсэн ярьсан. Олон тариаланчид бол энэ асуудлаар нэлээн маргаантай байгаа юм байна лээ. Нэмэгдсэн өртгийн албан татвараа одоо төлсөн, зарим нь төлсөн, зарим нь төлөөгүй, өр авлага тавьсан гээд. Үүнээсээ улбаалаад тариаланчид бол нэлээн хохиролтой. Өөрөөр хэлбэл, Атрын III аяны хүрээн дотор нэлээн дэмжигдэж, аж ахуйн үйл ажиллагаанд хэрэглэх энэ хандлага дээр буцаж сөрөг дарамт болж байна гэсэн энэ асуудал яригдсан. 

Тэгэхээр энд Баярцогт Сангийн сайд дээр хариулахдаа энэ асуудлыг бид нар олон талаас нь үзэхэд зүгээр шууд эд нарыг эргэж чөлөөлөх тухай асуудлыг ярих бололцоогүй юм. Татварын нөгөө Өршөөлийн хууль гэдэг юм уу, ийм маягаар Засгийн газраас шийдэх нь зүйтэй юм гэсэн хариултыг өгч байсныг та нар санаж байгаа байх. Тэгэхээр ер нь Засгийн газар Хүнс, хөдөө аж ахуйн яам, Сангийн яам ойрын үед шийдэж энэ тариаланчдын нэмэгдсэн өртгийн маргаантай байгаа асуудлыг нэг талд нь шийдвэрлэх талаар саналаа оруулж ирэх байх гэж би бодож байна. Тэрнээс Байнгын хороон дээр энэ асуудлаар өчигдөр юм яригдаагүй ээ. 

Зүгээр сүүний хувьд бид нар ер нь дотооддоо үйлдвэрлэсэн сүүг гэдэг асуудлаар оруулсан. Үнэхээр тэр 10-аас 4 сарын гаднаас оруулж байгаа сүүний тухай яриагүй. Нэгэнт дотоодынхоо үйлдвэрлэгчдийг дэмжсэн тохиолдолд би тодорхой түвшинд сүүний үйлдвэрлэл нэмэгдэх байх. Сүүний чиглэлийн аж ахуй эрхлэх хүмүүсийн сонирхол төрөх байх гэж бодож байгаа. Тэгэхээр яг гадаадаас орж ирж байгаа сүүний талаар би танд дахин хэлэхэд тэр талаар Байнгын хороон дээр яригдаагүй. 

Д.Тэрбишдагва: Газар тариаланд чинь давхар татвар төлөөд, 37.5 хувийн давхар татвар төлөөд байгаа. Тэрийг нь энэ хуулийг нь үзээд энэ ажлын хэсэг энэ тэр үзээд, энийг засч янзлахгүй бол хэрэв энэ давхар татвараа төлөх юм бол одоо нэг жаахан хөл дээрээ гарч ирсэн компаниуд чинь ерөөсөө дампуурчих гээд байгаа байхгүй юу даа. Энийг хуулийг нь эргэж үзээд, энэ дотор нь зохицуулах арга байх шиг байгаа юм. Би тэрийг энэ ажлын хэсгийнхэн, Сангийн яамныхнаас дахин дахин асуугаад байгаа юм. Ингээд нэг хэсэг нь төлөхгүй байгаа хэсэг нь хохироод, шүүхийн шийдвэрээр яваад, шүүхийн энэ шийдвэрийг гаргаж байгаа энэ компаниуд нь хохироод, энийгээ хурдан оруулж ирэхгүй бол одоо ингээд 4 сар, 5 сар болоод нөгөө ажил нь эхэлнэ. Ингээд нөгөө компаниуд чинь ажилдаа орж чадахгүй болчих гээд байна. Энийг одоо заавал ч үгүй Өршөөлийн хууль гэлгүйгээр энэ Татварынхаа хуулийн дотор нь үзээд байхад 1.7, 14.1.4 гээд. /Минут дуусав./


Д.Дэмбэрэл: Хэлэлцэж байгаа асуудалтай холбогдуулан Хүнс, хөдөө аж ахуй, хөнгөн үйлдвэрийн дэд сайд Золжаргал, Хүнс, хөдөө аж ахуйн яамны газрын дарга Баяртулга, Сангийн яамны Орлогын хэлтсийн дарга Ганбат, Үндэсний татварын ерөнхий газрын хэлтсийн дарга Эрдэнэбаатар нар оролцож байна. Сая Тэрбишдагва гишүүний асуултад Хаянхярваа хариулаад, дараа нь тэр яамны зүгээс тодорхой хариулт өгье. Эсхүл татварын газраас. 


Д.Хаянхярваа: Тэрбишдагва гишүүний асуултад түрүүн би хариулсан л даа. Одоо яамнаас асуугаад байна. Яамныхан хариулчихгүй юу. Давхар татварын талаар, хэзээ энийгээ шийдэх вэ? 


Д.Дэмбэрэл: Энэ давхар татварын талаар тэгээд цаад газрууд нь татвараа татаад бид нар хохироод явж байна уу? Энийг хариулъя. Эрдэнэбаатар


Эрдэнэбаатар: Газар тариалан эрхэлж байгаа аж ахуйн нэгжүүд бол давхар татвар төлөхгүй байгаа. Давхар татвар төлж байгаа гэдэг агуулга нь болохоор тайлангийн ноогдолоор татвар төлөхөөр гарсан, түүнийгээ хугацаандаа төлөхгүй байгаа учраас Татварын ерөнхий хуульд хугацаандаа төлөөгүй бол ийм торгууль ноогдуулна гээд хуульчилсан байдаг. Тэр заалтаар нэмээд торгуулийн асуудал яригддаг. Тийм учраас хугацаандаа төлөөгүй татварын хэмжээн дээр энэ торгуулийн хэмжээ нэмэгдэхээр ийм давхар татвар гараад байгаа юм шиг ойлгож байгаа байх гэж ойлгож байна. 


Д.Дэмбэрэл: Сангийн яамны Ганбат. С.Баярцогт сайд. Энийг ер нь яг тодорхой бас нэг ойлгоод авмаар байна. Татвар давхардуулаад байна уу? 


С.Баярцогт: Нэмэгдсэн өртгийн албан татвар бол давхардаж авдаггүй ээ. Нэмэгдсэн өртгийн албан татварыг бол тэр гинжний цуварч байгаа гинж болгон дээрээс татаад явдаг. Дараа дараагийнх нь төлөөд явдаг. Хамгийн сүүлд хэрэглэгчээс авдаг ийм татвар байгаа. Тэгэхээр Тэрбишдагва гишүүний хэлээд байгаа энэ ойлголт бол буруу. Ойлголтынхоо хувьд яг хэлбэл. Ямар зөрчил үүсээд байсан гэхээр энэ нэмэгдсэн өртгийн албан татварыг бүр төгсгөлд нь хүртэл нэг чөлөөлбөл, тэгэхгүй дунд нь чөлөөлөхөөр тодорхой хэсэг дээрээ авахгүй явж байснаа дараагийн хүн нь урд талынхаа хүнээс авах ёстой тэр татвараа өөрөө төлөх болоод байгаа байхгүй юу. Тийм. Ийм хүндрэл байгаа учраас бид нар одоо энэ хөдөө аж ахуйн бүтээгдэхүүн дээр бүгдийг нь циклээр нь дуустал чөлөөлөхөөр ингэж оруулж ирж байгаа. Тэр циклээр нь чөлөөлөгдөж байгаагийн хамгийн сүүлийн хэсэг нь бол чөлөөлөл нь 13 дугаар зүйл дээр байгаа. Эргээд орж байгаа хэсэг чинь 14.1.4-өөр чөлөөлөгдөөд, одоо бол хүнс, гурил, жимс жимсгэнэ, гурилан бүтээгдэхүүн, дээрээс нь мах, махан бүтээгдэхүүн, сүү, сүүн бүтээгдэхүүн бол бүтэн циклээрээ чөлөөлөгдөж байгаа. 

Таны дараагийн байгаа тэр өршөөлийн асуудал бол маш их тооцоо, судалгаа хийж байж, улс төрийн конценсус оролцож байж оруулж ирэхгүй бол болохгүй ээ. Өмнө нь болсон хоёр Өршөөлийн хуулийг бол хоёуланг нь УИХ-ын гишүүн санаачилсан. Маш их удаан хугацаанд хэлэлцэгдсэн. Бараг 2, 3 жил хэлэлцсэн. Одоо Үндэсний худалдаа аж үйлдвэрийн танхимаас нэр төрлийн Өршөөлийн хуулийг бас тодорхой хугацаагаар сунгаач ээ гэсэн ийм хүсэлт гараад байгаа. Тэгэхээр нэг л төрөл дээр өршөөлийн асуудал яригдах юм бол маш олон салбарыг хамарсан ийм зүйл гарч ирэх гээд байгаа учраас маш нарийн тооцоо, судалгаа хоёр бүлэг дээрээ бас нэлээн өндөр конценсус хүрч байж энэ асуудлыг ярих хэрэгтэй. Ийм зүйл байгаа гэдгийг хэлэх гэсэн юм. Баярлалаа. 

Д.Дэмбэрэл: Баярлалаа. Д.Тэрбишдагва гишүүн түрүүн нэмээд асуусан л даа. За, тодруулъя. 

Д.Тэрбишдагва: Би тоон дээр хэлсэн. 120 сая гэдэг юм уу, жишээтэй. 2, 3 жишээ байна. 100 сая, 120 саяын жишээн дээр. Аж ахуйн нэгжийн орлогын албан татварт 6 сая төгрөг төлчихсөн, худалдан авч буй хэрэглэгчийн төлөөгүй байгаа НӨТ-т 30, 40-өөд сая төгрөг төлчихсөн. Хоёр татвар. Тэгээд яах вэ дээ, заргалдаад ингээд явахаар нь сүүлд ахиад нэмж мөнгө төлөөд байгаа. Ингээд энэ чинь нийтдээ хоёр давхар татвар гэж төлөөд байгаа байхгүй юу. Энийг давхар татварын асуудал ингэлээ гэж бодоход энийг одоо ингээд орхиё гэж бодоход одоо энэ хүмүүсийн тэгвэл дараагийн хууль гартал энэ аж ахуйн нэгжүүдийг шүүхийн дарамт энэ тэрээс нь Татварын ерөнхий газар болон шүүхийн дарамт энэ тэрээс түр зугатаж зогсоохгүй бол нөгөө аж ахуйн нэгжүүд чинь шүүхдэлцээд, маш хүнд байна. Надад 10-аад аж ахуйн нэгжээс ийм санал ирчихээд, энийг зогсоохгүй бол бид ер нь босно дэмжинэ гэсэн юмнууд хүртэл гараад байна. Тэгвэл Шүүхийн шийдвэр гүйцэтгэх алба байдаг юм уу, аль эсхүл. /Минут дуусав./

Д.Дэмбэрэл: С.Баярцогт сайд. Шүүхүүд дээр маргаан болоод байгаа юм уу? 

С.Баярцогт: Яг бодит байдал дээр бол энэ нэмүүн өртгийн албан татвар үйлчилж эхэлсэн үеэс бол зарим тариаланчид бол төлсөн байгаа. Нэмүүн өртгийн албан татвараа. Зарим тариаланчид бол төлөөгүй байгаа. Тэгээд үүнээс болоод ингээд асуудал үүсээд байгаа. Тэрнээс хүчин төгөлдөр үйлчилж байгаа хуулиа ямар нэгэн байдлаар татвараа төл өө гээд асуудал тавьсан юмыг бид нар, гүйцэтгэх засаглалынхан ямар нэгэн байдлаар энийг зогсоох юм уу, түдгэлзүүлэх боломж бол байхгүй ээ. Хүчин төгөлдөр хуулийн үйлчлэлийг Татварын ерөнхий газар юм уу, Сангийн яам юм уу, хэн нэгэн албан тушаалтан зогсоох ямар ч эрх байхгүй. 

Нөхцөл байдлын хувьд ямар байдал үүсээд байгаа гэхээр тал нь төлсөн, тал нь төлөөгүй ийм байдалтай байгаа. Тийм учраас энэ хууль гарснаас эхлээд дахин нэмүүн өртгийн тухай маргааны асуудал бий болохгүй. Харин өмнө нь үүссэн өрүүдээ бол тодорхой хугацаанд график тохироод төлөх тухай асуудал, эсхүл Өршөөлийн хууль гаргахаар ямар хүндрэл үүсээд байгаа гэхээр одоо төлөөгүй байгаа дээр нь өршөөнө, тэгвэл одоо төлсөн байгааг нь буцааж нөхөн олгох тухай ийм хүндрэлтэй асуудлууд гараад байгаа учраас цогцоор нь шийдэхгүй бол ерөөсөө болохгүй. 

Тэгээд би бол байнга тайлбарлаад байгаа. Энэ дээр маш өндөр хэмжээний конценсус хүрч байж энэ асуудлаа оруулж ирэхгүй бол нэг өршөөлийн асуудал орж ирдэг, цувраад маш олон асуудал бол энд тэндгүй тавигдах гээд байгаа байхгүй юу. Ийм хүндрэлтэй асуудал байгаад байгаа юм. Ямар ч байсан тариаланчид маань ойлгох байх. УИХ-ын зүгээс ийм арга хэмжээг хөдөө аж ахуйн үйлдвэрлэлийн бараг бүх л бүтээгдэхүүн дээр авч байна. Тийм учраас тодорхой хугацааныхаа график тохироод төлөх нь зүйтэй гэсэн ийм байр суурь гаргах нь зүйтэй байх гэж бодож байна. Баярлалаа. 

Д.Дэмбэрэл: Баярлалаа. Гишүүд, за, нэрээ урьдчилж өгч байгаарай. Ц.Баярсайхан 

Ц.Баярсайхан: Уучлаарай. Би уг нь нэрээ өгсөн юм. Би хоёр зүйлийг асуух гээд байна л даа. Нэгд, саяын энэ маргаантай үйлдвэрлэлийн явцад авдаг нэмэгдсэн өртгийн албан татварыг. Энэ чинь ерөөсөө нэг талаас харах юм бол шууд худалдааны татвар шиг ийм болоод байгаа. Ер нь нэмэгдсэн өртгийн татвар гэдэг маань эцсийн хэрэглэгчээс авах татвар шүү дээ. Эцсийн хэрэглэгч дээр буюу дэлгүүрийн касс дээрээс авагддаг татварыг одоо үйлдвэрлэлийн явцад дунд нь янз бүрийн байдлаар хэрэглээд, үүнээсээ үүдэгдээд давхар татвар, янз бүрийн ийм нөхцөл байдал үүсээд байгаа байхгүй юу. Тэгээд нэг хэсэгт нь эргүүлж төлдөг, нэг хэсэгт нь төлдөггүй ийм байдлыг энэ хуульд олон дахин өөрчлөлт оруулж байхын оронд ерөөсөө нэмэгдсэн өртгийн албан татварынхаа концепцийг яг нарийн бариад, эцсийн хэрэглэгч буюу иргэдээс, хэрэглэгчээс нь авдаг энэ чиглэл рүү нь хуулиа өөрчилж болдоггүй юм уу? Энийг би асуумаар байна. 

Хоёрт, энэ махны үйлдвэрлэлтэй холбоотойгоор ченж гэж хүмүүс байдаг, ченжээр дамжуулахгүйгээр малчдыг шууд үйлдвэрт нь хүлээж авах ийм нөхцөл бүрдүүлнэ гэж энэ дээр тайлбарласан байна л даа. Энэ чинь зах зээлийн зарчим дээр бол тэнд үйлдвэрлэгчээс хэрэглэгчид хүргэдэг чинь энэ зайлшгүй дунд нь зуучлагч буюу эсхүл бирж байх ёстой шүү дээ. Энэ ченж чинь нэг ёсондоо одоогийн бидний хэлэлцэх гээд байгаа тэр бирж бий болгоно гээд байгаа тэр үүргийг тодорхой хэмжээнд гүйцэтгэж байгаа гэж би ойлгож байгаа. 

Дээр нь одоо үр тарианы үйлдвэрлэлийг нэмэгдэхийн тулд улаан буудай үйлдвэрлэгч нарт тодорхой хэмжээнд улсад нийлүүлсэн нөхцөлд нь мөнгө өгч байгаа шүү дээ. Тэгвэл энийг хэрэв махыг Мах комбинатад нь шууд нийлүүлсэн, ноолуурыг үйлдвэрт нь өгсөн нөхцөлд нь, сүүг сүүний үйлдвэрт нь нийлүүлсэн нөхцөлд, төв, суурин газарт нийлүүлсэн нөхцөлд мөн малчдад, тэр үйлдвэрлэгч нарт татаас өгдөг юмаа зохицуулах ёстой. Ийм хуулийг хэзээ оруулж ирэх юм бэ? Бид нар бол яриад байгаа. Хэрэв Засгийн газар оруулж ирэхгүй гэвэл тодорхой гишүүд санаачлахаас өөр арга байхгүй ээ. Ийм механизмгүйгээр шууд үйлдвэрт бол ирэхгүй шүү дээ. Энийг яаж төвлөрүүлэх юм? Энэ механизмыг сайн бодолцож байж энэ хууль батлагдах ёстой болов уу гэж бодож байна. Энэ дээр хариулт авъя. 

Д.Дэмбэрэл: Д.Хаянхярваа дарга. Төсвийн бодлогын хувьд энийг юу гэж бодож байна? Дараа нь С.Баярцогт сайд нэмж болно. 

Д.Хаянхярваа: Тэгэхээр нэмэгдсэн өртгийн албан татварын талаар бол энийг өөрчлөх, худалдааны татвар болгох, ер нь энэ талаар нэлээн яригдсан. Төсвийн байнгын хорооны үүний өмнөх хуралдаан дээр, өчигдөр бол нэг их онц яригдаагүй. Өмнөх хуралдаан дээр яригдаад, ер нь бид нар нэмэгдсэн өртгийн албан татвар төлдөг хүмүүсийн тоо чинь одоо үндсэндээ 30-аад хувь болоод байна. Тэгэхээр энд байсхийж байгаад өөрчлөлт оруулдаг. Тэгээд энэ өөрчлөлт оруулах үед асар их хэл ам дагуулдаг. Янз янзын ашиг сонирхол явж байна гэдэг ийм хэл ам их байдаг учраас нэмэгдсэн өртгийн албан татварыг өөрчлөх чиглэлээр Засгийн газарт Байнгын хорооноос тогтоол юм уу, чиглэл өгье. Ер нь ажлын хэсэг гаргая. Тэгээд ажлын хэсэг гаргаад, нэмэгдсэн өртгийн албан татварын оронд энийг орлох ямар татвар байж болох вэ гэдэг дээр судалгаа хийж үзээд, хаврын чуулган дээр энийг хэлэлцэх нь зүйтэй юм гэсэн тийм байр суурьтай салсан. 

Хоёрт, тэр махны үйлдвэрлэлийг ченжгүй болгоно гэж. Ер нь тэр Засгийн газраас ямар бодлогоор оруулж ирснийг би бас сайн мэдэхгүй байна. Зүгээр ченжгүй болгоно гэдэг нь энэ хуульд тэгж тусаагүй байх аа. Шууд үйлдвэрлэлд оруулсан гэдэг утгаар яригдсан. Гэхдээ  мэдээж ямар нэгэн шат дамжлагаар тэр үйлдвэрлэлд орж ирэх нь тодорхой байх аа. Энийг тодруулж, Хүнс, хөдөө аж ахуйн яамныхныг хариулж өгөөч ээ гэж хүсч байна. 

С.Баярцогт: Нэмэгдсэн өртгийн албан татвар дээр чөлөөлтийн асуудлуудыг хэм хэмжээ ярьсны дараа УИХ-ын Төсвийн байнгын хороон дээр санал гарсан. Ер нь дэлхий дээр хэрэглэгддэг хоёр төрлийн үндсэн татвар байгаа. Нэмэгдсэн өртгийн татвар, худалдааны татвар гээд. Ерөөсөө худалдааны татвар руу шилжвэл яасан юм бэ? Энэ дээр бол бүх хүн хамрагдана. Том, жижиг гэж ялгалгүйгээр гэсэн ийм асуудлууд ярьсан. Бид нар бол судалгаа хийж байгаа. Бид нар бол бүхэлд нь Татварын хууль дээр том хэмжээний ажлын хэсэг гаргаад ажиллаж байгаа. Татварын давхардал, татварыг оновчтой болгох, татварын бус хуулиудаар зохицуулсан татварын асуудлуудыг бүгдийг нь Татварын ерөнхий хууль руу хийх, тэгээд 4 сард бид нар ер нь нэмэгдсэн өртгийн албан татварыг хэрэглэх юм уу? Цаашид? Эсхүл худалдааны татвар хэрэглэх юм уу гэдэг энэ асуудал дээр тодорхой хэмжээний судалгаа гаргаад, чуулган эхлэхээс өмнө бас Төсвийн байнгын хороотой хамтарсан хэлэлцүүлэг хийгээд, Олон улсын Валютын сан, Дэлхийн банктай хамтарч байгаад энийг бүхэлд нь Монгол орны татварын орчин, тэдгээрийн байдлын талаар судалгаа хийгээд, сонголтыг нь гаргаж ирнэ. 

Зүгээр яг одоо бид нарт байгаа судалгаагаар бол дэлхийн нийт улс орнуудын 70 орчим хувь нь нэмэгдсэн өртгийн албан татвар хэрэглэдэг. 30-аад хувь нь худалдааны татвар хэрэглэдэг ийм зохицуулалттай юм байна лээ. Тэгэхээр улс орныхоо онцлогоос шалтгаалаад, ямар татварыг хэрэглэвэл зүйтэй юм бэ гээд. Манайд бол нэмэгдсэн өртгийн албан татвар, төлөгч нь өөрөө 10 сая төгрөгийн борлуулалтын орлоготой байж байж төлөгчөөр бүртгэдэг учраас бид нарын ярьдгаар жижиг үйлдвэрлэгчид бол үндсэндээ бараг бүгд бол хамрагддаггүй. Цөөн төрлийн, бага хэмжээгээр хамрагддаг. Ингээд хөнгөлөлт ороод эхлэхээр салбар салбараараа ингээд нэмэгдсэн өртгийн албан татвар төлөгчөөс чөлөөлөгддөг учраас энэ дээр эргэж бодлогын хувьд харах зайлшгүй шаардлага бий байгаа. 

Баярсайхан гишүүн бол аргачлалын хувьд ярьж байна. Бид нар нэмэгдсэн өртгийн албан татварын аргачлал дээр бол зүгширсэн учраас нэг маргаан бол ерөөсөө гараад байдаггүй. Ийм асуудал байгаа. Тэгээд энийг шаардлагатай гэж үзвэл аргачлалын талаар бид нар бас тэр хамтарсан семинар дээр ийм аргачлалаар авч байгаа, хүндрэл үүсэхгүй байгаа гэдэг талаар нь танилцуулга явуулъя. 

Хоёрдугаар асуудлын хувьд бид нар улаан буудайн үйлдвэрлэлийг нэмэгдүүлэх зорилгоор хуульд нь Засгийн газраас урамшуулал олгож болно гээд хуульчилсан. Хэрэв мах, ноолуур, бусад төрлийн бүтээгдэхүүн дээр тодорхой хэмжээний урамшуулал олгоно гэвэл суурь хуулиуд дээр нь энэ Засгийн газраас урамшуулал олгодог эрхийг нь хуульчилж оруулж өгөх хэрэгтэй. Энэ дээр бас бид нар тооцоо, судалгаанууд хийгээд, тэгээд эргэж, Төсвийн байнгын хороонд танилцуулъя гэсэн ийм байр суурьтай байна. Баярлалаа. 

Д.Дэмбэрэл: Баярлалаа. Одоо бол мах, сүү, гурил гэсэн гурван юм дээр явж байгаа. Засгийн газраас түрүүн тийм Баярцогт сайдын хэлээд байгаа шиг амлалт авсан шүү дээ. Үйлдвэрийн бараа, ялангуяа ноолуур, ноосны тухай асуудлыг бодлогын түвшинд нь авч үзээд, татварын дарамт үүсч байна уу, үгүй юу? Үгүй бол хөнгөлөлт үзүүлэх үү гээд. Жичэд нь боловсруулж ирье гэсэн, тийм ээ? Тэр байр суурь дээрээ байна. Энийг бол тэгээд ер нь сайн боловсруулах хэрэгтэй юм. Татварын давхар ачаалал үүсч байна уу, аль эсхүл үгүй юу гэдэг асуудлыг бас судлах хэрэгтэй юм. 

Гишүүд асуулт асууж, хариултаа авлаа. Зарчмын зөрүүтэй саналаар санал хураалт явуулъя. Гишүүдийн санал хураалтад бэлдүүлъе. 

Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёоллуудыг Төсвийн байнгын хороо оруулж байна. 

1.Төслийн 2 дугаар зүйлийн “гурилыг” гэснийг “дотоодод үйлдвэрлэсэн гурилыг” гэж өөрчлөх саналыг Х.Баделхан, Д.Дамба-Очир гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя. 

39 гишүүн санал хураалтад оролцож, 36 гишүүн зөвшөөрч 92.3 хувийн саналаар санал дэмжигдлээ. 

2.Төслийн 1 дүгээр зүйл буюу хуулийн 13 дугаар зүйлд дор дурдсан агуулга бүхий 13.1.20 дахь заалтыг нэмэх:

13.1.20.Монгол Улсын нутаг дэвсгэрт дотоодын түүхий эдээр үйлдвэрийн аргаар боловсруулсан, дотооддоо борлуулсан хүнсний сүү, сүүн бүтээгдэхүүн гэж нэмэлт оруулах саналыг Р.Гончигдорж гишүүн гаргасныг Байнгын хороо дэмжсэн байна. Дэмжье гэсэн санал хураалт явуулъя. 

39 гишүүн санал хураалтад оролцож, 33 гишүүн зөвшөөрч 84.6 хувийн саналаар санал дэмжигдлээ. 

3.Төслийн 1 дүгээр зүйлийн 2 дахь заалт болох хуулийн 13.12 дахь хэсгийн 13.1.18, 13.1.18 гэсний дараа 13.1.20 гэж нэмэх саналыг Р.Гончигдорж гишүүн гаргасан байна. Дэмжье гэсэн санал хураалт явуулъя. Энэ сүү орж байгаатай холбогдуулж нэмэгдэж байгаа заалт байх даа. 

39 гишүүн санал хураалтад оролцож, 33 гишүүн зөвшөөрч 84.6 хувийн саналаар санал дэмжигдлээ. 

Ингээд мах, сүү, гурилын талаар УИХ Засгийн газрын тавьсан саналын дагуу маш чухал шийдвэр гаргалаа. Мах, сүүний үнэ нэмэгдээд байдгийн цаана төрөөс энийг аль болохоор нэмэгдэхгүй байлгаж болох бололцоо хангаад байхад, амьдрал дээрээ очихоороо нэмэгдээд байгаа зүйлийг сайн бас судалж үзэх хэрэгтэй юм. 

Ингээд Төсвийн байнгын хороонд эцсийн хэлэлцүүлэгт бэлтгүүлэхээр шилжүүллээ. 

Хоёр.Монгол Улсын Засгийн газар, Япон Улсын Засгийн газрын хооронд байгуулсан "Жижиг, дунд үйлдвэрийг хөгжүүлэх, Байгаль орчныг хамгаалах хоёр үе шаттай зээл"-ийн төслийн хоёр дахь шатны Зээлийн хэлэлцээрийг соёрхон батлах тухай хуулийн төсөл
Дараагийн асуудалдаа оръё. Монгол Улсын Засгийн газар, Япон Улсын Засгийн газрын хооронд байгуулсан "Жижиг, дунд үйлдвэрийг хөгжүүлэх, Байгаль орчныг хамгаалах хоёр үе шаттай зээл"-ийн төслийн хоёр дахь шатны Зээлийн хэлэлцээрийг соёрхон батлах тухай хуулийн төслийг хэлэлцье. 
Хууль санаачлагчийн илтгэлийг Сангийн сайд С.Баярцогт тавина. Индэрт урьж байна. 

С.Баярцогт: УИХ-ын дарга, эрхэм гишүүд ээ, 

Япон улсын Засгийн газрын хөнгөлөлттэй зээлийн хөрөнгөөр хэрэгжүүлэх Жижиг, дунд үйлдвэрийг хөгжүүлэх, Байгаль орчныг хамгаалах хоёр үе шаттай зээлийн төсөл нь 2006 оны 12 дугаар сараас эхлэн 4 дэх жилдээ амжилттай хэрэгжиж байна. Нийт 2.9 тэрбум Япон иен буюу 40 орчим тэрбум төгрөгийн зээлийг Улаанбаатар хот болон 18 аймаг, суурин газрын 145 аж ахуйн нэгжид олгоод байна. Газар зүйн байршлаар ангилвал 60 гаруй хувь нь төв, суурин газар, үлдсэн 40 орчим хувь нь хөдөө, орон нутагт хэрэгжиж, нийтдээ 1330 ажлын байр шинээр бий болсон байна. 

Нэг дэд төсөлд оногдох зээлийн дээд хэмжээ нь 600 америк доллар бөгөөд 10 жилийн хугацаатай. Эхний 3 жилд үндсэн өрөөс чөлөөлөгдөхөөр нэн хөнгөлөлттэй нөхцөлөөр олгогдсон. Ингэхдээ арилжааны 6 банкаар дамжуулан зээлдүүлсэн бөгөөд зээлийн эрсдэлийг банк үүрэх замаар боловсруулах үйлдвэрлэл, хөдөө аж ахуй болон үйлчилгээний салбарт голлон санхүүжилт хийсэн бөгөөд төслийн үйл ажиллагаа амжилттай хэрэгжиж байна. 

Японы Засгийн газрын хөнгөлөлттэй зээлээр хэрэгжүүлэх жижиг, дунд үйлдвэрийг хөгжүүлэх, байгаль орчныг хамгаалах хоёр үе шаттай зээлийн төслийн хоёрдугаар шатыг хэрэгжүүлэхээр JICA-н төлөөлөгчтэй Монгол Улсын Сангийн яам хамтран ажиллаж, хоёрдугаар шатны хүрээнд 5 тэрбум иен буюу 60 орчим сая америк долларын хөнгөлөлттэй зээлийг 40 жилийн хугацаатай, үндсэн зээлийн төлбөрөөс чөлөөлөгдөх хугацаа нь 10 жил, жилийн хүү нь 0.6 хувийн хүүтэй авахаар яриа хэлэлцээр хийгдсэн бөгөөд нийт зээлийн эх үүсвэрээс 46 сая америк долларыг жижиг, дунд үйлдвэрийг дэмжих зориулалтаар, 11 сая америк долларыг байгаль орчныг хамгаалах, түүний дотор Улаанбаатар хотын агаарын бохирдлыг бууруулах чиглэлээр тус тус санхүүжилтийг хийхээр төлөвлөж байна. 

Төслийн хоёр дахь шатны зээлийн хэлэлцээрийг УИХ-ын холбогдох Байнгын хороодоор зөвшилцсөний үндсэн дээр Монгол Улсын Ерөнхийлөгч Япон улсад хийсэн албан ёсны айлчлалын үеэр буюу 2010 оны 11 сарын 19-ний өдөр байгуулсан бөгөөд Олон улсын гэрээний тухай хуульд заасны дагуу зээлийн хэлэлцээрийг соёрхон батлуулах шаардлагатай юм. 

УИХ-ын Төсвийн байнгын хороо, Аюулгүй байдал, гадаад бодлогын байнгын хорооны 2011 оны 01 сарын 26-ны өдрийн хуралдаанаар Жижиг, дунд үйлдвэрийг хөгжүүлэх, байгаль орчныг хамгаалах хоёр үе шаттай зээлийн эхний шатны хэрэгжилтийн талаар тайланг авч хэлэлцээд, хангалттай гэж дүгнэсэн болно. 

УИХ-ын гишүүд ээ, Жижиг, дунд үйлдвэрийг хөгжүүлэх, байгаль орчныг хамгаалах хоёр үе шаттай зээлийн хоёр дахь үе шатны зээлийн хэлэлцээрийг соёрхон баталж өгөхийг та бүхнээс хүсье. 

Анхаарал тавьсанд баярлалаа.

Д.Дэмбэрэл: Баярлалаа. Байнгын хорооны санал, дүгнэлтийг сонсъё. Аюулгүй байдал, гадаад бодлогын байнгын хорооны санал, дүгнэлт гарсан байна. Санал, дүгнэлтийг УИХ-ын гишүүн Р.Гончигдорж танилцуулна. Индэрт урьж байна. 

Р.Гончигдорж: Улсын Их Хурлын дарга, эрхэм гишүүд ээ,

Монгол Улсын Засгийн газар, Япон улсын олон улсын хамтын ажиллагааны байгууллага хооронд байгуулсан "Жижиг дунд үйлдвэрийг хөгжүүлэх, байгаль орчныг хамгаалах хоёр үе шаттай зээлийн төсөл"-ийн хоёрдугаар үе шатны Зээлийн хэлэлцээрийг соёрхон батлах тухай хуулийн төслийг хэлэлцсэн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг танилцуулъя. 

2010 оны 10 дугаар сарын 27-ны өдөр Аюулгүй байдал, гадаад бодлогын байнгын хороогоор урьдчилан зөвшилцсөн Монгол Улсын Засгийн газар, Япон улсын олон улсын хамтын ажиллагааны байгууллага хооронд байгуулсан "Жижиг, дунд үйлдвэрийг хөгжүүлэх, байгаль орчныг хамгаалах хоёр үе шаттай зээлийн төсөл"-ийн хоёрдугаар үе шатны Зээлийн хэлэлцээрийг соёрхон батлах тухай хуулийн төслийг Монгол Улсын Засгийн газраас 2011 оны 01 дүгээр сарын 21-ний өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2011 оны 01 дүгээр сарын 26-ны өдрийн хуралдаанаараа хэлэлцлээ.

Монгол Улсын Их Хурлын чуулганы хуралдааны дэгийн тухай хуулийн 29.1.1-д  заасны дагуу Монгол Улсын Засгийн газар, Япон улсын олон улсын хамтын ажиллагааны байгууллага хооронд байгуулсан "Жижиг дунд үйлдвэрийг хөгжүүлэх, байгаль орчныг хамгаалах хоёр үе шаттай зээлийн төсөл"-ийн хоёрдугаар үе шатны Зээлийн хэлэлцээрийг соёрхон батлах тухай хуулийн төслийг Байнгын хорооны хуралдаанд оролцсон гишүүдийн олонхийн саналаар соёрхон батлах нь зүйтэй гэж үзлээ.

Улсын Их Хурлын эрхэм гишүүд ээ,

Монгол Улсын Засгийн газар, Япон улсын олон улсын хамтын ажиллагааны байгууллага хооронд байгуулсан "Жижиг, дунд үйлдвэрийг хөгжүүлэх, байгаль орчныг хамгаалах хоёр үе шаттай зээлийн төсөл"-ийн хоёрдугаар үе шатны Зээлийн хэлэлцээрийг соёрхон батлах тухай хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн хуулийн төслийг баталж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: Баярлалаа. Хууль санаачлагчийн илтгэл болон Байнгын хорооны санал, дүгнэлтээс асуух асуулттай гишүүд байна уу? Д.Дамба-Очир гишүүнээр тасаллаа. Н.Ганбямба гишүүн 

Н.Ганбямба: Баярлалаа. Би хувьдаа энэ Жижиг, дунд үйлдвэрийг хөгжүүлэх, байгаль орчныг хамгаалах хоёр үе шаттай Японы энэ зээлийн  төслийг төрийн бодлогын гол тавигдаад байгаа энэ ажилгүйдэл, ядуурлыг бууруулах байдаг юм уу, хөдөлмөр эрхлэлттэй холбож өгөх боломж байхгүй юу гэж асуух гээд байгаа юм. Тэгэх юм бол үр дүнтэй болох болов уу? 

Хоёрдугаарт, сайд аа, та битгий дандаа ийм хангалттай энэ тэр гэсэн үнэлгээ өгч байгаач. Ийм юмыг одоо улсын хэмжээнд таслан зогсоомоор байна. Мониторинг энэ судалгаа, шинжилгээний нэг ийм албыг байгуулаад Монгол Улс хэдэн жил болж байгаа. Яам болгон дээр байгаа. Мониторингийн газартай. Бүгдээрээ ийм дүн тавьдаг болсон. Одоо сүүлдээ. Энэ чинь тийм биш шүү дээ. Өөр агуулгатай байхгүй юу. Хангалттай сайн энэ тэр гээд яамдын дүнг хараарай. Ёстой бүр ой гутмаар муухай дүгнэлтүүд гаргадаг болсон. Хангалттай сайн гэдэг үнэлгээ тавиулах гэж ийм алба байгуулаагүй биз дээ? Мониторинг нь дүн шинжилгээ хийдэг, энэ бол үр дүнгээ өгч үү, үгүй юу гэдэг дээр шинжилгээ хийхийг хэлээд байгаа юм. Мониторингийн албадыг. Тэгж энэ мониторингийн судалгаа, шинжилгээ хийдэг албадыг яам болгон дээр тийм хэлтсүүд, газрууд байж байгаа. Бүх яам дээр байж байгаа. Харин сүүлдээ бүр хадуураад дүн тавих нь л дээ. A, B. C энэ тэр гээд. Өөрөөр хэлбэл, хангалттай сайн энэ тэр гэдэг ийм хачин гаж туйлшралаар туйлшраад явсан. 

Өөрөөр хэлбэл, энийг үнэлэхдээ хангалттай гэж үнэлэхгүйгээр үр дүнг нь хэлэх хэрэгтэй. Хэдэн айл өрхийг орлогын эх үүсвэртэй, жижиг, дунд бизнестэй болгосон юм? Манай эдийн засагт үр дүнгээ өгсөн үү гэдэг талын шинжилгээ нь гол нь тэр мониторингийн чинь дүн ийм шинжилгээг хүсч байгаа байхгүй юу. Одоо энэ чинь мониторингийн нэг алба байгаа юм. Засгийн газар дээр. Одоо нэг том доктор ирж энэ хоёр сарын сүүлээр лекц уншина гэсэн. Мониторинг гэдэг чинь энэ дүн тавьдаг юм биш ээ. Дүн шинжилгээ хийдэг юм гэдэг энэ нюансыг нь гаргаж, лекц унших юм гэнэ лээ. Тэгээд манай Их Хурлын гишүүдийг бид нарын бас урьж байгаа юм билээ. Өөрөөр хэлбэл, таны энэ хангалттай гэдэг дүн дээр үндэслээд би хэлж байгаа юм. Нэгдүгээр шат нь хангалттай гэж хэлж. Тэрний оронд зүгээр тэдэн айл өрхийг орлогын эх үүсвэртэй болгосон, үр дүнг нь хэлэх тийм боломж байгаагүй юм уу? 

Тэгэх юм бол хоёрдугаар шатыг нь бид нар соёрхон батлахдаа энэ Японы жижиг, дунд үйлдвэрийн чинь хоёрдугаар шатыг ингэж үр дүнд хүргэе гээд арай илүү санаа гаргах боломж нь гарч ирнэ шүү дээ. Тийм учраас үүнээс хойш тэр мониторингийн албад дээр гаргадаг хангалттай энэ тэр гэдэг ийм балай юмнуудыг арилгаасай гэж бас давхар хэлмээр байна. Энэ жижиг, дунд үйлдвэрийг хөгжүүлэх зээлийг заавал тэр банкны хатуу нөхцөлөөр дамжуулахгүйгээр өөр механизм Монгол хөрсөнд буулгахаар тийм вариант байна уу? Дахиад нөгөө банкаар дамжаад очихоор нөгөө ажилгүйдэл, ядуурал гэж би сэдэв хөнддөг нь ажилгүй, ядуу иргэдэд очдоггүй юм. Зээлийн хөрөнгийн баталгаа байдаггүй юм, барьцаа хөрөнгө байдаггүй юм. 

Тийм учраас амьдралд жаахан ойртсон тийм механизмууд байна уу гэж асуух гээд байгаа юм. Одоо батлахад амархан байна л даа. Хоёрдугаар шат гээд батлаад гаргамаар байна. Гэтэл яг нарийндаа бас нэг дараа нь хангалттай гэсэн үнэлгээ орж ирээд ямар ч үр дүн өгөөгүй юм болбол яах юм бэ гэж бодоод байгаа юм. Тийм учраас энийг өөр вариантаар хийх боломж байна уу гэж би санаачлагчаас асууж байна. 

С.Баярцогт: Ганбямба гишүүн мэдээлэл дутуу байна. Тэгээд миний саяын илтгэлийг буруу ойлгосон юм шиг байна. Яг энэ бол асуудлыг соёрхон батлахад анх зөвшилцөхөд бол Эдийн засгийн байнгын хороо, Төсвийн байнгын хороо, Аюулгүй байдал, гадаад бодлогын байнгын хороон дээр яригдсан юм. Энэ үед нь Эдийн засгийн байнгын хороон дээр Дамба-Очир гишүүн санал гаргаад, хоёр дахь үе шатных нь зээлийг хэлэлцэхээс өмнө ерөөсөө Төсвийн байнгын хорооноос ажлын хэсэг гаргаад, энэ зээл бол хэр зэрэг хэрэгжсэн бэ гэдэг талаар нь УИХ-аас ажлын хэсэг гарч дүгнэе гэсэн. 

Тэгээд Сэдванчиг гишүүн ахлаад, Ганхуяг, Оюун, Сайхансамбуу, Чойжилсүрэн гишүүн нарын орсон ажлын хэсэг ажилласан юм. Тийм. Тэгээд энэ ажлын хэсэг бол Төсвийн байнгын хороон дээр байгаа дүнг нь танилцуулаад, дараа нь Аюулгүй байдлын байнгын хороон дээр энэ дүнгээ танилцуулсан байхгүй юу. Энэ дээр долоон төрлийг үүрэг өгсөн юм. Ер нь энэ төслийн хэрэгжилт нь хангалттай байна. Гэхдээ ийм 7 зүйл дээр цаашаа анхаар аа гэсэн юм. Би тэгээд энэ зүйлийг нөгөө өмнө нь зөвшилцөхөд Байнгын хороодоос өгсөн даалгаврын гүйцэтгэлийг танилцуулсан байхгүй юу. Тэрнээс яам, мониторингийнхоо дүн шинжилгээ хийж, өөрсдийгөө үнэлж байгаа тийм асуудал бол ерөөсөө биш ээ. 

Яагаад гэвэл өмнө нь 3 Байнгын хороон дээр яригдахдаа ингэж яригдсан асуудлыг УИХ харин өөрөө ажлаа бол харьцангуй сайн хийгээд, Байнгын хороон дээр би бол дэлгэрэнгүй танилцуулаагүй. Яагаад гэвэл Байнгын хороон дээр энэ 7-г нь хэдийг нь та нар биелүүлж чадах вэ гэсэн. Бид нар бол 5-ыг нь шууд биелүүлэх бололцоотой. 2 нь шууд гүйцэтгэх засаглалаас хамаарахгүй бас Монголбанк болон арилжааны банкнаас хамаарах зүйлүүд байгаа гэдэг ийм асуудлуудыг ярьсан. 

Энэ дүгнэлтийг бид нар Японы олон улсын хамтын ажиллагааны байгууллага эд нарт бол хүргэнэ. Манай хоёр Байнгын хороогоор ингэж хэлэлцээд, ийм дүгнэлт гаргасан гээд. Японы олон улсын хамтын ажиллагааны байгууллага, өөрсдөө бас due diligеnce хийдэг юм. Үнэхээр хоёр дахь үе шатаа сунгахын тулд өмнөх маань одоо бид нарын өгсөн Японы татвар төлөгчдийн мөнгөөр өгсөн энэ зээл нь үнэхээр авч байгаа улсдаа ашиг тус өгч байна уу гэдэг асуудлыг дүгнэдэг ийм зүйл байгаа. Тэгээд би бас танилцуулга дээр ч байгаа, дүгнэлт дээр ч гэсэн хэлсэн байгаа. Энд бол 145 аж ахуйн нэгж авсан. Төв, суурин газрын хувьлах юм бол 60 хувь, орон нутагт 40 орчим хувь, ингээд 1330 ажлын байр шинээр бий болсон. Тогтвортой ажлын байр. Ийм дүгнэлттэй. Энэ үүднээсээ Японы олон улсын хамтын ажиллагааны байгууллага ч гэсэн үнэхээр бололцоотой учраас энийг сунгая, хоёр дахь үе шатыг нь эхлүүлье гэдэг дүгнэлт гаргасан. Манай Төсвийн байнгын хорооноос гарсан ажлын хэсэг дээр ч гэсэн бас тодорхой хэмжээний анхаарах зүйлүүд байгаа боловч ер нь төсөл үндсэн чиглэл үүргээ биелүүлсэн байна гэсэн ийм тохиолдолд гаргасан юм гэдгийг хэлэх гэсэн юм. 

Банкаар дамжуулахгүйгээр өгч болдоггүй юм уу гэдэг асуудал олон гишүүдийн зүгээс яригдсан. Хүүний асуудал яригдсан. Хугацааны асуудал яригдсан. Хугацааны асуудлыг хувьд бид нар үндсэндээ Эдийн засгийн байнгын хороо, Төсвийн байнгын хорооноос гаргасан тэр хэмжээнд нь хугацааг нь сунгах талаар тохиролцсон. Зээлийн хувьд Японы тал бол өндөр зээл хүү өгдөггүй. 0.6 хувийн зээл өгч байгаа. Оруулж ирээд бид нар арилжааны банкаар дамжуулдаг учраас арилжааны банк 100 хувь эрсдэлийг нь хүлээдэг учраас энэ хүүгээ өөрсдөө тогтоодог. Одоогийн дундаж хүү бол 8 орчим хүүтэй байгаа. Ер нь доллар дээр бид нар 5.75-10.0 орчим, төгрөг дээр 5 аравны хэдээс 8 аравны хэд хүртэл. Дундаж хүү нь. Эдийн засгийн байнгын хороо, Төсвийн байнгын хороон дээр 4-6 хувь болгооч ээ гэдэг асуудал тавьсан. Японы хамтын ажиллагааны байгууллагаас болон банкнаас юу гэж зөвлөдөг вэ гэхээр доллар дээр нь. /Минут дуусав./

Д.Дэмбэрэл: С.Баярцогт сайд нэмээд хариулъя. 

С.Баярцогт: Доллар дээр бол та нар libor дээр нэмэх нь гэсэн хөвөгч хүү тогтоогооч ээ, төгрөг дээр нь арилжааныхаа банкуудын хадгаламжийн дундаж хүү дээр та нар тооцооч ээ гэсэн тийм зөвлөгөө өгдөг. Түүнээс тогтоодоггүй. Арилжааны банкууд бол өөрсдөө дунджаар тогтоож байгаа. Бид нар бол сонгож авсан арилжааны банкууд дээрээ энийг нь бас ярилцана. Гэхдээ захиргааны аргаар бол хүүг тогтоож болохгүй ээ. Нэг ийм асуудал байгаа. 

Хоёрдугаар асуудал нь арилжааны банкуудын тогтцын системээс тусад нь зээл өгдөг ийм санхүүгийн нэгж юм уу, байгууллага байгуулаад ирэх юм бол эрсдэл нь 100 хувь төр дээр өөр дээр нь хүрээд ирнэ. Нэгд. Хоёрт, тогтсон байгаа арилжааны банкныхаа системд бол сөргөөр нь нөлөөлнө. Дээрээс нь хариуцлагын асуудал байгаа. Банкаар дамжуулаагүй нөхцөлд бол эргэн төлөлтийн асуудал бол шууд 100 хувь төсөв дээр бууж байгаа ийм гашуун туршлагууд ч бас байгаа гэдгийг хэлэх гэсэн юм. Баярлалаа. 

Н.Ганбямба: Би хувьдаа өөр вариант байна уу гэж асуугаад байгаа. Үр дүнтэй болгохын үүднээс. Сангийн сайд бол банкаар эрсдэлийг нь бүрэн даадаг учраас гэдэг энэ жижүүрийн үг бол 20 жил бид нар сонсож байгаа. Манай зах зээл буруу явсныг өөхшүүлж байгаа юм. Банкийг тахин шүтсэн энэ байдлаасаа гармаар байгаа юм. Санхүүгийн зах зээл чинь банк бол 50 хувь байх ёстой байтал манайд 100 хувь, Монголын санхүүгийн зах зээл бол 100 хувь арилжааны банк байгаа. Яг ний нуугүй хэлэхэд нарийн тоо нь 97 хувь нь арилжааны банк. 

Тэгэхээр одоо бид нарын ойлголт бол ерөөсөө санхүүгийн зах зээл гэхээр банк шиг ойлгоод байдаг. Энэ чинь бусад орнуудад эрх биш Сангийн сайд нэг fity fifty байдаг юм байна гэдгийг мэдэж байгаа биз дээ? Хөрөнгийн зах зээл нь хөгжөөгүй ийм тохиолдолд манайх банкийг орлох өөр ямар боломж байна гэдгийг ерөөсөө ойшоохгүй. Зүгээр банк эрсдэлийг нь даадаг бүх зээл банкаар дамжихаар ажилгүйдэл, ядуурал хамаардаггүй юм. Та яг нарийндаа судалж асуугаарай. Зээлийн хөрөнгийн барьцаа, хөрөнгөгүй улс тэр банкнаас чинь зээл авч чаддаггүй юм. Тэгээд тэр банкны гэрээний. /Минут дуусав./

Д.Дэмбэрэл: С.Баярцогт сайд 

С.Баярцогт: Ер нь бид нар арилжааны банк шүтээд байгаадаа биш. Ерөөсөө манайд зах зээлийн эдийн засагт шилжиж байгаа шилжилт өөрөө санхүүгийн салбар дээрээ зөвхөн арилжааны банк дээр тогтсон ийм системтэй байгаа. Бид нар энэ төрөлжүүлэх ёстой, хөгжүүлэх ёстой. Тэр боломж нь одоо л бүрдэж байгаа. Тийм учраас бид нар шинэ институт оруулж ирж байна. Анх удаагаа манай хөрөнгийн биржийг бид нар олон улсын стандартад нийцүүлээд, аль аль газар duo listing хийж болдог ийм дүрэм, журам руу шилжүүлье гээд одоо дэлхийд бол олон хөрөнгийн биржийг босгосон. Лондонгийн хөрөнгийн биржтэй менежментийн гэрээ хийгээд явж байна. Үнэхээр энийгээ хөгжүүлж чадах юм бол манайд хөрөнгийн зах зээл бол хөгжинө. Хоёрт, манай стандарт өөрөө Хонг Конг, Лондонгийн юм уу, эсхүл Нью-Йоркийн хөрөнгийн биржийн стандартад хүрэх байхгүй юу. Тэгж байж бид нар зэрэг Монголын хөрөнгийн бирж дээр, тэр гадаадын хөрөнгийн бирж дээр зэрэг явдаг энэ систем рүү анх удаагаа энэ тогтолцоо руу орж байна. Нэг. 

Хоёрт, бид нар Хөгжлийн банкны. /Минут дуусав./

Д.Дэмбэрэл: Нэмээд хариулъя. 

С.Баярцогт: Маш хязгаарлагдмал нөхцөлд нь засаг нь хүртэл ажилладаг байсан. Зөвхөн хөнгөлөлттэй зээл, тусламж авдаг байсан. Баталгаа гаргах нь хоригдсон байсан. Тийм учраас баталгааг нь нээж байна. Арилжааны зээл авах бололцоог нь нээж байна. Энэ бол нөгөө хөгжлийнхөө шатнаас болж урган гарч байгаа санхүүгийн хэрэгцээ, шаардлагууд байхгүй юу. Энэ рүү бид нар шилжиж байна. Дээрээс нь хөрөнгө оруулалтын сангуудыг удирдлагын асуудал яригдаж байна. Банкууд дээр ингээд жижиг, дунд үйлдвэрлэл зээл олгох боломжийг нэмэгдүүлэх үүднээс зээлийн баталгааны сангийн асуудлыг хуульчилж, баталгаажуулахаар болж байна. Ийм зохицуулалтууд бол яг энэ парламент хийж байгаа байхгүй юу. /10:25-11:25 Б.Нарантуяа/

Өөрөөр хэлбэл бид нар монголын хөгжлийн дараагийн шинэ шатанд гаргах суурийг тавьж байгаа парламент учраас маш олон санхүүгийн шинэ инструментуудын эрх зүйн орчныг хуульчилж байгаа ийм онцлог байгаа юмаа. Тэгэхээр түүх рүүгээ бид нар эргэж ингэж шүүмжлэлтэй хандах бол хэрэггүй ээ. Энэ бол бид нарын хөгжлийн үе шат байхгүй юу. Тэгээд энэ зөв зүг рүү нь харин бид нар...(минут дуусав)


Д.Дэмбэрэл: -Баярлалаа. Тэрбишдагва гишүүн асуултаа тавья.


Д.Тэрбишдагва: -Сүүлийн үед орж ирээд байгаа энэ зээлүүдийг би бол харьцангуй дэмжээд байгаа юм л даа. Бид нарын өмнө орж ирж байсан зээлүүд бол дан л бидэнд түрүүн Ганбямба гишүүн ч хэллээ. Зөвлөгөө өгөх, ядуурлыг бууруулах гэсэн тийм чиглэлээр, энэ жижиг, дунд үйлдвэр дээр орж ирж байгаа зээлүүд бол нэмэгдсэн өртөг шингэсэн бүтээгдэхүүнийг үйлдвэрлэх чиглэлээр нь бол дэмжээд байгаа юм. Энэ бол зүйтэй юм шиг харагдаад байгаа юм. Гол асуудал бол зээлийн хүүн дээр байгаад байгаа юм. 0.06 хувь гэж байна. 0.6 хувь. 0.6 хувийн хүүтэй зээл маань 10 дахин илүү хүүтэй болчихоод байгаа юм л даа. 10 биш бараг 20 дахин илүү шахуу хүүтэй болоод байгаа юм. Энд л гол учир байгаад байгаа юм л даа. Энийг одоо яаж бууруулах вэ гэдгийг бид бодох ёстой.


Тэгэхээр бидний байнга хэлээд байгаа зүйл энэ Хөгжлийн банкийг энэнтэй уяж өгөөч ээ гээд хэлээд байгаа юм. Өөрөөр хэлэх юм бол Хөгжлийн банк чинь Монгол Улсын том том төслүүдээс баахан мөнгө оруулж ирж байгаа. Энэ гадна, дотноос орж ирж байгаа төслийг Хөгжлийн банк Засгийн газрын банк л юм бол тэрэн дээрээсээ тулгуурлаад энийг хүүгээ зүгээр төсөлд нь, үнэхээрийн сайн төсөлд нь өгсөн зээл бол байдаг шүү дээ.  Одоо жижиг зээлээр Нобелийн шагнал авсан хүн хүртэл байгаа шүү дээ. Маш бага жижиг зээлээр. Тэгэхээр энэ зээл бол өөрөө 10 мянгаас 600 мянган долларын тийм хэмжээний зээл юм байна л даа. Энэ бол уг нь хувь хүмүүстээ их ашигтай. 

Тэгэхээр энэ би одоо Баярцогт сайдаас асуух гэж байгаа зүйл бол энэ хоршоо, төсөл, төсөлд нь зориулж өгмөөр байгаа юм. Үнэхээрийн одоо маш их оюуны потенциальтай тэгсэн мөртлөөсөө гэр бүлээрээ жаахан ажил хийчихдэг тийм ажилсаг хүмүүс хөдөө орон нутагт байна шүү дээ. Хөдөө орон нутгийн дарга нар нь мэднэ л дээ. Энэ хүн ажилсаг, энэ хүн зээлээ төлчихөж чадна гэсэн тийм үнэхээрийн тийм ажил хийе гэсэн мөртлөөсөө хөрөнгийн баталгаа байхгүй энэ хүмүүст яаж цаашдаа зээл олгох вэ. Үнэхээрийн ядуурлыг бууруулъя л гэж байгаа юм бол ажлын байрыг бий болгоё л гэж байгаа юм бол тэр ерөөсөө бэлэн ажлын байртай, мөнгөтэй, төгрөгтэй, баталгаатай хүмүүсээс гадна оюуны потенциальтай, чадварлаг, төслөө хийчихсэн, тэгээд төсөлд нь мөнгө өгч чадахгүй ийм хүмүүсийн асуудлыг цаашдаа бодох юм биш үү гэж. Энэ дээр ямархуу бодолтой байгаа юм.

Хоёрдугаарт нь тэр би дахиад хэлж байхад Хөгжлийн банкны бол Хөгжлийн банк гэдэг нь монгол Улсыг зөвхөн тэр нэг дэд бүтэц, уул уурхайгаас гадна энэ хөдөө орон нутаг, жижиг, дунд үйлдвэр бас орно. Ийм учраас энэ хөгжлийн банкийг та сая хэллээ. Хөгжлийн банкаар дамжуулж зээлээ цаашдаа энийг бодох ёстой юм биш үү. Хөгжлийн банкны талаар орж ирж байхад би бас энэ саналыг хэлж байсан л даа. Тэгээд орж ирсэн зүйлийг сайжруулж, өөрчилж болно шүү дээ. Тийм учраас энэ зүг рүүгээ хандуулах юм биш үү. Ингэж байж эцсийн нөгөө хүү нь бага, жинхэнэ авч байгаа хүн нь ажилсаг, оюунлаг, чадварлаг тийм хүнд өгөх талаас нь цаашдаа энэ зээлийнх нь бодлого руу жаахан ялангуяа жижиг, дунд үйлдвэр, 10 мянган долларын зээл бол тийм том эрсдэл биш шүү дээ. 

Тэгэхээр энэ дээр нь бага хүүтэй төсөл дээр нь одоо өгөх чиглэл рүү, энэ рүү анхаарч болдоггүй юм уу гэсэн ийм л  хоёр асуулт байна даа. 

Д.Дэмбэрэл: -Баярцогт сайд. 

С.Баярцогт: -Тэрбишдагва гишүүний асуултанд хариулъя. Яг энэ тухайлсан зээлтэй холбогдохгүйгээр асууж байгаа юм байна шүү дээ. Ерөнхий бодлогын хувьд асуугаад байна шүү дээ. Тэгэхээр бид нар ямар ч байсан жижиг, дунд үйлдвэр, ажлын байр бий болгох, өрхийн орлогыг нэмэгдүүлэх энэ чиглэлийн бүх төсөл хөтөлбөрүүдийг нэгтгэе гэж байгаа юм. Тэгээд нэг сувгаар гаргадаг болъё. Тэр утгаараа бид нар энэ бол төслийн нэгжийн зээл дээр мониторинг хийдэг байсан. Энийг бид нар манай жижиг, дунд үйлдвэрийн газар, жижиг, дунд үйлдвэрийн сантай холбоё, эх үүсвэрүүдээ бүгдийг нь нэгтгээд, хүү нь өөрөө манай арилжааны банкнуудын зээлийн хүүгээс 2 дахин ч юм уу бага байх нь энэ өөрөө тодорхой хэмжээний Бенчмарк тогтоогоод манай ерөнхий хүүг буулгахад маш их дэвшил үзүүлж байгаа ийм зээлүүд байгаа юм.

Тэгэхээр бид нар бол ерөнхий бодлогоороо ерөөсөө арилжааны банкныхаа хүү, хадгаламжийн хүүгий нь буулгах энэ макро эдийн засгийн бодлогоо бүхэлд нь явуулах ёстой. Тэгэхгүй арилжааны банкнуудаа тусад нь байлгачихаад, олон улсын болон төсвийн хөрөнгөөр явж байгаа зээлүүдээ тусад нь хөвүүр банкаар юм уу, өөр санхүүгийн институтээр дамжуулах юм бол тэр арилжааны банкууддаа бол өрсөлдөх эхлэх бөгөөд тэрэн дээр бол бодлогын хувьд нөлөөлөл бий болгохгүй ийм хүндрэлүүд гараад байгаа юм.

Тэгэхээр манай санхүүгийн систем бол маш эмзэг ийм санхүүгийн систем байгаа. Тийм учраас энэ дээрээ бид нар маш нарийн бодож тооцох ёстой. Зээлийн хувьд бол маш бага хэмжээний макро зээл өгөхөөсөө илүү энэ зээл бол харин манай нөгөө жижиг, дунд үйлдвэр, яагаад ингээд цөөн аж ахуйн нэгжид очоод байгаа юм бэ, том тоотой мөртлөө 145 гээд. Яагаад вэ гэвэл баталгаатай тогтвортой ажлын байр бий болгох гээд байгаа байхгүй юу. Тэгэхгүй бага хэмжээний зээлээр бол нэг, хоёр жилийн ажлын байр бий болоод зогсчихоод байгаа юм. Энэний зээлийн дээд хэмжээ нь болохоор 600 мянган ам.доллар байхгүй юу. Нэлээн хангалттай дунд хэмжээний тийм, дээд талынх нь 600 мянга байхгүй юу. Тэгэхээр доод талынх нь болбол хүсэлтээрээ болно шүү дээ. Бага хэмжээний байх тусмаа л илүү олон хүнд очно. 

Тэгэхдээ энэ зээлийг авч ашиглаад тогтмол ажлын байр бий болгох ёстой. Тэрнээс нэг, хоёр жил ингээд амиа аргацаасан тийм жижиг бизнес биш. Тогтвортой ажлын байр бий болгож зохицуулахад илүү их анхаарсан ийм зүйл байгаа. Тэгээд бид нар бол тэр Бангладешийн эдийн засагч Мухамед Юносын зүйлийг бол сайн мэдэж байгаа. Энх тайвны Нобелийн шагнал авсан хүн байхгүй юу. Яагаад вэ гэвэл маш их эрсдэлтэй, эдийн засгийн хувьд тооцоолоход их хүндрэлтэй асуудлыг энэ хүн ингээд санаачилж, өөрийнхөө хувийн банкаар Гамейн банкаараа дамжуулж явсны төлөө эдийн засгийн Нобелийн шагнал аваагүй, энх тайвны Нобелийн шагнал авсан байхгүй юу. Тэгэхээр энэ жижиг макро зээл өгнө гэдэг бол социальный нийгмийн юм уу улс төрийн чиглэлтэй бодлого хандлага юмаа гэж үзээд байгаа юм.

Тэгэхээр одоо бол бид нар илүү бид нарын зорилт бодлого бол энэ дундаж давхаргыг бий болгох, өөрөө өөрийгөө аваад явдаг. Тэрнээс одоо нөгөө өмнө нь явж байсан жижиг жижиг төслүүд шиг нэг, хоёр жил ажлын байртай бий болоод зогсчихдог биш, яг зах зээл дээр өрсөлдөх чадвартай, өөрөө өөрийгөө аваад явдаг ийм тогтвортой ажлын байрыг бий болгоход л энэ төслүүд илүү чиглэгдэх ёстой гэсэн ийм байр суурь байгаад байгаа юм. Баярлалаа.

Д.Дэмбэрэл: -Тэрбишдагва гишүүн нэмээд асууя.

Д.Тэрбишдагва: -Энэ бодлогын юман дээр би танаас ингэж асуугаад байна шүү даа. Одоо тухайлах юм бол хөдөө орон нутагт насаараа ажилласан багш, 2 багш хүн тэтгэвэртээ гараад үр хүүхдээ сургуульд явууллаа. Хүүхэд нь сургууль төгсөөд ирлээ. Банкинд тавих баталгаа байхгүй, насаараа инженер хийсэн хүмүүс байгаа хөрөнгөөрөө хүүхдээ сургалаа, хүүхэд нь  хүрээд ирлээ. Аягүй ажилсаг, маш гоё төсөл хийчихсэн, баталгаа хөрөнгө байхгүй мөртлөөсөө тэр хүмүүс бол маш их юм бүтээх чадварлаг тийм хүмүүсүүдийг, баталгаа хөрөнгө байхгүй тийм хүмүүсийг яах вэ. Тухайлах юм бол мал хувьчилсны дараа малтай байж байгаа хүмүүс бол малаа барьцаанд тавьж магадгүй. Үнэхээрийн оюуны потенциалтай чадварлаг хүмүүст энэ зээлийг олгох чиглэлийн тийм юмыг бодох цаг болсон юм биш үү. Бүр биш юмаа гэхэд дэндүү жижгийг олгодоггүй юмаа гэхэд ийм чадварлаг том төслүүдэд оруулах тийм бодлого байдаг шүү дээ Хөгжлийн банкны бодлого байдаг. Энэ рүүгээ бодох цаг болсон. Энэ чинь л ажлын байр бий болгоно, чадварлаг хүмүүсээр юм хийлгэх гээд байна шүү дээ. Энэ дээр юу гэж боддог вэ?

Д.Дэмбэрэл: -Баярцогт сайд. Гишүүд санал хураалттай шүү. Гишүүдийг оруулъя. 

С.Баярцогт: -Бид нар энэ яг таны хэлээд байгаа асуудал бол маш олон өрх дээр гараад байгаа юм. Банкууд дээр оччихоод төсөл нь бол зээл авах шалгуураа хангачихдаг, баталгаа хөрөнгө байхгүй байгаад байдаг. Тэгэхээр зэрэг бид нар 2009 оны төсөв дээр нөгөө жижиг, дунд үйлдвэрт өгч байгаа 30 тэрбумын 5 тэрбум нь баталгаанд зориулагдана гээд хийгээд ороод ирсэн. Хэлэлцүүлгийн явцад бол хууль эрх зүйн орчин нь байхгүй учраас гээд тэр бол хасагдчихсан. Тэгээд энэний дараагаар Ц.Баярсайхан гишүүн, Н.Энхболд гишүүн нар санаачлаад жижиг, дунд үйлдвэрийн зээлийн баталгааны тухай хуулийн төслийг засгийн газраас санал авахаар хүргүүлсэн юм. 

Тухайн үед нь манайх ерөнхий том баталгаа чинь хаагдчихсан байсан учраас ерөнхий том баталгаагаа нээсний дараагаар энэ хуулийг явуулъя гээд одоо бид нар өнөөдөр хэлэлцэхгүй байх. Маргааш хэлэлцэх байх. Нэгдсэн төсвийн хуулийн 6,3 дээр бид нар нөгөө хөгжлийн банкинд баталгаа гаргах эрхийг нээж байгаа шүү дээ. Тэрэн дээр бол өчигдөр Төсвийн байнгын хороон дээр ярилцаад, концессын хууль...(минут дуусав)

Д.Дэмбэрэл: -Нэмээд хариулъя сайд.

С.Баярцогт: -Хөгжлийн банкны хууль, Концессын хуульд заасан эдийн засгийн тэргүүлэх ач холбогдолтой ийм үр ашигтай төслүүдэд баталгаа гаргахыг нээж байгаа нэгд. Хоёрдугаарт нь, жижиг, дунд үйлдвэрт зориулсан зээлийн баталгааны зохицуулалтыг тусгай хуулиар зохицуулна гээд оруулчихсан байгаа. Тэгээд энэ ингээд батлагдсаны дараагаар Ц.Баярсайхан гишүүн, Н.Энхболд гишүүн нарын санаачилсан тэр хууль батлагдангуут бид нар төсвөөс өгч байгаа энэ жижиг, дунд үйлдвэрийн мөнгийг зээлийн баталгааны санд нь илүү түлхүү өгөх юм бол арилжааны банкууд дээр байгаа зээлжих эх үүсвэрээр арилжааны банкууд илүү гаргах бололцоотой болчихоод байгаа байхгүй юу.

Тэгэх юм бол нөгөө сайн төсөл хийчихсэн, барьцаат хөрөнгөгүй иргэд маань бол илүү их зээлд хамрагдах ийм боломж нь нэмэгдэнэ. Энэ бодлогыг бол яг одоо бид нар удахгүй хаврын чуулганаар хуульчлаад үйл ажиллагаагий нь явуулах бололцоо бүрдэж байгаа гэдгийг хэлэх гэсэн юм. Баярлалаа. 

Д.Дэмбэрэл: -Баярлалаа. Дамба-Очир гишүүн асуултаа тавья.

Д.Дамба-Очир: -Ер нь бол энэ зээлийг авахыг дэмжиж байгаа, дэмжилгүй яахав. Тэгээд жижиг, дунд үйлдвэр дээр л зээл олгох ажлын байр бий болгох асуудал яригдаж байгаа учраас дэмжилгүй л яахав. Гэхдээ би бол  зарчмын саналууд хэлээд байгаа юм л даа. Би яг одоо энэ дээр би зарчмын зөрүүтэй саналаар оруулах уу, одоо жишээлбэл юу гэж хэлэх гээд байна вэ гэхээр эх үүсвэрийг нь нэгэнт өгч байгаа юм чинь арилжааны банкин дээр хүүнийх нь дээд талын хэмжээгий нь тогтоож өгье. Өөрөөр хэлбэл бид арилжааны банкнуудаас асууж байсан. Та нарын зардал ерөөсөө эрсдэл хэд болох вэ гэхээр 4-5 хувь хүүтэй л гэж ярьж байгаа юм.

Тэгэхээр би юу хэлэх гээд байна вэ гэхээр тэр доллар, төгрөгийн гээд зээлийн дээд талын хэмжээг л 6 хувь болгож, бүр  УИХ-аас гаргаж өгөх нь зүйтэй гэж би  хэлэх гээд байгаа юм. Би одоо орж ирж байгаа бичиг баримтанд нь суулгаж өгөх нь зүйтэй гэж хэлэх гээд байгаа юм. Өөрөөр хэлбэл ингэж л ерөөсөө би ганцхан энэ Японы зээлээс гадна 30 тэрбумын жижиг, дунд үйлдвэрийн зээл байгаа, тэрийг ч гэсэн би бол хүүнийх нь дээд талын хэмжээнд тавьж өгөхгүй бол арилжааны банкаар дамжихаар ерөөсөө 14, 15 хувь болж очоод байна. 12 хувиас доошоо очихгүй байна наадах зээл чинь. Тэгэхээр нөгөө нэг ажлын байр бий болгох арга энэ юмнууд чинь ерөөсөө их олигтой хэрэгжихгүй байна гэж би хэлэх гээд байгаа юм. 

Тэгэхээр Сангийн сайдаас дахиад асуух гээд байна. Хугацааны хувьд бол уртсаж байгаа гэж би сая ойлгосон, сая яриан дээрээс. Хэмжээний хувьд бол 600 мянга болгож байгаа биз. Тэгвэл хүүгийнх нь хувьд 6 хувьтай байхаар энэ тэр ингээд оруулах боломж нь ямар байдаг юм бол гэж нэгдүгээрт би асуух гээд байна. Тэрнээс биш одоо Японуудын зөвлөснөөс labor дээр нэмэх нь нэг гэдэг юм уу, арилжааны банкнуудад дундаж энэ тэр гээд явах юм бол энэ явахгүй ээ. Хэдэн арилжааны банкнуудыг дэмжиж өгөөд л ерөөсөө энэ аж ахуйн нэгжүүдийг дэмжих зорилго нь бол ажлын байр бий болгох л зорилготой шүү дээ. Гэтэл тэр нь явахгүй байна гэж би дахин дахин хэлэх гээд байгаа байхгүй юу нэгдүгээрт.

Хоёрдугаарт нь би жижиг, дунд үйлдвэрийн агентлагаас асуух гээд байна. Эрсдлийн сан бүрдүүлнэ гэдгийг өнгөрсөн жил ярьсан. Тэр хэр хэмжээнд явж байнаа. Банкаар дамжихгүйгээр олох ямар боломжууд нь гарч ирэх нь вэ гэдгийг хоёрдугаарт асуух гээд байна. 

Гуравт нь би нэг юм асуух гэсэн юм. Сангийн сайдаас. Сангийн яаман дээр ингээд жижиг, дунд үйлдвэрийг хуваарилж байна, бас энэ мөнгө зохих хэмжээний мөнгө. Нийгмийн хөдөлмөрийн яамны чиглэлээр бас өрхийн үйлдвэрлэлийг дэмжих төсөл гээд явж байна. Хүнс, хөдөө аж ахуйн яаман дээр жижиг, дунд үйлдвэрийн агентлаг гээд байж байна. Эд нарыг одоо нэг агентлаг дээр аваачдаг юм уу, нэг газар болгоод одоо Засгийн газрын хэмжээнд нэгэнт л агентлаг байгуулчихсан бол нэг гараараа явуулах тийм боломж нь байдаггүй юм уу. Одоо энийг жаахан цэгцлэх хэрэгтэй болжээ. Тэгж байж бодлого гаргаж ирж, бодлогоор энийгээ дэмжиж, энэ олон энд тэнд байж байгаа мөнгөнүүдийг нэг гарт оруулж ирж байж цэгцтэй явуулахгүй бол ерөөсөө энэ чинь бид нарын нөгөө нэг яриад байгаа юм чинь ерөөсөө явахгүй нь байнаа гэж би дахиж хэлэх гээд байгаа юм.

Одоо 30 тэрбумыг 11 онд бид нар бүр 60 тэрбум болгоё гэдэг асуудлыг хүртэл тавих гэж байгаа юм. Тавилаа гэхэд ерөөсөө эцэст нь яах вэ гэхээр дахиад би хэлэх гээд байна. Агентлагаар бүгдээрэнгий нь нэгтгэж явуулахгүй бол газар болгон дээр сан бүрдүүлчихсэн, газар болгон дээр хороо байгуулчихсан, газар болгон дээр ерөөсөө тус тусдаа байгууллагууд байгааг би болохгүй байна гэж би хэлэх гээд байна. Энэ талаар арга хэмжээ авах гэж байна уу, оруулж ирэх гэж байна уу гээд би 3 юм асуух гээд байна. Ингээд дахин хэлье. Хүүний асуудлыг би дахиад ярих гээд байна. Тэгэхээр бол ганц энэ Японы зээлтэй холбоотой ч биш. Жижиг, дунд үйлдвэрийн бүх зээлүүдийг ерөөсөө дээд талын хүүгий нь тавьж өгөх асуудлыг ерөөсөө энэ УИХ дээр ярихгүй бол болохгүй юм байна гэж хэлэх гээд байгаа юм.

Тэгэхгүй бол одоо хоёрдугаарт би хэлээд байгаа шүү дээ. Арилжааны банкнуудыг дамжихаар бол ерөөсөө хэцүү байгаад байна гэж. Өрхийн үйлдвэрлэлийг дэмжих сан гэдгийг би өнгөрсөн жил бид нар би орон нутагт нь хэрэгжүүлэхээр төсөл явуулаад л, мөнгийг нь өгсөн. Одоо хүртэл тэрбум төгрөгөөс элдэв хоёроор хэлүүлж, Их Хурлын гишүүд нь тэрбум төгрөгөөр ерөөсөө 200 сая нь л иргэд дээрээ очсон. Үлдсэн 800 сая нь очоогүй, яагаад вэ гэвэл арилжааны банкинд тавьж байгаа шаардлагаас болоод. Маш өндөр шаардлага тавигддаг...(минут дуусав)

Д.Дэмбэрэл: -Баярцогт сайд хариулъя.

С.Баярцогт: -Дамба-очир гишүүний асуултанд хариулъя. Дамба-Очир гишүүн энэ хэлэлцээрийг зөвшилцөх үед ч, хэлэлцээрийг соёрхон батлах үед ч гэсэн Эдийн засгийн байнгын хороо, Төсвийн байнгын хороон дээр энэ саналаа байнга тавьж байгаа. Тэгээд тухайн тухайн үед нь бид нар бас дэлгэрэнгүй сайн хариулт өгч байсан. Ер нь бол бид нар захиргааны аргаар хүүг тогтоож болохгүй ээ. Ер нь бол банкны хууль өөрөө эдийн засгийн аргаараа тогтох ёстой. Тэр утгаараа Японы хөгжлийн банк ч гэсэн зээлээ өгч байхдаа зөвлөмж өгч байгаа нь бол хөвөгч хүүтэй байгаач ээ. Яагаад вэ гэвэл аль ч улсад том бай, жижиг бай зээлийг өгөхдөө бол долларын зээл, доллар, еврогийн зээлэн дээр labor нэмэх нь тодорхой хувь тогтоод л явж байгаа шүү дээ.

Дотооддоо бол төгрөгийн хүү дээр бид нар тодорхой хэмжээгээр буурах байх аа. Төгрөг бол тэртэй тэргүй чангараад байгаа. Ийм валютынхаа хувьд тодорхой хэмжээгээр буураад явна. Энэ японы зээлийн хүү нь аль ч түвшиндээ 10 хувиас доошоо байгаа шүү дээ. Тэгээд энэ маань бол манай арилжааны банкнуудын хүүгээс даруй бараг 2, зарим нөхцөлд 2.5 дахин бага байгаа байхгүй юу. Тэгэхээр ийм зээл байгаа нөхцөлд бид нар бүр доошлуулаад, 4, 6 гээд ингээд захиргааны аргаар тогтоож болохгүй ээ. Эдийн засгийн аргаар тогтоох нь зүйтэй. Энэ нь бол банкнуудын сонголтон дээр банк болгон дээр бид нар бас энэ УИХ-ын холбогдох  Байнгын хороонуудаас өгсөн чиглэлийг бол хэлэлцээрийнхээ явцад бас тавинаа гэдгээ хэлмээр байна нэгд.

Хоёрдугаар асуудлын хувьд бид нар хөдөлмөр эрхлэлтийн сан, жижиг, дунд үйлдвэрийн санг нэгтгээд УИХ төсөв хэлэлцэхдээ 9 онд оруулж ирсэн шүү дээ. Тэгээд хэлэлцүүлгийн явцад хууль эрх зүйн орчин нь бүрдээгүй байна гээд эргээд салгасан, чиглэл нь ч өөр гээд. Ер нь бол цаашдаа ажлын байр бий болгож байгаа, төрөөс гаргаж байгаа бүх зүйлийг бол хууль эрх зүйн орчингий нь нэгтгээд, нэг сувгаар л гаргадаг болох хэрэгтэй. Тэгж байж бид нар хэмжээ, хяналт, банкнуудын жижиг, дунд үйлдвэрийн зээлүүдийн хүү, өөрөө Бенчмарк болоод бусад арилжааны зээлүүдийн хүү буурах энэ боломжийг нь бас бүрдүүлэх ёстой гэсэн энэ зүйлтэй бол санал нэг байна.

Ер нь бол жижиг, дунд үйлдвэрийн сан ч, банкууд ч гэсэн тодорхой хэмжээний эрсдлийн сангуудыг үүсгээд явж байгаа. Тэгэхээр бид нарын одоо таны яриад байгаа саналууд дотроос бид нар нэг зүйлтэй нь жаахан санал нийлэхгүй байгаа юм. Тэр нь юу вэ гэхээр та бол арилжааны банкнаас хөвүүр санхүүгийн институц гаргаж ирж зээлийг нь өгөө гээд байгаа. Бид нар бол эсрэгээрээ арилжааны банкаар дамжуулъя, яг зах зээлээр арилжааны банк нь эрсдлээ үүрээд яваг. Энэ өгч байгаа мөнгөний эх үүсвэр нь өөрөө бага хүүтэй, урт хугацаанд явагдаад ирэхээр бусад зээлүүдийнх нь  хүү нь дагаж буурах энэ боломжийг нь бид зах зээлээс нь өөрөөр нь шийдүүлээд явах нь илүү зүйтэй.  

Тэрнээс эхний 2 саналтай чинь бол санал нэг байгаа.Энэ гурав дахь саналын хувьд бол бид нар арилжааны банкаар дамжуулах нь зүйтэй. Бид нарт бол гашуун туршлага байгаа. Арилжааны банкаар дамжуулахгүй явуулсан зээлүүд бол материалууд нь алга болоод, эргэн төлөгдөхгүй ийм байдал үүссэн. 90-ээд оны эхний үеийн туршлага байгаа шүү дээ энэ чинь. Яаман дээрээс шууд зээл өгөөд явсан ийм туршлагууд байгаад байгаа. Тэгэхээр энэ дээр бид нар бас сургамж авах ёстой гэсэн ийм л байр суурьтай байна. Баярлалаа. 

Д.Дэмбэрэл: -Дамба-Очир гишүүн түрүүн. За тодруулчих. Та нар тэгээд битгий зууралдаад бай л даа. Ойлгомжтой л явж байхад.

Д.Дамба-Очир: -Би зарчмын юм ярих гэж байна л даа. Тэгэхээр би юу гэж хэлэх гэж байна вэ гэхээр ерөөсөө тэгвэл УИХ-аар оруулж ирж батлуулж байгаа юм бол бид нар ямар ч байсан гэсэн саналынхаа, саналаа тавина. 5-6 хувьтай болгох саналыг тавьж өгнө. Энэ бол зориулалт нь өөр зориулалттай юмаа. Ажлын байр гаргах зориулалттай болохоос биш энэ арилжааны зээл биш юмаа. Дахин дахин би  хэлэх гээд байна шүү дээ. Зориулалт нь өөр зориулалттай учраас би тэгвэл УИХ-ын гишүүнийхээ эрхийг эдлээд, зарчмын зөрүүтэй санал оруулаад, хүүнийх нь дээд  талынх нь хэмжээгий нь тогтоож өгөх талаар Байнгын хороон дээр яринаа л гэж би хэлэх гэж байна. Тэгээд санал хураалгана гэж хэлэх гэж байна.

Д.Дэмбэрэл: -арвин гишүүн асуултаа тавья. За Баярцогт сайд. Арвин жаахан хүлээж бай. Баярцогт сайд саяын тэр.

С.Баярцогт: -Дамба-Очир гишүүн ээ, таны санал чинь бол нөгөө зөвшилцөх үед бид нар санал аваад, цаад талынх нь талтай хэлэлцээр хийхэд бол оруулсан, хэлэлцээр хийчихсэн. Өнөөдөр бол бид нар соёрхон баталж байгаа. Дээрээс нь Сэдванчиг гишүүний ахалсан ажлын хэсэг дээр Засгийн газар энийг цаашдаа хэрэгжүүлэхдээ 7 төрлийн зүйл дээр анхаараа гэчихсэн байж байгаа. Тэрний 2 дугаар зүйл нь бол, энэ 3 дугаар зүйл нь бол зээлийн хүүг бууруулах, хугацаагаа сунгах боломжийг судал гээд. Энэ бол байнга чиглэл. Тэгсэн шүү дээ.

Д.Дэмбэрэл: -Тэгж байгаа. Дамба-Очир гишүүн.

С.Баярцогт: -5 сард оруулж ирээд, 5 сард та өөрөө санал гаргаж байсан шүү дээ. Харин тэр хэлэлцээр бол Японы талтай сайн хийгдээд, Японы тал 0,6 хувиар өгчихөөд байна шүү дээ. Одоо бол бид нар авсан зээлээ арилжааны банкаараа дамжуулахдаа энэ Сэдванчиг гишүүний ахалсан ажлын хэсгийн өгсөн 7 чиглэлээр цаашаа хэлэлцээр хийнэ. Энд бол таны саналууд... (минут дуусав)

Д.Дэмбэрэл: -Арвин гишүүн. Гишүүдийг оруулъя, санал хураалтыг явуулна, гишүүд яагаад гараад явчихаад байна.

Д.Арвин: -Би энэ зээлийг бас дэмжиж байгаа юм. Гэхдээ Сангийн сайдаас нэг зүйлийг асууя. Бид нар Хөгжлийн банкны асуудлыг Их Хурлаар хэлэлцэж байгаа, ерөнхийдөө хөгжлийн банк байгуулагдаж байгаа гэж би үзэж байгаа. Тэгэхээр хөгжлийн банкны нэг гол зүйл бол монголын тэргүүлэх чиглэлийн улс орны томоохон хөгжил хөтөлбөрийг санхүүжүүлнэ гэж бид нар энэ хөгжлийн банкин дээр оруулж байгаа. Би тэрний нэг нь бол яалт ч үгүй байгаль орчин, тэр дотроо энэ байгаль орчныг хамгаалах гэсэн энэ зээлэн дээр би энэ дотор бол нэн тэргүүнд агаарын бохирдол, хог хаягдал гэж би үзэж байгаа. Тийм учраас тэр жижиг, дунд үйлдвэрлэлийг хөгжүүлэх асуудлыг арилжааны банкуудаар явуулчихаад, тэр байгаль орчныг хамгаалах асуудлаа бол хөгжлийн банкаараа татаж авчирвал яасан юм бэ гэсэн.

Тэгэхгүй бол өнөөдөр байгаль орчныг хамгаалах асуудлаар арилжааны банк бол юм шийдвэр гарахгүй шүү дээ. Тийм учраас энэ зээлээ нэг нь, нэг хэсэг нь арилжааны банк тэр, нэг хэсгийг нь тэр байгаль орчныхоо чиглэлийг угаасаа манай тэргүүлэх чиглэлийн гол томоохон хөтөлбөр энэ агаарын бохирдол, энэ байгаль орчин болоод байна шүү  дээ. Энийгээ наашаагаа хөгжлийн банк дээрээ татаж авчирвал яасан юм бэ гэсэн. Тэр тал дээр та ямар бодолтой байна гэсэн ийм санаа.

Д.Дэмбэрэл: -Баярцогт сайд.

С.Баярцогт: -Арвин гишүүний асуултанд хариулъя. Японы талтай хэлэлцээр хийж байгаад ингээд анхны үе шатан дээр нь ч гэсэн ингээд бүх зээлүүд нь бол арилжааны банкаар дамжиж хэрэгжинэ гээд. Энэ чинь өөрөө жижиг зээл өгөөд авч байгаа шүү дээ. Ийм асуудал байхгүй юу. Хөгжлийн банкны хувьд бол бид нар бүтээгдэхүүнээрээ, авч байгаа зээлээрээ бол арилжааны банктай өрсөлдөхгүй ээ нэгд.

Хоёрдугаарт, Хөгжлийн банк бол хадгаламж татан төвлөрүүлэхгүй ээ гэж байгаа юм. Байгууллагын харилцахыг өөр дээрээ байлгахгүй ээ. Ийм банк тусгай зориулалтын банк юмаа. Тийм учраас бид нар одоо ингээд тохирсон хэлэлцээрээсээ гараад хөгжлийн банкаар дамжуулах боломж нь бол энэ соёрхон батлах түвшиндээ бололцоогүй байгаа гэдгийг хэлэх гэсэн юм.  Баярлалаа.

Д.Дэмбэрэл: -Баярлалаа. Арвин нэмээд тодотгоод асуу. 

Д.Арвин: -Тэгээд асуух ч юу байхав дээ. Тэгээд ингээд бид нар энэ байгаль орчныг хамгаалах асуудал бол зүгээр л энэ ... үйлдэнэ шүү дээ. Яахав тэр жижиг, дунд үйлдвэрлэл болох л байх. Уг нь улс орондоо хэрэгцээтэй байгаа юмыг зөв салбар руу нь оруулж, тэгээд зөв тийш нь залах асуудал манай Засгийн газрын төрийн бодлого биз дээ. Тэгээд л одоо бид нар байгаль орчныг хамгаалах л гэнэ, одоо утааг сайжруулна гээд хичнээн жил, 20 жил, 10 жил ярьчихаад тэгээд тэрийгээ бодлогоо барихгүй орж ирж байгаа мөнгөө ингээд тавиад туугаад байна шүү дээ. Тэгээд энэ дээр одоо өөрийн гэсэн та нар байр сууриа бас хатуу бодлогоо барьж, мөнгө орж ирж болно. Тэгэхээр цаанаа өөрсдөө мэдэж энэ зүйлийгээ улс орныхоо яг энэ том хөтөлбөр рүүгээ оруулж бай л даа гэдэг ийм юм бас та нар гаргаж бай л даа. 

Байгаль орчны асуудлаар та нар ямар банк, ямар бодлого гаргаж өгөх юм бэ. Энэ амьдрал дээрээ энэ чинь хэрэгжихгүй шүү дээ. Тийм учраас би тэгж яриад байна л даа.

Д.Дэмбэрэл: -Баярцогт сайд.

С.Баярцогт: -Арвин гишүүний санаа зовоод байгаа юм гэвэл ингээд бүр хөрөнгөөр нь хязгаарлачихсан юм. Нийт авч байгаа зээлийнхээ 46-гий нь жижиг, дунд үйлдвэрт, 11-ийг нь байгаль орчны чиглэл дээр нь өгнө. Тэр дотроо энэ утааны асуудал дээр илүү түлхүү анхаарнаа гээд. Тэгэхээр энэ авч байгаа зээл маань өөрөө нэгдүгээрт тогтвортой ажлын байр бий болгоно, эргээд байгаль орчинд сөрөг нөлөө үзүүлэхгүй, байгалийн бохирдлыг бууруулахад чиглэгдсэн ийм үйл ажиллагаа явуулдаг, ажлын байр бий болгодог төсөл болж байгаа байхгүй юу.

Тийм учраас энэ бол арилжааны банкаар дамжиж бодлого нь хэрэгжих бүрэн бололцоотой. Тэгээд бид нар бол. Бодлого нь бол бид нар Байгаль орчны яам, Хүнс, хөдөө аж ахуйн яаман дээр байгаа энэ бодлогоороо зангидагдаад л явна шүү дээ. Банкуудтай гэрээ байгуулахдаа бид энэ хөрөнгийн асуудлыг нь угаасаа ийм ийм зориулалтаар гээд хязгаарлачихсан байгаа учраас 2 төрлийн хяналт байнга явагдаж байгаа. Төсөл хэрэгжүүлж байгаа нэр дээр Японы зөвлөх ажилладаг. Дээрээс нь жижиг, дунд үйлдвэрийн сан, манай төслийн нэгж бол байнга хяналт тавьж ажилладаг. Тэр утгаараа...(минут дуусав)

Д.Дэмбэрэл: -Цэнгэл гишүүн асуултаа тавья.

Ц.Цэнгэл: -Баярлалаа. Ганбямба дандаа эхэлж асуух асуулга заавал эхний очерт байх албагүй шүү дээ. Би нэгд байсан юм тэгээд хамгийн сүүлд нь босчих юм. Ер нь гишүүд асуух нь асуучихлаа. Тэгэхээр энэ жижиг, дунд үйлдвэрлэл гээд одоо яг хөдөө орон нутагт хичнээн 147 аж ахуйн нэгжид л нийтдээ хуваарилсан юм байна. Тэгээд үр дүн нь ямар байгаа юм бэ. Төрөөс хамгийн гол нь гүйцэтгэлийн хяналтыг тавьдаг ийм асуудал ерөөсөө байхгүй байна механизм. Ямар ч асуудал. Ерөөсөө ингээд хангалттай гээд л түрүүн хэн нь ч билээ яриад байна лээ. Ингээд хангалттай гээд дүгнэчихдэг. Яг гүйцэтгэлээр нь хэн гэдэг айл, ямар аймгийн, ямар суманд ямар төсөл хэр зэрэг хэрэгжээд явж байгаа юм бэ? Улаанбаатарт одоо хэр зэрэг хэрэгжиж байгаа юм. 60 хувь нь одоо хот суурин газар. Хөдөө орон нутагт 40 хувь нь гэж байна.

Тэгэхээр энийг бол ер нь зүгээр Их Хурал дээр нэг сонссон болоод, яг одоо тэр жижиг, дунд  үйлдвэрлэлийг бий болгоод, нэмүү өртөг бий болгосон малчин тэр эзний нь бид нар ингэж тавьж, үнэхээр одоо тэндээс нь аймаг, орон нутгийн удирдлагаас нь энэ хангалттай юу, үгүй юу гэдэг ийм гүйцэтгэлийн хяналтыг төрийн байгууллагууд ерөөсөө хийхгүй байна. Энэ бол яаж явж байгаа юм бэ? Яаж хянаж байгаа юм бэ гэдэг нэгдүгээр асуудал. Ер нь гүйцэтгэлийнхээ хяналт хэн нь та нарт мэдээлэл өгдөг юм. Мэдээллээ Баярцогт сайд очоод л бүх хүмүүстэй уулзаж чадахгүй байгаа.

Хоёрдугаарт, банк, арилжааны банкаар дамжуулж, 6 банкаар дамжуулж өгсөн байна. Арилжааны банкуудыг бид нар ер нь ихээхэн хэмжээнд тэтгээд, дэмжээд яваад байгаа шүү дээ. Яагаад вэ гэвэл арилжааны банк тэрийг чинь риск гэдэг нэг томоохон асуудал тавиад л, хүүг нэмээд, эргүүлээд барьцаалаад, ингээд барьцаалагдах гэхээр барьцаалах юмгүй, юм хийчих чадвартай, авьяастай улсууд нь ерөөсөө ямар ч үйлдвэрлэл, үйлчилгээ хийж чадахгүй, тэгээд нөгөө ядуугийнхаа түвшин рүү гулсаж ороод байдаг. Тэгэхээр энэнээс хамгаалах төрийн бодлого байхгүй байна. Арилжааны банкуудын хүүг бид нар хугацаагий нь урт болгоод, хүүгий нь бууруулах ийм схемүүд өдий болтол бид нар Их Хурал хийж чадахгүй байна шүү дээ.

Тэгэхээр одоо бид нар нэг л арилжааны банкинд хөтлөгдсөн төрийн бодлого явагдаж байдаг. Тийм учраас энэ зээлийг авсан улсууд мэдээж барьцаатай, нэг овоо хэдэн хөрөнгөтэй улсууд л авсан байж таарна. Тэгээд энийг бол илүү одоо нэмүү өртөг бий болгоход энэ банкнуудын асуудлыг цаашид яаж шийдэх юм бэ? Ерөөсөө хүү нь ингээд яваад байх юм уу. Энэ дээр Баярцогт сайд ямархуу бодлого барих юм, аргаа бараад л Хөгжлийн банк байгуулж байна шүү дээ. Нөгөө арилжааныхаа хэдэн банкнуудыг бид нар төрөөс ямар ч бодлого шийдвэр хийх гэхээр хууль зүйн эрх зүйн орчинд юмаа шийдвэрлэж чадахгүй. Тэд нарын мөнгө хүүлэх үйл ажиллагааг л дэмжсээр байгаад л ингээд ойрын 4 жил, ер нь сүүлийн 10-аад жил ямар ч байсан явж байна. Арилжааны банкийг бий болгосноос хойш. 

Тэгэхээр энэ банкнуудын асуудал дээр ер нь одоо цаашдаа яах юм бэ. Энэ Монголбанк эд нартайгаа яриад энэ хүүг багасгаж, одоо ямар ч гэсэн юм хийх ийм сонирхолтой улсуудыг орон нутгийнх нь түвшинд, тэр улсуудын мэдээлэл, хуучин бол батлан даалт гэж байдаг шүү дээ. Тийм маягаар одоо үнэхээр юм хийж чадлаа гэсэн улсуудад өгч болдоггүй юм уу. Үнэхээр тийм улсууд хоцрогдсоор байгаад л ядуу боллоо шүү. Энэ дээр анхаараач ээ гэсэн ийм 2 асуулт байна.

Д.Дэмбэрэл: -Баярцогт сайд.

С.Баярцогт: -Цэнгэл гишүүний асуултанд хариулъя. Би энэ танилцуулга, тайлан дээр нэлээн дэлгэрэнгүй тусгасан. Тэгээд бас Ганбямба гишүүн, Дамба-Очир гишүүн эд нарын асуултанд хариулахад бол нэлээн хариуцлагатай, энийг бол маш сайн мониторинг хийж байгаа хяналтын. Яагаад вэ гэвэл Японы тал өөрөө зээлээ өгчихсөн учраас энэ дээр бүр зөвлөх компани байгуулаад, энэ дээрээ байнгын хяналт тавиад явж байгаа. Энэ ингээд хоёр дахь үе шатны зээл нь орж ирж байна гэдэг чинь эхний үе шат чинь сайн хэрэгжсэн учраас японы тал дахиад зээлээ сунгаж байгаа байхгүй юу. Одоо хэмжээгий нь хоёр дахин нэмэгдүүлж байгаа шүү дээ нэг ийм асуудал.

Хоёрдугаарт нь, нэгдүгээр үе шатны асуудлыг нь хэлэлцэж байхад 5 сард 2 дугаар үе шатны зээлийн зөвшилцөх асуудлыг хэлэлцэхэд нэгдүгээр үе шатыг нь эхлээд заавал ч үгүй дүгнэе. Тэгэхийн тулд Төсвийн байнгын хорооноос ажлын хэсэг гаргаад ажиллая гээд Төсвийн байнгын хорооны ажлын хэсэг бол энэ дээр маш сайн ажилласан. Аудитын газраас дүн шинжилгээ гаргуулсан. Татварын ерөнхий газраас дүн шинжилгээ гаргуулсан. Тэгээд энэ дээр байгаа бүр аймаг болгоноор нь, аж ахуйн нэгж болгоноор нь гаргуулсан байгаа. Би ганцхан жишээ хэлэхэд, өнгөрсөн хугацаанд жишээ нь Булган аймгаас 3 аж ахуйн нэгж зээл авсан байгаа. Ажнайцэгц гэдэг компани ногоон хүлэмжийн төслөөр 160 саяыг, Дагуулан ХХК гахайн аж ахуй эрхлэх зорилгоор 85,4 сая төгрөгийн зээл, Бууралхан ХХК айрагны үйлдвэр байгуулахад 80 сая төгрөгийн зээлийг жишээ нь энэ төслөөс авсан байгаа.

Тэгэхээр 2 талын ингээд байнгын хяналт зэрэг явж байгаа. Тэгэхдээ энэ манай Сэдванчиг даргаар ахлуулсан ажлын хэсэг дээр 7 зүйлийн зөвлөмжийг хоёрдугаар үе шатыг хэрэгжүүлэхэд анхаарч ажиллаач ээ гэдэг ийм зүйлийг тавьсан байгаа. Зээлийн хүүгийн хувьд бол манай арилжааны банкны одоо өгч байгаа зээлийн хүүгээс 2-2.5 дахин бага, ийм зээлийн хүүтэй байгаа. Дундаж зээлийн хүү чинь ерөөсөө 8 байгаа шүү дээ. Ийм зээл өгч явсан гэдгийг хэлэх гэсэн юм. Хугацааны хувьд бол 10 хүртэл жилд нэг төсөл дээр дээд талын хэмжээ нь бол 600 мянган долларын хэмжээнд өгч байгаа.

Таны яриад байгаа тэр 2 дугаар асуудал дээр баталгааны асуудал тиймээ. Сайн төсөл хийчихсэн чадвартай хүмүүс баталгаа тавьж чадахгүй байна гээд тэгэхээр одоо тэр түрүүн тайлбарлачихсан. Одоо энэ Баярсайхан гишүүн, сая Тэрбишдагва гишүүн нэмэгдэж оръё гэж байна. Энхболд гишүүн эд нарын санаачилсан байгаа. Жижиг, дунд үйлдвэрийн зээлийн баталгааны тухай хууль гээд. Энийг одоо хаврын чуулганд орж ирээд бид нар маш яаралтай баталчих юм бол түрүүн яригдаад байсан энэ асуудлыг шийдэх боломж нь бүрэн бүрдэнэ гэдгийг хэлэх гэсэн юм. Баярлалаа.

Д.Дэмбэрэл: -Баярлалаа. Гишүүд хууль санаачлагчийн илтгэл болон Байнгын хорооны дүгнэлтээс асуултаа асуулаа. Үг хэлэх гишүүн байна уу? Сэдванчиг гишүүн үгээ хэлье. Гишүүд суудалдаа суугаад орхиё.

Ц.Сэдванчиг: -Баярлалаа. Энэ 2 шаттай зээлийн соёрхон батлах асуудлыг дэмжиж байгаа юм. Нэгдүгээр шатных нь зээл бас боломжийн хэрэгжээд ирчихсэн юм байна. Япон менежмент ороод энэ төслийг нь Удирдах зөвлөл бас тодорхой хэмжээнд бас боломжийн ажилласан юм байна гэж бид дүгнэж байгаа. Тэгээд  анхаарах зүйлүүд бол мэдээж нэлээн байсан. Тэрийг нь бол бид өөрчлөн танилцуулгадаа бичсэн байгаа. Тэгээд энэ хоёр дахь шатны зээлийг хэрэгжүүлэхэд анхаараач ээ гэдэг 7 саналыг бичиж өгсөн юм. Тэгээд энэ саналыг ер нь хүлээж авах боломжтой гэсэн тайлбарыг хэлээд байгаа учраас ажлын хэсгийн гишүүд бол бас талархаж байгаа. 

Тэгэхээр энэ саналыг Их хурлын тогтоол болгоод явчих юм бол еще албажаад, еще илүү үр дүнтэй болоод, дараа нь бид Их Хурлын хяналтаа тавихад ч гэсэн илүү болоод явчих юм болов уу л гэж бодогдож байна л даа даргаа. Тэгээд зарим гишүүд бас эргэлзээд ингээд санаа зовоод байгаа юм байх шиг байна. Тухайлбал тэр зээлийн хүүг бууруулахтай холбоотой асуудлыг гишүүд нэлээн ярьж байна. Тэгэхээр ажлын хэсгээс Байнгын хороонд оруулсан 7 төрлийн саналыг базаад Их хурлын тогтоол болгоод явчихвал яасан юм бэ. Ингэвэл одоо илүү албажиж, илүү үр дүнтэй болох болов уу гэж бодогдож байна. Баярлалаа. 

Д.Дэмбэрэл: -Баярлалаа. Тэгээд тэр тогтоолоо энийгээ дагуулаад тэгээд оруулаад ирэхгүй яасан юм. Яахав дараа Байнгын хороо хэлэлцээд үнэхээр Их Хуралд энийгээ тогтоол болгоё гэж байгаа бол оруулаад ирье. Байнгын хорооны тогтоол байж болно. Зайлшгүй УИХ-ын тогтоол гаргах шаардлагатай байна гэж үзвэл УИХ-даа оруулаад ирж болно. Энэ асуудлаа яахав Байнгын хороотойгоор ярьж байгаад тэгээд шийдээрэй. 

Гишүүд үгээ хэллээ. Санал хураалт. Дутуу байна. 30 байна. Гишүүд санал хураалт. 

Монгол Улсын Засгийн газар, Япон Улсын Засгийн газрын хооронд байгуулсан жижиг, дунд үйлдвэрийг хөгжүүлэх, байгаль орчныг хамгаалах 2 шаттай зээлийн төслийн хоёр дахь шатны зээлийн хэлэлцээрийг соёрхон батлах тухай хуулийн төслийг баталъя гэсэн санал хураалт явуулж байна. 

39 гишүүн санал хураалтанд оролцож, 32 гишүүн зөвшөөрч, 82,1 хувийн саналаар санал дэмжигдлээ.

Гишүүд энэ хууль бол соёрхон баталсугай л гэсэн ганцхан заалттай хууль байгаа шүү дээ. Энэ хуулийн эцсийн найруулгад саналтай хүн байна уу? Гишүүд төслийг соёрхон батлахад биш харин төслийг зөвшилцөх үед нь саналуудаа сайн хэлж байх нь зүйтэй юм шүү. Соёрхон батлах бол ер нь тэгээд цаанаа Засгийн газар нэгэнт л зөвшилцсөний үндсэн дээр хийчихсэн гэрээгээ дахиад засна гэхэд бол бэрхшээлтэй шүү дээ. Баярлалаа.

Дараагийн асуудал адилхан. Үнэндээ соёрхон батлахад бол бараг манай горим л одоо тийм их ярилцаад байгаа болохоос биш уг нь яг бэлтгэгдсэн 2 Засгийн газрын тохирсон асуудал байж байгаа шүү дээ. 

Гурав.Монгол Улсын Засгийн газар, Азийн хөгжлийн банк хооронд байгуулсан бүс нутгийн ложистикийн төвийг хөгжүүлэх төслийн санхүүжилтийн хэлэлцээрийг соёрхон батлах тухай хуулийн төсөл

Дараачийн асуудалдаа оръё.Монгол Улсын Засгийн газар, Азийн хөгжлийн банк хооронд байгуулсан бүс нутгийн ложистикийн төвийг хөгжүүлэх төслийн санхүүжилтийн хэлэлцээрийг соёрхон батлах тухай хуулийн төслийг хэлэлцье. Баярцогт сайд илтгэл тавина. Сайдыг индэрт урьж байна.

С.Баярцогт: -УИХ-ын дарга, эрхэм гишүүд ээ,

Монгол Улсын тээврийн салбар холимог тээврийг хөгжүүлж, тээвэрлэлтийг сайжруулах зорилгоор Азийн хөгжлийн банкны санхүүжилтээр бүс нутгийн ложистикийн төвийг хөгжүүлэх төслийг Зам тээвэр, барилга хот байгуулалтын яам, Сангийн яам, Азийн хөгжлийн банктай хамтран боловсруулаад байгаа юм.

Төслийн хүрээнд Замын-Үүдийн хяналт шалгалтын цэг, ачаа дамжин өнгөрүүлэх газрын ачааллыг багасгах, зохицуулах зорилгоор Замын-Үүд өртөөнд авто замаас авто зам руу, авто замаас төмөр зам руу, төмөр замаас төмөр зам руу шилжүүлэх ачих чадвартай байгууламж байгуулах, аж ахуй, ложистикийн үйлчилгээг бий болгох ажлууд хийгдэх юм. Төсөл нь 2011 оны 6 дугаар сараас эхлэн 3 жилийн хугацаанд төслийн хүрээнд гүйцэтгэх барилга, газар шорооны ажлыг хийж, тоног төхөөрөмжийн худалдан авалт, суурилуулалт, зүгшрүүлэлт, монголын талд шилжүүлэх туршилтын үйл ажиллагааг 1-2 жилийн хугацаанд хийхээр төлөвлөөд байгаа юм.

Төслийн нийт өртөг 71,6 сая ам.доллар байхаас Азийн хөгжлийн банкнаас 40 сая ам.долларын хөнгөлөлттэй зээл, 5 сая долларын буцалтгүй тусламжийг авч, Монгол Улсын Засгийн газар нийт өртгийн 37,1 хувь буюу 26,6 сая ам.долларыг санхүүжүүлэх юм.Зээлийг 32 жилийн хугацаатай, үүнээс 8 жилд үндсэн төлбөрөөс чөлөөлөгдөж, 1 хувийн хүүтэй, үлдсэн хугацаанд 1.5 хувь гэсэн нөхцөлөөр авч байгаа юм. 

Буцалтгүй тусламжийн хөрөнгөөр зөвлөх үйлчилгээ, төсөл хэрэгжүүлэх нэгжийн зардал, байгаль орчин, газар шорооны ажлуудыг санхүүжүүлэх юм. Харин засгийн газрын хөрөнгөөр тоног төхөөрөмжийн худалдан авалт, замын ажил, дотоодын татвар, магадлашгүй зардлыг 2012-2015 оны хооронд санхүүжүүлэхээр төлөвлөсөн болно.

Монгол Улсын засгийн газрын 2010 оны 10 дугаар сарын 27-ны өдрийн хуралдаан, 2010 оны 12 дугаар сарын 7-ны өдрийн УИХ-ын Төсвийн байнгын хороо, Эдийн засгийн байнгын хороо, аюулгүй байдал, гадаад бодлогын байнгын хороодоор тус тус хэлэлцүүлж, Монгол Улсын Ерөнхий сайдын 2010 оны 12 дугаар сарын 21-ний өдрийн 104 дүгээр захирамжид үндэслэн, Азийн хөгжлийн банктай 2011 оны 1 дүгээр сарын 3-ны өдөр санхүүжилтийн хэлэлцээрийг байгуулж, 1 сарын 19-ний өдрөөр Засгийн газрын хуралдаанаар хэлэлцүүлж дэмжсэн болно.

УИХ-ын Аюулгүй байдал, гадаад бодлогын байнгын хорооны 2011 оны 1 дүгээр сарын 26-ны өдрийн хуралдаанаар хэлэлцэж, дэмжсэн болно. Санхүүжилтийн хэлэлцээрийг соёрхон батлах хуулийн төслийг хэлэлцэн шийдвэрлэж өгөхийг хүсье.

Анхаарал тавьсан явдалд баярлалаа.

Д.Дэмбэрэл: -Баярцогт сайдад баярлалаа. Байнгын хорооны санал, дүгнэлтийг сонсъё. Байнгын хорооны санал, дүгнэлтийг Гончигдорж гишүүн танилцуулна. 

Р.Гончигдорж: -Монгол Улсын Засгийн газар Азийн хөгжлийн банк хооронд байгуулсан бүс нутгийн ложистикийн төвийг хөгжүүлэх төслийн санхүүжилтийн хэлэлцээрийг соёрхон батлах тухай хуулийн төслийг хэлэлцсэн тухай Аюулгүй байдал, гадаад бодлогын байнгын хорооноос гаргасан санал, дүгнэлтийг танилцуулъя. 


УИХ-ын дарга, эрхэм гишүүд ээ, 


2010 оны 12 сарын 21-ний өдөр аюулгүй байдал, гадаад бодлогын байнгын хорооны хуралдаанаар урьдчилан зөвшилцсөн Монгол Улсын Засгийн газар, азийн хөгжлийн банк хооронд байгуулсан бүс нутгийн ложистикийн төвийг хөгжүүлэх төслийн санхүүжилтийн хэлэлцээрийг соёрхон батлах тухай хуулийн төслийг Монгол Улсын Засгийн газраас 2011 оны 1 сарын 21-ний өдөр УИХ-д өргөн мэдүүлснийг Аюулгүй байдал, гадаад бодлогын байнгын хороо 2011 оны 1 дүгээр сарын 26-ны өдрийн хуралдаанаараа хэлэлцлээ.


Монгол Улсын Их Хурлын чуулганы хуралдааны дэгийн тухай хуулийн 29.1.1.1 дэх заалтын дагуу бүс нутгийн ложистикийн төвийг хөгжүүлэх төслийн санхүүжилтийн хэлэлцээрийг соёрхон батлах тухай хуулийн төслийг Байнгын хорооны гишүүдийн олонхийн саналаар соёрхон батлах нь зүйтэй гэж үзлээ.


УИХ-ын эрхэм гишүүд ээ,


Монгол Улсын Засгийн газар, Азийн хөгжлийн банк хооронд байгуулсан бүс нутгийн ложистикийн төвийг хөгжүүлэх төслийн санхүүжилтийн хэлэлцээрийг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн хуулийн төслийг баталж өгөхийг Та бүхнээс хүсье.


Анхаарал тавьсанд баярлалаа.


Д.Дэмбэрэл: -Гончигдорж гишүүнд баярлалаа. Хууль санаачлагчийн илтгэл болон Байнгын хорооны санал, дүгнэлтээс асуух асуулттай гишүүд Раш гишүүн, Эрдэнээ гишүүн, Ганбямба. Та нар тэгээд кноп дарахгүй байж байж байгаад л дарах юм. Раш гишүүн ерөөсөө кноп дарсангүй. За Раш гишүүн.


Р.Раш: -Кноп дарахыг битгий надад заа. Би энэ гэрээг дэмжиж байгаа юм. Тэгэхдээ үүнтэй холбогдуулаад энэ түрүүнд нь хэрэгжсэн төслүүд, энэ бол төмөр замын дагуу хийгдэж байгаа төсөл л дөө, хийгдэх төсөл. Ялангуяа Япон улсаас авсан буцалтгүй тусламж зээл, Замын-Үүдийн шилжүүлэн ачих байгууламж 22 сая доллараар боссон. Төмөр замын шилэн кабель, Москва-Улаанбаатарын хооронд явж байгаа галт тэрэг 30 вагон, 500 ачааны вагон, хуучин вагон шүүр шанага шиг болчихсон байсан хуучин вагонуудыг гөлмөн төмрөөр гөлөмлөсөн, 250-иад вагон, зүтгүүрийн депогийн техникийн шинэчлэлт 46 тоног төхөөрөмж гэх мэтчилэнгээр 100 гаруй сая долларын ийм хөрөнгөөр тэнд бол дэлхийн банкны бага зэрэг оролцоо байсан. Буцалтгүй тусламж, урт хугацаатай, бага хүүтэй зээл. Дэлхийн шинжлэх ухаан техник ид дээд түвшиндээ хөгжиж байсан тэр үе, урт хугацаатай, бага хүүтэй ийм зээлийг авсан юм. 


Тэгээд би энэ дээр юу гэж хэлэх гэж байна вэ гэхээр бас тэр 90-ээд оноос хойш тэр үеийн юмыг мэдэхгүй хүмүүс өнөөдөр бас улс хоорондын харьцаанд хэт нэг талыг барьж, үгүйсгэх маягтай ийм нэлээн эрх мэдэл бүхий улс төрчдийн амнаас яриа хөөрөө гарах болсонд би сэтгэл зовниж, энийг бас эргэцүүлж бодож, гадны хүний үгэнд 100 хувь орж, энэ үгүйсгэж ярьдаг юмаа болимоор байнаа гэдгийг би бас сануулж ингэж хэлэх гэсэн юм нэгд.


Хоёрдугаарт нь, энэ ложистик төвийн барих тэр мөнгө чинь бол урд өмнө нь нөгөө урт настай, удаан жаргалтай Хятад улсаас авах 300 сая долларын тэр дотор багтаад явж байсан. Тэгээд энэний оронд тэр Хятадаас авахаа болиод Азийн хөгжлийн банкнаас авч байгаа юм билээ. Урд өмнө нь төлөвлөгдөж байсан тэр мөнгийг төмөр замын яг замын аж ахуйг хүндэрсэн, ус нэвтрүүлэх тоног төхөөрөмж болон ухаан нь одоо замын байгууламжийг хүчжүүлэх тэр чиглэлд нь үлдээх талаар ажиллаасай билээ гэдэг хүсэлтийг би Засгийн газартаа тавьж байгаа юм. Өнгөрсөн удаа Эдийн засгийн байнгын хорооны хуралдаан дээр хэлж байсан. Гадаад бодлогын байнгын хороон дээр чухам ямар чиглэлээр явсан болоо гэдгийг бол би сайн мэдэхгүй байгаа. Энэ чиглэлээр ашиглах юм бол илүү үр дүнтэй болно гэж ингэж ойлгож байгаа юм.


Тэгээд энэ дашрамд хэлэхэд тэр шинэ төмөр зам барих, тэр бол баригдах байх. Одоо энэ Засгийн газрын тогтоолд нөгөө бодлого боловсруулсан Засгийн газрын тогтоол дотор чинь нэлээн гялайх юмны нэг нь бол одоогийн энэ муугаа арай дээшлүүлэх талаар монголын тал жаахан санаачлагатай ажиллах шаардлагатай байна гэдгийг УИХ, Засгийн газартаа заалт болгож ингэж өгсөн юм байгаа юм шүү дээ. Энэ талаар Оросоос бол хэдэн тепловоз орж ирэх юм гэнэ лээ. Тэр нь...(минут дуусав)


Д.Дэмбэрэл: -Баярцогт сайд.


С.Баярцогт: -Нэгдүгээр асуултын хувьд бол өмнө нь авсан зээлүүдийг угаасаа Улаанбаатар төмөр замын хувь нийлүүлэгчид бол Засгийн газрын тогтоолоор үүрэг өгчихсөн байгаа. Энийгээ өөрийнхөө дүрмийн санд нэмэгдүүлэх талаар нөгөө талдаа хэлэлцээр хий. Тэртэй тэргүй бид нар 1949 оны хэлэлцээрийг өөрчлөх талаар ажлын хэсэг гаргаад ажиллаж байгаа. Энэ дээр манайд бас давуу талын нөхцөл байдал бий болгож байгаа гэдгийг Засгийн газрын тогтоолоор тэмдэглэлээр чиглэл өгсөн байгаа гэдгийг хэлэх гэсэн юм нэгдүгээр асуудал.


Хоёрдугаар асуудлын хувьд бол Хятадын 300 саяын 50 сая дээр нь энэ Замын-Үүдийн болон төмөр замын чиглэлтэй төсөл бол байсан. Энэ дээр 2 төрлийн үйл ажиллагаа явуулахаар хуваарилсан байсан. Нэг нь төмөр замын хөдлөх бүрэлдэхүүн, нөгөөх нь энэ ачиж буулгах объектын асуудал. Тендерт шалгарсан хятадын компани бол тендерт шалгарснаасаа хойш тодорхой хугацааны дараа энийгээ гүйцэтгэх бололцоогүй боллоо гэдэг ийм өргөдөл өгөөд гарсан байгаа. Тийм учраас энэ Замын-Үүдийн ачаа шилжүүлэх хуваарилсан байсан хөрөнгийг бид нар хөдлөх бүрэлдэхүүн дээр нь нэмж оруулъя гэдгээр саналаа Хятадын талд хүргүүлчихсэн байгаа. Тийм учраас төслийн үйл ажиллагаа давхарддаггүй ээ гэдгийг хэлэх гэсэн юм. Баярлалаа.


Д.Дэмбэрэл: -Раш.


Р.Раш: -Тодруулга хийхгүй бол. Тэр сүүлчийн хэсэг хөдлөх бүрэлдэхүүн гээд өөрөө хэлчихлээ. Хөдлөх бүрэлдэхүүн байгаа. Яг тэр ложистик төв дээр чинь бол хятадын зээлэнд тавиатай байсан шүү дээ. 20 сая билүү юу билээ дээ. Тэгээд тэр мөнгийг л би зам руу нь өгөөсэй билээ л гэдэг хүсэлтийг Засгийн газартаа яахав энэ чиглэлийн ажил дээр хэдэн жил хоол хороосон ухаантай хүний хувьд л би яриад байгаа юм. Тэрнийг анхаараасай билээ гэж нэгдүгээрт нь.


Хоёрдугаарт нь тэр түрүүний миний ярьдаг энэ урьд өмнө хэрэгжсэн зээлүүд рүү гадныхантай нийлж ам уралдуулан үгүйсгээд та бол тэгж хэлээгүй. Тийм хүмүүс байна манай дотор. Би тийм учраас зааланд энийг би хэлж байгаа юм. Энийгээ болиосой билээ бид нар. Ялангуяа Япон улсаас авсан тэр 100 гаруй сая доллар гэдэг чинь бас ч зүгээр нэг тийм яахав тэр нөгөө бид нарын хичнээн триллион тэрнийг харьцуулах юм бол мөнгө биш байх л даа. Тэгэхдээ энэ дээр тийм ...(минут дуусав)


Д.Дэмбэрэл: -Баярцогт сайд.


С.Баярцогт: -Эхний асуултын хувьд бол яг таны хэлж байгаа саналтайгаар бид нар саналаа хятадын талд хүргүүлчихсэн байгаа. Шаардлагатай гэвэл Зам тээвэр, барилга, хот байгуулалтын Төрийн нарийн бичгийн дарга Бат-Эрдэнэ дарга нэмж хариулах байх. Хоёрдугаар асуултыг би санал гэж ойлголоо.


Д.Дэмбэрэл: -Хэлэлцэж байгаа асуудалтай холбогдуулан Бат-Эрдэнэ Зам тээвэр, барилга, хот байгуулалтын яамны Төрийн нарийн бичгийн дарга, Хүрэнбаатар Сангийн яамны Зээл тусламжийн бодлого, хамтын ажиллагааны газрын дарга нар оролцож байна. Бат-Эрдэнэ дарга Раш гишүүний асуултанд тодотгоод хариулчихъя.


Ж.Бат-Эрдэнэ: -Раш гишүүний хэлсэн тэр Замын-Үүдийн ложистик терминалд зориулах хятадын зээлээс тусгагдсан 24 сая долларыг таны хэлсэнчлэн замын тоног төхөөрөмж авахаар тухайн байгууллагатай нь гэрээ хийгээд Сангийн яаманд өгсөн байгаа яг энэ чиглэлээрээ. Замын тоног төхөөрөмж авахаар, зам засварын тоног төхөөрөмж авахаар. Яг тэр таны хэлж байсан тэр саналаараа бол энэ яваад гэрээ хийчихсэн байгаа шүү.


Д.Дэмбэрэл: -Баярлалаа. Ганбямба гишүүн асуултаа тавья.


Н.Ганбямба: -Баярлалаа. Уг энэ гадны зээл тусламжууд чинь орж ирж байна л даа, үргэлжлээд л байна. Гэхдээ л үр дүнтэй, ядаж нэг сууриа эрүүлжүүлэх юмсан, эдийн засгийнхаа бүтцийг шинэчлэхэд зориулах юмсан гэдэг юмыг л байнга ярьж ирсэн л дээ. Бүс нутгийн ложистикийн төвийг хөгжүүлэх төсөл гээд их сайхан нэртэй орж ирж байгаа. Би энийг ойлгохдоо зөвхөн Замын-Үүдийг хэлээд байгаа юм биш үү. Зөвхөн тээврийн ложистикийг хэлээд байгаа юм биш үү. Зөвхөн тээврийн ложистик дээр энэ азийн хөгжлийн банк хооронд байгуулах ийм мөнгө орж ирж байгаа юм байна гэж ойлгож байна. Гэтэл энэ дотроо тээврийн ложистик нь авто замаас төмөр зам руу шилжүүлэн ачих, төмөр замаас юу гэдэг юм авто тээвэр рүү ч байдаг юм уу, иймэрхүү тээврийн ложистик дотор өргөн төмөр замын асуудал бас энэ дээр гарч ирж байна.


Одоо бид нарын нөгөө нэг буруу юм баталсны маань гор бас л гарч ирж байна шүү дээ. Энэ нарийн төмөр зам, өргөн төмөр замын хооронд шилжүүлэн ачихад зардал их ордог. Тэр тусмаа ширхэг ихтэй, бүр нунтган нүүрсний шилжүүлэн ачилт бол Монголд их хийх юм шиг байна. Нүүрс бас нэлээн аваад байх шиг байна шүү дээ. Тавантолгой гэж яригдаад байнаа даа. Тиймээ, тэгэхээр энэ бол нүүрс. Нүүрс бол бүр тээврийн зардлын бараг 50, 60 хувь нь. Ихэнх нь шилжүүлэн ачилтан дээр маш их зардал гардаг. Тэгэхээр бид нар ийм буруу шийдвэрийнхээ горыг хийх гээд л ийм гадны зээл тусламжийг шилжүүлэх гээд байж байна л даа.


Тэрний оронд технологио шинэчлэх тухай яригдвал болоогүй байсан юм уу. Заавал гадны нөхдүүдийн хүчээр монголын технологийг шинэчилж болохгүй, монголын технологи хуучнаараа хоцрогдсон байх ёстой гэдэг байр суурийг бид нар давтаж аваад л эндээ гадны байнгын төлөөлөгч нар шиг сайд нар сууж байгаа шүү дээ. Тийм сайд нартай байж байгаа шүү дээ. Тэгээд одоо тэрнийхээ горыг амсаад одоо энд нэг бөөн зардал гарах юм байна л даа. Энэ шилжүүлэн ачилтан дээр их зардал ордог юм. Ялангуяа тэр нүүрс шиг ийм нунтган ачаан дээр бол нарийн төмөр зам руу өргөн төмөр замаас шилжүүлэн ачихад тээврийн чинь зардал ихэнх нь яваад өгнө. Шилжүүлэн ачилт бол асар их зарлагатай зүйл байдаг байхгүй юу.


Тэгээд одоо бид нар бүс нутгийн ложистикийн төвийг хөгжүүлэх төсөл гээд их гоё нэртэй төсөл орж ирж байна. Гэтэл яг бид нарын эдийн засгийн үр ашиг нь хэр байна, үр дүн нь хэр байна гээд ингээд бодмоор байна шүү дээ. Монгол Улсынхаа эдийн засгийг эрүүлжүүлж болохгүй байгаа юм уу. Техникийг нь шинэчилж болохгүй байгаа юм уу. Иймэрхүү суурь зарчмуудаа бид хөндөж орж ирэхгүйгээр зүгээр ингээд буруу засчихсан байшингийн суурь нь ялзарчихаад, яйжийчихаад байж байхад дээд талд нь нэг гоё гоё өнгө будаг, гоё гоё гэрлэн чимэглэл тавиад нэмэр байхгүй шүү дээ. Тэр байшин чинь тэртэй тэргүй суурь нь ганхчихаад байж байгаа. Ийм суурь руу ерөөсөө юм орж ирэхгүй. Тэгээд иймэрхүү төслүүд л батлаад суугаад байх юм байна л даа.


Одоо дараа нь бас дахиад гоё нэртэй төсөл байж л байна. 


Д.Дэмбэрэл: -Баярцогт сайд хариулъя.


С.Баярцогт: -Ганбямба гишүүний асуултанд хариулъя. Би бас нэг юм жаахан ойлгохгүй байна. Ганбямба гишүүн эсвэл бичсэн юмнуудыг буруу уншаад байдаг юм уу, эсвэл бид нар бас мэдээлэл өгөхдөө танд буруу өгөөд байна уу? Одоо манай төмөр зам бол байгаа төмөр зам маань өргөн төмөр зам шүү дээ, та бол мэдэж байгаа байх. Тэгээд цаад талын төмөр зам чинь нарийн төмөр зам. Тэгээд тэртэй тэргүй ямар хүндрэлүүд бий болдог гэхээр манай эдийн засаг маш хүчтэй өсөхөөр та бид нар бүгдээрээ мэдэж байгаа. 2007 онд ерөөсөө Замын-Үүд 2 талаасаа хүндрэл үүсдэг учраас манай экспорт, импортон дээр бол маш их хэмжээний хүндрэл үүсдэг. 

Хэрвээ бид нар цаашдаа эдийн засгаа өсгөнө гэж бодож байгаа бол энэ дэд бүтцийн ... үүсч байгаа тэр газруудаа бүгдийг нь өргөтгөх ёстой. Энэний хамгийн том гарц нь бол Замын-Үүд байгаа. Тийм учраас Замын-Үүд дээр байгаа олон төрлийн тээврээр зэрэг хийх бололцоогий нь хангаж өгөх ёстой. Бид нар одоо байгаа өргөн төмөр замаа технологийн хувьд сайжруулах ёстой. Магадгүй дараа нь тэр нарийн төмөр замын асуудлыг бас ярилцах ёстой. Төмөр замын бодлогон дээр суурь бүтэц нь өөрөө өргөн байна гэж заасан болохоос бусдуудынх нь талаар бол тухай тухайн үед нь шийднээ гээд тодорхойлчихсон байгаа шүү дээ.

Тэгэхээр бид нар бол УИХ гаргасан баримт бичиг, хэрэгжүүлж байгаа зүйлээ яг бодитой байгаагаар нь ярих хэрэгтэй. Тэгэхгүй одоо тодорхой хэсэг хүмүүс улсаа хөгжүүлэхгүй гэж байгаа юм шиг ийм байдлаар асуудлыг тайлбарлаж болохгүй байхаа гэж бодож байгаа. Тэгээд бид нарын хамгийн их онцгой анхаарч байгаа хэсэг маань бол Замын-Үүдийн асуудал байгаад байгаа юм. 2007 онд бид нар монголчууд бүгдээрээ мэдэж байгаа шүү дээ. Барилгын бөм болоход тэнд ачаатай вагон хоёр, гурван сараараа зогсож байсан. Энд бид нар бэлтгэлгүй байсан. Ингээд цаашдаа бид нар ойрын ирээдүйд маш өндөр өсөлттэй хөгжинө гэж байгаа нөхцөлдөө хамгийн том гарцаа бүх боломжийг нь нээж өгөх ёстой гэсэн энэ зүйлд л энэ төслийн агуулга чиглэгдэж байгаа. 

Дээрээс нь хятадтай худалдааны эргэлт өндөр байгаа учраас экспорт, импортон дээр нь бусад боомтуудыг өргөтгөх асуудал гарцыг нь нэмэгдүүлэх асуудлын талаар үе шаттай арга хэмжээнүүдийг авч байгаа. Засгийн газар Өмнөговьд хуралдсан. Өмнөговьд хуралдах үеэрээ зориуд Засгийн газраас хэд хэдэн сайд нар тэр урд талын боомтууд дээр очиж газар дээр нь танилцаад асуудлуудыг нь шийдээд шийдээд яваад байгаа шүү дээ. Хоёр талын харилцааны асуудлууд байгаад байгаа. Манай талаас шаардагдаж байгаа зүйлүүд нь бид нар технологийн хувьд бүх л тээврийг ашиглах ийм боломжоо нээж өгөх ёстой. 

Ерөөсөө гол 2 тээвэр маань авто зам, төмөр зам хоёр байгаа. Тэгэхээр энэ хоёр руугаа л сэлгэлтээ хийх бүрэн боломжийг нь монголын тал өөрөө хангачихсан байх ёстой. Энэ үүднээс энэ төсөл орж ирж байгаа. Энэ төслийн нийт өртөг нь 71,6 сая төгрөг. Энэний 40 нь л азийн хөгжлийн банкнаас, дээрээс нь 5 сая нь бол тусламжаар орж ирсэн, ингээд 45 нь. Манайд үлдэж байгаа 26.6-гаа бид нар төсөвтөө суулгаад тоног төхөөрөмжийн худалдан авалтаар хийнэ. Энэ эхний мөнгөөр нь бол бид нар газар шорооны ажил, тэр объектуудын гол гол барилгын ажлууд нь хийгдээд явах ийм л төсөл байгаа гэдгийг хэлэх гэсэн юм. Баярлалаа. 

Д.Дэмбэрэл: -Ганбямба тодруулчихъя.

Н.Ганбямба: -Шал өөр юм яриад байх юм. Тэмээ гэхээр ямаа яриад байх юм. Өөрөөр хэлэх юм бол Засгийн газраас өргөн барьж оруулж ирсэн. Өргөн төмөр замын чинь горыг одоо ингээд шилжүүлэн ачуулахад хичнээн зардал гарч байна вэ гэхэд шал өөр юм яриад. Би зөв ярьж байна, та буруу ярьж байна. Та буруу ойлгож байна, би зөв ойлгож байна гэж яалаа гэж та бид хоёрын ойлголтыг хөндлөнгийн хүн сонсох юм бол инээдтэй юм байгаа. Ийм шилжүүлэн ачилтан дээрээ тооцоо хийсэн үү гэж. Өөрөөр хэлэх юм бол өргөн төмөр замаас нарийн төмөр зам руу ачихад тээврийн зардлын ихэнх нь шилжүүлэн ачилтан дээр ялангуяа ийм нүүрс шиг ийм нунтаг бүтээгдэхүүн дээр илүү их гардагаа гэдгийг л асуугаад байгаа. Та ерөөсөө хариулсангүй, шал өөр юм яриад байх юм. 

Тэгээд би зөв ойлгож байна, бусад нь буруу ойлгож байна гээд л яриад байх юм. Зүгээр Их Хурлын гишүүдийн асуултанд нь хариулчихаж байна. Тэрнээс та нэг их зөв бурууг яриад байдаг ч юм биш. Тэгж ярих юм бол бүр Засгийн газрын зөв бурууг ярьж болно шүү дээ бид нар. Яагаад ийм өргөн төмөр зам оруулж ирчихээд одоо шилжүүлэн ачилтан дээр хамаг зардал гаргаад байгаа юм. Яагаад энэ гадны зээл тусламжийг ийм хэрэггүй юманд зараад байгаа юм бэ гээд асуудал гарвал гарна шүү дээ. Тийм юм хэлээгүй байхад чинь та нар...ирчихээд одоо шилжүүлэн ачилтан дээр хамаг зардал гаргаад байгаа юм. Яагаад энэ гадны зээл тусламжийг ийм хэрэггүй юманд зараад байгаа юм бэ гээд асуудал гарвал гарна шүү дээ. Тийм юм хэлээгүй байхад чинь та нар...(минут дуусав)

Д.Дэмбэрэл: -Баярцогт.

С.Баярцогт: -Ганбямба гишүүний асуултанд хариулахад, шинэ төмөр замтай холбоотой асуудал ерөөсөө яригдаагүй байнаа Ганбямба гишүүнээ. Одоо байгаа манай төмөр зам чинь бол өргөн төмөр зам шүү дээ. Та одоо мэдэж байгаа байх. Тэртэй тэргүй 49 оноос хойш баригдаад байгаа манай өргөн төмөр зам гадаад худалдааны эргэлтээсээ хятадтай маш их эрчимтэй явж байгаа нөхцөлд бид нар наад талдаа бүх төрлийн тээврээр л ачилт буулгалтыг нь хийх боломжийг нь хангаж өгье л гэж байна шүү дээ. Тэр тухай л асуудал яригдаж байна. Та бол шинээр баригдах төмөр зам, урагшаа тээвэрлэх асуудлыг бодож яриад байх шиг байна л дээ. Тэр бол хоёр тусдаа асуудлаа. Тэрийг бол би ойлгож байгаа.

Д.Дэмбэрэл: -Гишүүд асуулт асууж, хариултаа авлаа. Үг хэлэх хүн байна уу? Үг хэлэх гишүүн Раш.(11.25-12.25 Д.Энэбиш)


Р.Раш: - Яг Замын-Үүдээс болоод одоо тэнд ачаа бараа их түгжигдээд, тэрнээс болж инфляцид хүртэл нөлөөлөөд ингээд байгаа гэдэг тийм л юмыг манай нийгэм тэгж ойлгоод байдаг юм. Яг хэрэг дээрээ бол хэдэн тепловозоосоо ихэнхи нь болдог юм гэдгийг би бас эртээд Эдийн засгийн байнгын хороон дээр хэлж байсан юм. Тийм учраас түрүүн хөдлөх бүрэлдэхүүн гэж одоо Хятадаас гэж та хэлсэн. Зөв ярьж байгаа юм. Тэр хэдэн тепловозыг аваад төмөр замдаа өгчих юм бол тэр саатлын ихэнхи нь багасаад явчих юм. Тэгэхдээ Замын-Үүд дээр түгжээ бий юу гэвэл бий. Тэр түгжээг сааруулахад энэ ложистик төвийг сайжруулъя гэдэг, барьж байгуулъя гэдэг энэ санал бол зүйтэй. 


Энэ дээр зүгээр ийм юм байгаа юм. Олон улсын дүрмээр тийм юм. Эндээс явсан ачааг тэр бол Эрээн дээр очиж шилжүүлэн ачигддаг. Нөгөө өргөн царигийн бидний ачаа чинь ингэж явж очоод. Нүүрс гэх юм бол тэр Эрээний асуудал. Цаанаас ирсэн ачааг бол манайх Замын-Үүд дээрээ шилжүүлэн ачдаг. Нарийн царигийн Хятадын вагоноос өргөн царигийнхаа Монгол вагондоо, Орос юм уу, Монгол вагонд одоо ингэж шилжүүлэн ачдаг. Энэ л тухай яриа юм, Н.Ганбямба гишүүн ээ. Тийм ч учраас одоо Өмнөговийн орчимд цаашаа төмөр зам тавих юм бол нарийн цариг тавъя. Тэр шилжүүлэн ачилт гэдэг юм бол байх шаардлагагүй гэж одоо ингэж яриад байдгийн учир нь энэ юм. Манай Засгийн газар дээр бас төмөр замын мэргэжлийнхээ хүний үгийг тун сонсох дургүй байдаг учраас энэ жаахан тийм түүхийдүү асуудал, мэргэжлийн шинж чанартай юмнууд орж ирж УИХ дээр одоо янз бүрийн санал онолууд ингэж гараад байгаа юм. Энийг бол Төмөр замын хэрэг эрхлэх газар яг мэргэжлийн байгууллага бий. Цаана чинь иймэрхүү юмнуудаа нэлээн нарийвчилж одоо орж ирчихээд энд маргаан үүсгээд байдгийг бас Засгийн газар цаашид анхаармаар юм шиг одоо ингэж бодогдоод байдаг юм. 


Д.Дэмбэрэл: - Ц.Цэнгэл гишүүн. 


Ц.Цэнгэл: - Р.Раш гишүүн ерөнхийдөө ярьчихлаа. Зүгээр дамжуулан ачих тээврийн төмөр зам ч тэр, мөн одоо авто замынх ч гэсэн тэр энэ төслийн хувьд энэ зүйтэй асуудал л даа. Бид нар одоо Замын-Үүд дээр энэ ард иргэдийн нааш цааш нь явуулж байгаа барааг тээж Улаанбаатар луу гүн рүүгээ оруулах, мөн гаргаж явуулах асуудал чинь хэдэн цаг, хэдэн хоногоор л дандаа хоцроод л. Ялангуяа хүнсний зүйл бол тэр хил дээр бас ихээхэн хоног хугацаа алддаг ийм зуршил бий шүү дээ. Тийм учраас энэ бол ер нь нэлээн их олон жилийн өмнөөс яригдсан. Хийх ёстой ийм асуудал. Дамжуулан ачих тээврийн тэр терминалууд байх ёстой юм гэдэг дээр санал нэг байна. 


Ер нь бид тэр ерөнхий гол магистралийг бол өргөн царигийнхаар. Ер нь бол одоо тэгээд цаашаа экспортлох юм уу, одоо ялангуяа тэр эрчим хүчний нүүрсийг экспортлох асуудал бол тухайн ашигт малтмалынхаа ордоосоо урд талын хил рүү ямар нэгэн байдлаар нарийн царигаар явж л таарна. Энэ бол одоо нээлттэй орхисон шүү дээ. Тийм учраас энэ цаашдын асуудал. Ялангуяа өнөөдөр үндсэн магистралыг барьж, ОХУ-аас барьж эхлэхээр л шууд тэр лүүгээ орох ийм бололцоо байгаа гэж ойлгож байгаа. 


Авто замын хувьд тэр улаан буудай гэдэг юм уу, газар тариалан гэдэг юм уу, энэ хүнсний хэрэгцээнд зориулсан энэ авто замын асуудал бол олон жил яригдаад байгаа юм. Энэ яах вэ нэмэгдэл хөрөнгө орж ирж байна. Тэгэхдээ энийг бол одоо бид үндсэн магистрал зам руугаа холбох асуудал юу юуны түрүүнд хэрэгтэй байна. Энийг чинь тэр Сэлэнгийн нэг жижиг суманд 7-хон километр. За ингээд Дарханых юм уу, Төв аймгийнхад нэг 5, 10 километр. Нэг дусал дусал шиг юм ингээд дунд нь хаяад. Тэр хооронд тэр зам чинь бол ингээд нэг сайхан хар замаар явж байгаад нөгөө л шороон ердийн зам руу орохоор чинь замын эвдрэл бол бас асар их. Тэгээд тоос шороо ийм юм болдог. Тийм учраас шууд магистралаасаа эхлээд явуулаад ирээдүйд бий болох хөрөнгийг нэг мөр болгомоор байгаа юм. Энийг одоо манай Зам тээвэр, хот байгуулалтын яам бодлогын хувьд бас энэ гадаадын хөрөнгө оруулалтыг дэмжих. Дэмжих мөртлөө одоо тэр бодлогоо зөв тавимаар байна шүү дээ. Бодлого тавихгүй байгаа учраас тэгээд бас гадны хөрөнгө оруулалтын, тэд нарын төсөлд баригдаад ингээд яваад байгаа юм. 


Өчигдөр чухал юм бид ярьсан л даа. Эдийн засгийн байнгын хороон дээр С.Баярцогт сайд оруулж ирж байсан. Энэ 25 сая долларын томоохон төслүүд. Ялангуяа дэд бүтцийн. Төсөлгүй бид нар. Манай Монгол Улсын мэргэжилтнүүд төслөө хийдэг. Нөгөөдөх нь олон улсын байгууллага, санхүүгийн зээлд барьцаалах юм уу, энэ төслийг хэрэгжүүлье гэхээр ямар нэгэн учир дутагдал гардаг. Тэгэхээр энэнээс болоод манай томоохон хөтөлбөр арга хэмжээнүүд авч хэрэгжүүлж болохгүй байгаа юм. Тийм учраас энэ яам бол төслийн хүрээнд гадныхантай их дотно, ер нь хэд хэдэн төслийг яаралтай гаргах ийм төлөвлөгөө гаргаж бидэнд танилцуулах хэрэгтэй байна гэдгийг хэлмээр байна. 


Д.Дэмбэрэл: - Баярлалаа. Гишүүд үгээ хэллээ. Санал хураалт явуулна. Гишүүдийг оруулъя. 5 гишүүн дутуу байна, санал хураахад. Д.Лүндээжанцан дарга, гишүүдийг энэ өрөөндөө байлгаад байна уу. Авч орж ирье. Ер нь шалгасан ч болно шүү. 


Монгол Улсын Засгийн газар төсөл татан авах тухай албан тоот ирүүлсэн байна. Засгийн газраас санаачлан боловсруулж, 2010 оны 4 дүгээр сарын 23-ны өдөр УИХ-д өргөн мэдүүлсэн Засгийн газрын үнэт цаас гаргахыг зөвшөөрөх тухай УИХ-ын тогтоолын төслийг Засгийн газар татан авч байгаагаа үүгээр мэдэгдэж байна. Ерөнхий сайд Сү.Батболд гэсэн байна. 


Засгийн газрын үнэт цаас гаргах, бонд гаргах тухай асуудлаар ирүүлсэн саналаа татаж авч байгаа юм байна. 

Санал хураалт явуулъя гишүүд ээ. Монгол Улсын Засгийн газар, Азийн хөгжлийн банк хооронд байгуулсан бүс нутгийн ложистикийн төвийг хөгжүүлэх төслийн санхүүжилтийн хэлэлцээрийг соёрхон батлах тухай хуулийн төслийг баталъя гэсэн санал хураалт явуулж байна. 


39 гишүүн санал хураалтад оролцож, 30 гишүүн зөвшөөрч, 76,9 хувийн саналаар санал дэмжигдлээ. 

Дөрөв.Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан Санхүүгийн хамтын ажиллагааны хүрээнд хэрэгжих Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн нэмэлт зээлийн хэлэлцээрийг соёрхон батлах тухай төсөл


Дараачийн зээлийн хэлэлцээрийг соёрхон батлахад гишүүд санал хураалттай учраас энэ бүрэлдэхүүнээр байж байгаад сонсоод тэгээд санал хураалт явуулчихмаар байна. Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан Санхүүгийн хамтын ажиллагааны хүрээнд хэрэгжих Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн нэмэлт зээлийн хэлэлцээрийг соёрхон батлах тухай төслийг хэлэлцье. Сангийн сайдыг индэрт урьж байна. 


Хуулийн төсөл санаачлагчийн илтгэл. 


С.Баярцогт: - УИХ-ын дарга, эрхэм гишүүд ээ, 


Монгол Улсын Засгийн газрын 2010 оны 10 дугаар сарын 27-ны өдрийн хуралдааны 56 дугаар тэмдэглэл, Ерөнхий сайдын 2010 оны 12 дугаар сарын 21-ний өдрийн 103 дугаар захирамжийн дагуу Монгол Улсын Засгийн газар, ХБНГУ-ын Сэргээн босголт, зээлийн банкны хооронд Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн нэмэлт зээлийн хэлэлцээрийг 2010 оны 12 дугаар сарын 27-ны өдөр байгуулсан билээ. Энэхүү төслийн үндсэн зээлийн хэлэлцээр 2010 оны 12 дугаар сарын 09-ны өдөр УИХ-аас соёрхон батлагдсан бөгөөд уг төсөлд нэмэлт зээл олгох асуудлыг УИХ-ын холбогдох Байнгын хороодтой зөвшилцөх явцад гаргасан шийдвэрийн дагуу Германы талтай хэлэлцэн тохиролцсон болно. 


Нэмэлт зээлийн хэлэлцээр нь 2.5 сая евро бөгөөд ингээд ХБНГУ-аас төсөлд зориулан олгох нийт зээлийн дүн 7 сая евро болж зээлийн эргэн төлөгдөх хугацаа 40 жил, үүнээс зээлийн үндсэн төлбөрөөс чөлөөлөх хугацаа нь 10 жил, зээлийн хүү нь 0,75 хувь байна. 


Төслийн өмнө нь авсан 4.5 сая еврогийн зээлийн хөрөнгөөр Азийн авто замын Эй Эйч – 3 чиглэл буюу Улаанбаатар, Дархан, Алтанбулаг чиглэлийн замаас салаалан Төв аймгийн Борнуур сум хүртэлх 7.45 км, Жаргалант сумын чиглэлд 2.72 км хуучин асфальт бетонон хучилттай замыг шинэчлэх ажил хийгдэх бөгөөд энэхүү нэмэлт зээлийн хөрөнгөөр Улаанбаатар хотын Сонгинохайрхан дүүргийн Жаргалант тосгон, хуучнаар Партизаны Сангийн аж ахуй хүртэлх 16.6 км асфальт бетонон хучилттай шинэ авто зам барих ажил хийгдэх юм. 


УИХ-ын Аюулгүй байдал, гадаад бодлогын байнгын хорооны 2010 оны 12 дугаар сарын 21-ний өдрийн хуралдаанаар Жаргалант, Борнуурын замын ажил болон Улаанбаатар хотын Сонгинохайрхан дүүргийн Жаргалан тосгон, хуучнаар Партизаны Сангийн аж ахуй хүртэлх замын ажлыг 2011 онд багтаан дуусгах үүрэг өгсөн билээ. Энэхүү нэмэлт зээлийн хэлэлцээр нь Монгол Улсын хуулийн дагуу УИХ-аас соёрхон батлах гэрээ тул нэмэлт зээлийн хэлэлцээрийг соёрхон батлах тухай хуулийн төслийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Дэмбэрэл: - С.Баярцогт сайдад баярлалаа. Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Х.Жекей танилцуулна. Х.Жекей гишүүнийг индэрт урьж байна. 


Х.Жекей: - Улсын Их Хурлын дарга, эрхэм гишүүд ээ,

2010 оны 12 дугаар сарын 21-ний өдөр Аюулгүй байдал, гадаад бодлогын байнгын хороогоор урьдчилан зөвшилцсөн Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан "Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл"-ийн нэмэлт Зээлийн хэлэлцээрийг соёрхон батлах тухай хуулийн төслийг Монгол Улсын Засгийн газраас 2011 оны 1 дүгээр сарын 21-ний өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2011 оны 1 дүгээр сарын 26-ны өдрийн хуралдаанаараа хэлэлцлээ.

Монгол Улсын Их Хурлын чуулганы хуралдааны дэгийн тухай хуулийн 29.1.1-д  заасны дагуу Монгол Улсын Засгийн газар, ХБНГУ-ын сэргээн босголт, зээлийн банк хооронд байгуулсан "Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл"-ийн нэмэлт Зээлийн хэлэлцээрийг соёрхон батлах тухай хуулийн төслийг Байнгын хорооны хуралдаанд оролцсон гишүүдийн олонхийн саналаар соёрхон батлах нь зүйтэй гэж үзлээ.

Улсын Их Хурлын эрхэм гишүүд ээ,

Монгол Улсын Засгийн газар, ХБНГУ-ын Сэргээн босголт, зээлийн банк хооронд  байгуулсан "Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл"-ийн нэмэлт Зээлийн хэлэлцээрийг соёрхон батлах тухай хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн хуулийн төслийг баталж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: - Х.Жекей гишүүнд баярлалаа. Хууль санаачлагчийн илтгэл, Байнгын хорооны санал, дүгнэлтээс асуух асуулттай гишүүд. Д.Тэрбиш дарга гишүүн асуултаа тавъя. 

Д.Тэрбишдагва: - Энэ оруулж ирж байгаа асуудлыг дэмжиж байгаа юм. Тэгэхдээ энэ дээр Улаанбаатар хотын хүнсний хангамжийг сайжруулах чиглэлээр их чухал асуудал орж ирж, тэгээд энэ Борнуур, Жаргалантын хуучин сангийн аж ахуй гэж байсан. Одоо Улаанбаатараас Жаргалант тосгон хүртэл, Жаргалант тосгоноос Батсүмбэр хүртэл ингээд зам тавих чиглэл орж ирж байгаад их баярлаж байна. Туйлын баяртай байна. 


Энэ дээр нэг асуулт байна л даа. Энд 30 км замыг бол 12 сарын 24-ний өдөр зарлаад 1 сарын 24-ний өдөр материалыг нь хүлээж аваад энэ зам эхлэх нь л дээ. Гэтэл нөгөөдхийг нь бол энэ ондоо 2011 ондоо багтааж хий гэсэн. Улаанбаатараас Жаргалант хотхон хүртэл тэр 16 км замыг энэ ондоо багтаж хий гэсэн байна. Ийм учраас би Барилга, хот байгуулалтын яам, Сангийн сайдаас асуух нь одоо энэ тендерийнх материал хэзээ бэлэн болох вэ? Хэзээ эхлэх вэ? Энэ ондоо багтаана гэдэг бол сайн хэрэг. Тэгэхдээ тендер нь зарлагдаагүй юм шиг байна л даа. Материал нь бэлэн болж байгаа юу? Зөвлөх компани энэ тэрээ сонгосон уу гэж нэгдүгээр асуумаар байна. 


Хоёрдугаар асуулт бол Улаанбаатар хотын Сонгинохайрхан дүүргийн Жаргалант тосгоноос Батсүмбэр хүртэлх замыг бол эх үүсвэрийг нь хай гэж. Тэр дээр бол яах вэ Германы Засгийн газар энэ тэр нэлээн нааштай хандаж байгаа гэж ойлгосон. Энэ эх үүсвэрийг одоо ярилцаад, шийдээд тодорхой хэмжээгээр дэвшил гарсан юм байна уу гэсэн ийм хоёр асуулт асуумаар байна. 


Д.Дэмбэрэл: - С.Баярцогт сайд. 


С.Баярцогт: - Би Д.Тэрбишдагва гишүүний асуултад хариулъя. Нэгдүгээр асуултад нь Барилга, хот байгуулалтын яам нэмнэ шүү. Энэ дээр бол нэмэлт зөвлөх үйлчилгээ байхгүй. Яагаад гэвэл өмнөх үндсэн зээл дээрээ зөвлөх үйлчилгээ байгаа учраас. Өмнөх 4.5 дээрээ 2.5-ыг нэмж байгаа учраас тэр зөвлөж байгаа компани зөвлөөд явчихаж байгаа юм. Тийм учраас зөвлөх үйлчилгээ байхгүй. Нэгдүгээр асуултын хувьд. 


Хоёрдугаар асуултын хувьд бид нар Германы талд тавьж байгаа. Ер нь бол цаашдаа, тэртээ тэргүй энэ зам угаасаа цаашаа яваад Батсүмбэр хүрэх ёстой учраас. Ер нь бол бид улсуудад юу гэж тавиад байгаа вэ гэхээр нэгэнт нөгөө эхэлж байгаа зам нь төгсгөлтэй учраас үе шаттайгаар санхүүжүүлж байгаа энэ юм аа дуусгавал бас утгатай байгаа юм. Кувейт дээр жишээ нь бид бол Мөрөн хүртэл энэ замаа дуусгая. Дарханаас явж байгаа замыг. Гэх мэтчилэн ийм асуудал тавьж байгаа юм. Энэ асуудал яригдаж байгаа гэдгийг хэлэх гэсэн юм. 


Тэр тендерийн асуудал дээр нь Ж.Бат-Эрдэнэ дарга тендертэй холбоотой асуудлыг хариул даа. 

Ж.Бат-Эрдэнэ: - Тэгэхээр Д.Тэрбишдагва гишүүн сая хэллээ. Эхний зээлийн асуудал маань тендер нь зарлагдаад ингээд явж байгаа. Хоёр дахь энэ зээл маань хэрвээ өнөөдөр ингээд батлагдах юм бол бид нэг их хугацаа алдахгүйгээр энэний зөвшөөрлийг, тендерийн материалыг боловсруулна. Боловсруулаад Германы тал руу явуулна. Тэндээс зөвшөөрөх ёстой. Тэгээд буцаж ирээд эндээ тендерээ зарлана. Тендер маань 45-аас доошгүй хоног зарлах ёстой. Тэгээд дараа нь үнэлээд. Бидний тооцоолж байгаагаар бол үнэлээд дараа нь бас Германы тал руу явж зөвшөөрөл авна. Ингээд бид нарын тооцоолж байгаагаар 6 сарын 1 рүү бараг дөхөж очоод 5 сарын 15-н хавьцаагаар очиж энэ барилгын эхлэх зөвшөөрөл маань гарах юм. Тэгээд бидний тавих шаардлага бол 28 хоногийн дотор энэ барилгын талбай дээр очсон байх ёстой гээд ингээд ер нь бол 7 сар луу дөхөх гээд байгаа юм. Энэ хугацааг бид яагаад ч наашаагаа татах тийм бололцоо нь дүрэм журмынхаа хувьд харагдахгүй байгаа юм. Тэгээд 7 сараар ямар ч байсан барилгын ажлыг эхлүүлнэ гэсэн ийм л бид тооцоотой байж байгаа. 

Тэгэхээр ер нь хэлэхэд он дамжиж таарах гээд байгаа юм. 

Д.Дэмбэрэл: - С.Баярцогт сайд. Р.Буд гишүүн асуултаа тавъя. 

Р.Буд: - Баярлалаа. Тэгэхээр энэ төслийг дэмжиж байгаа юм. Энэ бол Улаанбаатар хотын хүнсний хангамжийг сайжруулах, хот орчмын замын дэд бүтцийг сайжруулахад чухал төсөл арга хэмжээ. Гэхдээ энийг аль болохоор богино хугацаанд барих хэрэгтэй байгаа юм. Өмнөх төслийн үр дүнг одоо тооцож үзвэл туйлын хангалтгүй байгаа шүү дээ. Баахан газар хувааж тавьсан. Тэгээд зарим нь 5 жил үргэлжилсэн. Тийм учраас сая зарим гишүүд ч асуугаад байна. Энэ онд нь багтааж дуусгах ийм шахуу программтай тендерийнхээ нөхцөлийг тэгж зарлах. Мөн одоо тэр гүйцэтгэгч байгууллагуудыг сонгохдоо тийм чанар чансаатай богино хугацаанд хийх тийм компаниудыг сонгох бодол байна уу? Техникийн чинь нөхцөл бэлэн болсон уу? Terms of reference [ажлын удирдамж] гэдэг. Тэр бэлэн болсон уу нэгдүгээрт нь. 

Хоёрдугаарт нь, төсөл хэрэгжүүлэх нэгж хаана байх юм бэ? Хэдэн хүнтэй байгаа вэ гэсэн хоёр дахь асуулт байна. 

Гуравдугаарт нь, энэ өмнөх нэгдүгээр үе шатны Германы KfW [Kreditanstalt fьr Wiederaufbau Bankengruppe]-ээр хийсэн тэр чанар муутай барьсан компаниудыг энэ юунд оруулахгүй юм байгаа биз дээ. Одоо жаахан тийм өөрчлөлт хийж, тийм юу гэдэг одоо төрийн бодлогоор зохицуулалт хийж явахгүй бол эргээд нөгөө хэд нь орж ирээд дахиад жонхуурсан юм болох вий. Тийм учраас техник, тоног төхөөрөмж, хүн хүчний хувьд боломжтой компани шалгаруулах тал дээр яам ер нь юу бодож байна вэ, яаж төлөвлөж байгаа вэ? 

Энэ юунаас хамаарах вэ гэхээр явж явж нөгөө техникийн даалгавараас чинь хамаарна л даа. Тэгэхээр техникийн даалгавар бэлэн болсон уу? Үүнтэй холбогдуулаад би түрүүн Эдийн засгийн байнгын хороон дээр 25.0 сая долларын асуудал ярьж байсан. Одоо Их Хурал энэ зээлийг батлахдаа гол техникийнх нь нөхцөлийг бас давхар харж үзэж баймаар байгаа юм. Эндээс бид нар батлаад явуулчихдаг. Яамдын түвшинд нөгөө бидний одоо энэ бодож төлөвлөж байгаа юм чинь шал өөр болоод явчих юмнууд байна шүү. Тийм учраас ер нь энд бол гол зарчмын ийм ийм хугацаанд ингэж ингэж барина. Ийм техникийн шаардлагаар барих юм гэдгийг нь бас гишүүдэд мэдээлэл болгож өгч байвал сайн байна. Тэгэхгүй бол УИХ-ын түвшинд гаргасан шийдвэр, Засгийн газар доод түвшинд очоод өөрчлөгдөх, нэгдсэн ойлголиттой биш байх явдал одоо бас ойлголтын зөрүү ч юм уу, ингээд гараад байх явдал байна гэж. Энийг Сангийн яам юу гэж үзэж байна вэ гэсэн ийм хоёр гурван асуулт байна. Баярлалаа. 

Д.Дэмбэрэл: - С.Баярцогт сайд хариулна. 

С.Баярцогт: - Р.Буд гишүүний сүүлчийн асуултад би хариулъя. Эхний хоёр асуултыг нь Зам тээвэр, барилга, хот байгуулалтын яам хариулах ёстой. Сүүлийн асуултын хувьд бол Р.Буд гишүүн бол энэ Дэлхийн банктай хийж байгаа 25.0 сая америк долларын зээлийн хэлэлцээрийг ярих үед, ер нь бол бүх зээлийн хувьд төслийн үндсэн техникийн баримт бичгийг нь УИХ-д танилцуулж байх ёстой. Өөрөөр хэлбэл terms of reference гэдгийг танилцуулж байх ёстой гэдэг энэ асуудал дээр санал нэг байгаа. Тийм учраас дараа дараагийн зээлүүд орж ирэхэд энийг бид нар зөвшилцөх явцад нь бүрэн танилцуулна. 

25.0 сая долларын зээлийн хувьд бол ерөнхий төлөвлөгөө рүү авчихаад тэр зарцуулагдах 25.0 сая доллар бол Засгийн газар өөрөө мэдэж төслөө шалгаруулж өгөх ёстой ийм төсөл байгаа гэдгийг бас хэлэх гэсэн юм. 

Ж.Бат-Эрдэнэ дарга тэр хоёр асуултад хариул даа. 

Д.Дэмбэрэл: - Хэлэлцэж байгаа асуудалтай холбогдуулаад ажлын хэсгийн гишүүдээс Ж.Бат-Эрдэнэ Зам тээвэр, барилга, хот байгуулалтын яамны Төрийн нарийн бичгийн дарга. Хүрэнбаатар Сангийн яамны Зээл тусламжийн бодлого, хамтын ажиллагааны газрын дарга. Энхтөр Автозамын газрын дарга. Гантөмөр Зам тээвэр, барилга, хот байгуулалтын яамны Зам тээврийн бодлогын газрын орлогч дарга нар оролцож байна. 

Ж.Бат-Эрдэнэ дарга хариулна. 

Ж.Бат-Эрдэнэ: - Төслийн даалгавар бол бэлэн байгаа. Төслийн нэгж байгуулагдсан. Удирдагчаар нь Кувейтын Уньтын зам дээр ажиллаж байсан Адилбишийг томилсон байж байгаа. Бүтэц нь батлагдаад явсан. Одоо бол энэ батлагдсанаар тендерийнхээ бичиг баримтыг боловсруулаад тендерээ зарлах асуудал ер нь үлдчихээд байгаа юм даа. 

Д.Дэмбэрэл: - Зарим техник, эдийн засгийн үндэслэлийг хамтад нь оруулж ирж байя гэдгийг юу гэв. Одоо юу байна танд. Р.Буд. Хэн хариулах юм. 

Ж.Бат-Эрдэнэ: - Бид энэ жилийнхээ одоо 2010 онд хийсэн ажлуудыг дүгнэсэн. Бүх компаниудаа дүгнээд байж байгаа. Тэгээд Сангийн яамтай ярьж байгаад ер нь цуцлах зүйлүүдээ, цуцлах зарим нэгэн ажлуудаа цуцлаад тэгээд хариуцлагагүй байгаа компаниудаа ер нь тэр хар лист юманд нь оруулаад, цаашид нь ийм тендер худалдан авалтын, одоо барилгын ажилд оролцуулахгүй гэсэн ийм бодлогыг барьж байгаа. Тэгэхээр энэ дээр бас тэр тал дээр анхаарна. 

Д.Дэмбэрэл: - Гишүүд Байнгын хорооны санал, дүгнэлт болон хууль санаачлагчийн илтгэлээс асуулт асууж хариултаа авлаа. Үг хэлэх гишүүн байна уу? Ц.Цэнгэл гишүүн, Н.Ганбямба гишүүн хоёр үг хэлнэ. 

Ц.Цэнгэл: - Баярлалаа. Зээлийн хувьд бол яах вэ ер нь ялангуяа энэ 2004 онд нэгдүгээр зээл авсан шүү дээ. Германы KfW банкны хувьд. Энэ бол яах вэ тухайн орон нутагт бол үнэхээрийн ард иргэдийн сайшаалыг хүртсэн. Тэгээд дараагийн энэ хоёр дахь төсөлд маань ахиад өөр цэгт гарч ирж байна л дээ. Тэгэхээр энэ бол Барилга, хот байгуулалтын яам бодлогоороо хуучин орхисон юмнуудаа гүйцээгээд арай урт болгоод явах юм бол Монгол Улс хаа хаанаа хэрэгцээтэй байгаа юм. 

Энд тэнд ингээд дусал дусал шиг ингээд орхиод яваад л миний сэтгэл жаахан дундуур байгаа юм л даа. Энийг нэг анхаарч ажиллаж байгаачээ. Энэ Сангийн яамтайгаа ажиллаач. Ер нь 2007 онд чинь тендер зарлалгүйгээр компаниудыг шууд гэрээ байгуулсан. Энүүгээрээ Монгол Улс шинэ технологи, шинэ замын тоног төхөөрөмжтэй болж авсан шүү дээ. Хуучин Оросын асар их бензин шатахуун иддэг, ашигт үйлийн коэффициент нь 30, 40 хувьтай байсан тоног төхөөрөмж үндсэндээ халагдаж. Энэ шууд гэрээгээр бол Монголын үндэсний компаниуд бий болсон нь хамгийн олзуурхууштай нь энэ байгаа юм. Тийм учраас энэ зээлийг одоо юм барихаасаа илүү тоног төхөөрөмж тал дээрээ бас анхаарч, шинэ тоног төхөөрөмжтөй болох юм бол цаашдаа зам барих ийм асуудал нь чөлөөтэй байна. 


Р.Буд гишүүнтэй санал нэг байгаа юм. Энэ ерөөсөө зам барилгын тендерийг авчихдаг. Тендерийг авсан хойноо одоо ерөөсөө цаана нь барьцаалдаг. Тэгээд одоо чанаргүй, хугацаагаа одоо сунгадаг. Иймэрхүү байдалтай компаниудыг бид нар одоо энэ хуульдаа ч юм уу, энэ яам өөрсдөө мэдээд энийгээ нэг цэгцлэхгүй бол болохгүй нь. Ерөөсөө төр засаг шинэчлэгдээд, Засгийн газар байгуулагдаад л, шинээр янз бүрийн нэр хочтой компаниуд гарч ирээд л тухайн салбараас явуулж байгаа барилга байгууламжийн тендерт нь шинээр орсон компаниуд л ороод явчихдаг. Энийг одоо болимоор юм. Энэ чинь яг одоо үндэсний тэр салбараар доор хаяж одоо ард иргэддээ, тэр салбартаа танигдсан. Бас одоо юм хийгээд бас яам тамгынхаа газарт илгээсэн, гурав дөрвөн жил ажилласан. Ингээд ордоо урд нь тендер аваад цаг хугацаанд нь хийсэн ийм компаниудыг бид олон талаас нь төр дэмжих ийм бодлого явуулахгүй юм бол өнөөдөр одоо шинээр одоо миний саяны хэлдэг шиг янз бүрийн улсууд яаж авдаг юм байгаа юм ингэж авчихаад нөгөө ажлаа хийж чадахгүй. Тэгээд эргүүлээд тоног төхөөрөмжтэй компаниудыг гуйгаад л гувшаад л. Тэгээд л үнийн өндөр болгоод. Тэр чинь хаана хаанаа ашиг олох гэж байгаа улсууд. Ингээд энэ байдал маань хэн бүхний өмнө нээлттэй, ойлгомжтой байгаа шүү дээ. Энийг л одоо бид нар нэг зарчмын хувьд дээрээсээ бүр бодлого болгож, яам энийг бол, агентлаг бол энэ дээр нэлээн хүчтэй хариуцлага тооцдог. Танил тал, тэр юмыг харахгүйгээр шийддэг болох юм бол энэ бас одоо барилга байгууламжийн ажил маань. Манай орон чинь цаг агаарын хувьд хязгаарлагдмал шүү дээ. Дөрөвхөн улиралтай. Тэгээд барилга барих, инженерийн шугам сүлжээ барих байгууламжийн хугацаа нь маш бага байдаг учраас энд одоо тендерийг бол ерөөсөө 3 сар гэхэд л зарлаад дуусчихсан. Дараагийнх нь компани ороод үйл ажиллагаагаа явуулдаг ийм байдал руу анхаарвал яасан юм бэ гэсэн ийм үгийг хоёр яамныхан, манай системийнхэн энд анхаараачээ гэж хэлэхийг хүсэж байна. 


Д.Дэмбэрэл: - Н.Ганбямба гишүүн үгээ хэлье. 


Н.Ганбямба: - Юуны өмнө энэ төслөө Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл гэдэг урт нэргүйгээр зүгээр тийшээ тавих зам гээд л хийчихэж байвал яасан юм бэ. Цаашдаа бид энийг чинь соёрхон баталж байгаа болохоор хууль гарна. Хууль гарч байж соёрхон баталдаг. Хуульд замуудаа ингээд, энэ хүнсний хангамжийг нэмэгдүүлэх зам. Тэр дээр магадгүй өөр зорилгоор тэр зам дээр явж л таараа шүү дээ. Тэгээд ийм төслүүдийг их марзан марзан нэр өгөхөө боливол яасан юм гэж. 


Хоёрдугаарт, ерөөсөө цаашдаа соёрхон батлах төсөл болгон дээр техник, эдийн засгийн үндэслэл оруулж ирж хэвшвэл яасан юм бэ. ТЭЗҮ-г нь оруулж ирж зөвшилцөх үед нь шийддэг иймэрхүү нэг асуудлыг Их Хурал дээрээ тогтож энэ зарчмаа шийдэж авмаар байна. ТЭЗҮ-гүй төслүүдийг нь буцаачихдаг. 


Гуравдугаарт нь, аль ч соёрхон баталж байгаа төсөл орж ирэхдээ албан орчуулгатай орж ирж тарааж байгаачээ. Албан бус орчуулгатай нь нэг ч төсөл битгий оруулж ирж байгаарай. Өөрөөр хэлбэл нэг үг үсэг дээр зарчмын асуудал гардаг шүү дээ. Тийм учраас төсөл болгон Гадаад яамаар байна уу даа, нэг хууль эрх зүйн юм гаргасан даа. Нэг хуульд нэг заалт оруулсандаа. Ер нь албан орчуулгыг ингэж хийнэ гээд. Тэгэхээр тэрний дагуу, тэр хуулийнхаа дагуу албан орчуулгатай тийм гэрээг соёрхон батлуулж байж сураачээ гэж. Нэг ийм хэдэн зүйлийг цаашдаа хэвшил болговол яасан юм бэ. Одоо бол зүгээр зам гэхийн оронд заавал Улаанбаатар хотын хүнсний хангамжийг сайжруулах гэнэ. Ийм мэтийн нэр ус бол зам болгон дээр өгөх шаардлага гарна шүү дээ цаашдаа. Тийм учраас зүгээр л зам гээд оруулаад ирээч. 


Д.Дэмбэрэл: - Д.Тэрбишдагва гишүүн үгээ хэлье. 


Д.Тэрбишдагва: - Энийг дэмжиж байгаа юм. Ер нь Улаанбаатар хотын хүнсний хангамжийг сайжруулахад үнэхээр эргэн тойрны зам хэрэгтэй. Улаанбаатар, түүний дотор дэд бүтэц хөгжсөн газруудад энэ эрчимжсэн мал аж ахуй, фермерийн аж ахуйг хөгжүүлэх ёстой. Тийм учраас Засгийн газрын цаашдаа энэ сургаар чинь одоо баахан айлууд нүүж ирээд л. Замдаа ойртож буугаад л. Бэлчээрийн даац нь хүрэхгүй болох вий. Энэ дээр анхаарах зүйл бол ерөөсөө энэ зам дагаж байгаа энэ газруудыг эрчимжсэн аж ахуй, фермерийн аж ахуйг хөгжүүлэх ёстой. Үнэхээр нэг малаас авч байгаа сүүний хэмжээг нэмэгдүүлэх ёстой. Өглөө сүүний асуудлаар бид ярьсан. Ийм учраас бүр бодлогоор эрчимжсэн мал аж ахуй яг одоо нэг малаас авч байгаа сүү, нэг га-гаас авч байгаа ургацын хэмжээг нэмэгдүүлсэн ийм бодлогыг замтайгаа уяж өгөх ёстой гэж нэгдүгээрт хэлмээр байна. 


Хоёрт нь, энэ Улаанбаатараас Жаргалант тосгон хүртэлх замыг сая би асуусан. 6 сар хүртэл бичиг баримттай нь нэлээн ноцолдох юм шиг байна. Тийм учраас Зам тээвэр, барилга, хот байгуулалтын яамны нөхдүүдэд дахин дахин хэлэхэд энэ ерөөсөө өнөөдөр соёрхон баталсаны дараа маш эрчимтэй хөөцөлдөж энэ ондоо багтааж дуусгах ажлыг яаралтай зохион байгуулах хэрэгтэй. Тэгэхгүй энэ он дамжчих вий.


Хоёрт нь, Жаргалант тосгоноос Батсүмбэр хүртэлх замын эх үүсвэр нь яригдаад жаахан дэвшилттэй явж байгаа гэж ойлгож байгаа. Энийг маш богино хугацаанд Германыхаа талд асуудал тавиад, Жаргалант тосгон хүрлээ, хүрэхээр нь цааш нь үргэлжлүүлээд одоо энийгээ хийх ёстой. Ингэх юм бол энэ Улаанбаатар хотыг сүү, сүүн бүтээгдэхүүнээр хангах, төмс хүнсний ногоогоор хангах энэ ажилд их чухал л даа. Магадгүй энийг дагаад цаашдаа хүлэмжийн аж ахуйг хөгжүүлж, томхон шиг талбай дээр хүлэмжийн аж ахуйг хөгжүүлээд, өвөл зунгүй одоо өөрийн гэсэн тийм хүнсний бүтээгдэхүүн, хүнсний ногоогоор хангах тийм бодлогыг энэ хүнс, хөдөө аж ахуйн салбарынхаа бодлого, барилга, хот байгуулалтынхаа бодлоготой уяж өгвөл энэ цаашдаа зам дагаж хөгжил ирнэ гэдэг шиг зам дагаж олон зүйл одоо хийгдэх байх. Бэлчээрийн даацыг давхар бодоорой гэж ингэж хэлмээр байна даа. 


Д.Дэмбэрэл: - Баярлалаа. Гишүүд үгээ хэллээ. Энэ гэрээтэй хамт техник, эдийн үндэслэл оруулж байя гэдгийг Байнгын хороо ер нь юу гэж үзэж байгаа юм бэ? Я.Батсуурь. Аюулгүй байдал, гадаад бодлогын байнгын хороо энийг ер нь ярьсан юм уу? 


Я.Батсуурь: - Энэ талаар яг тодорхой зүйл яригдаагүй. 


Д.Дэмбэрэл: - Гишүүд нэг тийм асуудал тавиад байгааг. Түрүүн Сангийн сайд хариуллаа гэсэн. Би сайн анзаарсангүй. Боломжтой. Тийм ээ. Энийг яваадаа энэ тодорхой төслүүд дээр техник, эдийн засгийн үндэслэлийг нь хамтад нь оруулж ирж байя гэсэн гишүүдийн саналыг харгалзан үзэж тодорхой төсөл дээр энийг хамтад авчирч байя гэж протоколд тэмдэглэе. 


Санал хураалт явуулъя. Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан санхүүгийн хамтын ажиллагааны хүрээнд хэрэгжих Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төслийн нэмэлт зээлийн хэлэлцээрийг соёрхон батлах тухай хуулийн төслийг баталъя гэсэн санал хураалт явуулъя. 


39 гишүүн санал хураалтад оролцож, 33 гишүүн зөвшөөрч, 84,6 хувийн саналаар хууль батлагдлаа. 


Энэ хуулийн эцсийн найруулгын талаар саналтай гишүүн байна уу? Соёрхон баталсугай гэсэн дээр. Эцсийн найруулгыг сонслоо. 


15.00 цагаас хуралдаанаа үргэлжлүүлье. Завсарлага. Гишүүд сайхан хооллоорой. 

ЗАВСАРЛАГА

Тав.”Тусгаар тогтнол-90” медаль бий болгох тухай 

УИХ-ын тогтоолын төсөл /хэлэлцэх эсэх/


Д.Дэмбэрэл: - Хуралдаанаа үргэлжлүүлье. Тусгаар тогтнол 90 медаль бий болгох тухай УИХ-ын тогтоолын төслийг хэлэлцье. Хууль санаачлагчийн илтгэлийг Ц.Нямдорж сайд танилцуулна. Засгийн газрын танилцуулга. 


Ц.Нямдорж: - УИХ-ын дарга, эрхэм гишүүд ээ, 


Ойн тэмдэглэн өнгөрүүлэх тухай Монгол Улсын Ерөнхийлөгчийн 2009 оны 163 дугаар зарлигаар Ардчилсан хувьсгалын 20, Эх орончдын өдөр, Монгол Улсад улс төрийн нам байгуулагдсаны 90 жилийн ойг орон даяар тэмдэглэн өнгөрүүлэх тухай чиглэлийг Засгийн газарт өгсөн юм. 1921 онд Монголд анх улс төрийн нам байгуулагдаж, энэ намын нөхөд Монгол орны тусгаар тогтнолын төлөө тууштай тэмцэж байсан түүх билээ. Энэ арга хэмжээг 2011 оны 3 сарын 1-ний өдөр тэмдэглэх гэж байгаатай холбогдуулан Тусгаар тогтнол 90 гэсэн медаль бий болгох тухай УИХ-ын тогтоолын төслийг боловсруулж Засгийн газраас өргөн мэдүүлсэн юм. 


Тогтоолын танилцуулга та бүхэнд очсон учраас би үгээ үүгээр өндөрлөж байна. Энэ тогтоолын асуудлыг хэлэлцэж шийдвэрлэж өгөхийг та бүхнээс хүсье. Баярлалаа. 


Д.Дэмбэрэл: - Ц.Нямдорж сайдад баярлалаа. Байнгын хорооны санал, дүгнэлтийг сонсъё. Төрийн байгуулалтын байнгын хорооны дүгнэлтийг УИХ-ын гишүүн Су.Батболд танилцуулна. Су.Батболд гишүүнийг индэрт урьж байна. 


Су.Батболд: - УИХ-ын дарга, эрхэм гишүүд ээ, 


Тусгаар тогтнол 90 медаль бий болгох тухай УИХ-ын тогтоолын төслийг Засгийн газраас санаачлан боловсруулж, УИХ-д 2011 оны 01 сарын 21-ний өдөр өргөн мэдүүлсэн билээ. 

Дээрх тогтоолын төслийг Байнгын хороо 2011 оны 01 дүгээр сарын 25-ны өдрийн хуралдаанаараа хэлэлцээд дараахь санал, дүгнэлтийг чуулганы нэгдсэн хуралдаанд оруулж байна. 

Тусгаар тогтнол 90 медалийг бий болгож улс орноо хөгжүүлэхэд бодитой хувь нэмэр оруулсан, өөрийн эрхэлж буй ажилдаа амжилт гаргасан төр нийгмийн зүтгэлтэн, ахмад настнууд, эрдэмтэн судлаачид, урлаг соёлын зүтгэлтэн, намын байгууллагын ажилтнууд, иргэдэд олгох нь түүхт ойн хувьд ач холбогдолтой гэж хууль санаачлагч үзжээ. 

Тусгаар тогтнол 90 медаль бий болгох тухай УИХ-ын тогтоолын төслийг УИХ-ын чуулганы нэгдсэн хуралдаанд хэлэлцүүлэх нь зүйтэй гэж Байнгын хорооны хуралдаанд оролцсон УИХ-ын гишүүдийн олонхи нь үзэж дэмжлээ. 

УИХ-ын эрхэм гишүүд ээ,

Тусгаар тогтнол 90 медаль бий болгох тухай УИХ-ын тогтоолын төслийн хэлэлцэх эсэх асуудлаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа. 

Д.Дэмбэрэл: - Су.Батболд гишүүнд баярлалаа. Байнгын хорооны санал, дүгнэлт болон хууль санаачлагчийн илтгэлээс асуух асуулттай гишүүд. Р.Гончигдорж гишүүн асуултаа тавъя. 

Р.Гончигдорж: - Баярлалаа. Уламжлалаараа ч, түүхээрээ ч 90 жилийн ойн медаль бий болгохыг бүрэн дүүрэн дэмжиж байгаа юм. Яг тусгаар тогтнол гэсэн нэр томъёог хэрэглэхээр зэрэг бид бас түүхийнхээ хувьд энэ жил тэгээд 2011 онд Монгол Улс тусгаар тогтнол, эрх чөлөөгөө сэргээн мандуулсны 100 жилийн ой байгаа. Тэгэхээр зэрэг энэтэй яаж нийлж. Яг тусгаар тогтнол гэдэг тэр агуулга нь Монгол Улсын. Юуны тусгаар тогтнол вэ гэхээр Монгол Улсын тусгаар тогтнол гэж урд талд нь тодотгол орж ирнэ ээ дээ. Тэгэхээр зэрэг 90 жил болж байгаа юм уу тусгаар тогтнол гэдэг ийм ойлголтуудтайгаа жаахан холилдоод байх юм. Уламжлалаараа ардын хувьсгалын 90 жилийн ойн медаль бий болгох тухай гээд ингээд явбал өмнөх өө ч гэсэн 70 жил, 80 жил, 90 жил гээд бид одоо шинэ үед тэгж яръя даа. Тийм ээ. 1990 оноос хойш бас бид чинь 80 жилийн ойн медаль гэж гаргаж байсан шүү дээ. Ардын хувьсгалын 80 жилийн ойн медаль гээд. Ингээд 1991 онд бас тэгж байсан. 

Тэгэхээр зэрэг энэ дээр л би бодоод байна л даа. Та бүхэн бас анхааралдаа аваач. Тэгэхгүй бол бас энэ маань тусгаар тогтнол 90 гэхээр зэрэг яг Монгол түүх, Монгол Улсын тусгаар тогтнолоо богинохон томъёолоод байна уу, юу байна вэ гэдэг нэг тийм л юм руу бодогдоод байгаа юм. Энийг одоо Байнгын хороон дээр хэрхэн ярилцсан бэ? Тэгээд уламжлалаар Ардын хувьсгалын 90 жилийн ойн медаль бий болгох тухай гээд ингээд явбал яасан юм бэ гэсэн ийм л асуудлыг асууя гэж бодсон юм. Тэрнээс уламжлалаар 90 жилийн медаль бий болгох нь зүйтэй. Энэ бол зайлшгүй зүйл. 

Д.Дэмбэрэл: - Ж.Сүхбаатар дарга. Байнгын хорооны дарга хариулъя. 

Ж.Сүхбаатар: - Р.Гончигдорж гишүүний асуултад хариулъя. Яг Байнгын хорооны хуралдааны хэлэлцэх эсэх асуудал дээр яах вэ энэ медалийн нэрийг Тусгаар тогтнол байх уу, Ардын хувьсгал байх уу гэдэг юм уу, ийм асуудлаар ярилцаагүй л дээ. Таны тавьж байгаа асуудал яах вэ хэлэлцэх эсэхийг нь одоо бид шийдэх гэж байгаа. Тэгээд хэлэлцэх эсэхээ дэмжчихвэл анхны хэлэлцүүлэг дээр ярих байх. 

Гэхдээ ер нь яах вэ агуулгын хувьд сүүлийн үед янз янзын л асуудлууд ярьж байна. Ардын хувьсгал л гэнэ. Үндэсний эрх чөлөөний хувьсгал л гэнэ. Ардчилсан хувьсгал гээд ингээд явж л байгаа л даа. Гэхдээ нэг асуудал байгаа юм. Янз янзын улс төрийн зорилготой ингээд яриад байгаа болохоос биш нэрүүд нь хүртэл өөр байгаа шүү дээ. Тэгэхээр үндэсний эрх чөлөө хувьсгалыг Тусгаар тогтнол 100 гэж бас нэрлэх үү гээд л ингээд явбал энэ чинь бас янз янзын л юм явна л даа. Ер нь энэ 3 хувьсгал чинь өөрөө гурвуулаа нийлж байж тусгаар тогтнолоо сэргээн олж авсан, бататгасан, бэхжүүлсэн гэсэн ийм л агуулга, гурвуулаа нийлж байж тусгаар тогтнолын асуудал болоод байгаа юм л даа. 

Тэгээд 1921 оны хувьд бол яах вэ тусгаар тогтнол гээд оруулж ирж байгаа энэ асуудал дээр Засгийн газар санаачлаад зүгээр оруулж ирж байгаа асуудал дээр энэ ярьж байгаа энэ асуудлыг зүгээр яах вэ мэдээж Их Хурлын хэлэлцүүлгийн шатанд ярилцах бололцоо бий л дээ. Зүгээр тийм болохоор нэрний хувьд бол ингээд нэлээн яриад явчихвал нэлээн маргааны сэдэв болох ийм тал бий л дээ. 

Д.Дэмбэрэл: - Хууль санаачлагч, сайд Ц.Нямдорж хариулъя. 

Ц.Нямдорж: - Энэ 1911 оных нь үндэсний эрх чөлөөний гэдэг үгтэй явдаг эд шүү дээ. 1915 онд гурван этгээдийн гэрээ байгуулаад үндсэндээ тэрийг байхгүй болгосон. Тэгээд дараа нь гаднаас цэрэг орж ирсэн. Богд хааны ордонд очиж сөхрүүлсэн. Ингээд 1911 оны юмыг ерөнхийд нь дуусгасан шүү дээ. Энэний дараа тэр анхны нам байгуулагдаж, 1921 оны 7 сарын 10-нд байна уу хэмжээт эрхэт хаант засгийг тунхаглаж, Богдыг дахиж ширээнд нь суулгасан ийм л үйл явдал шүү дээ. Тийм учраас энэ тусгаар тогтнол гэдэг үгээр нь Засгийн газар дээр ярьж байгаад оруулж байгаа юм. Эрхэм гишүүд дэмжиж өгөхийг хүсэж байна. 

Мэдээж хэрэг энэ Ардын хувьсгал гэдэг юм маань угаасаа 7 сарын 11-нд тэмдэглэгдээд тэгш тоонуудын үед Ардын хувьсгалын медалиуд гардаг. Тэр жаягаараа явна шүү дээ. Одоо ирэх онд 90 жилийнх нь, Ардын хувьсгалын 90 жилийн ойн арга хэмжээнүүд явагдах байх. Дахиад 10 жилийн дараа 100 жилийн арга хэмжээнүүд яригдах байх. Угаасаа Монгол төрийн түүхэнд ардын хувьсгалын өдрүүд гэдэг, ой гэдэг энэ утгаараа 7 сарын 10-н явчихдаг учраас. Ардын хувьсгалын гэдэг үгийг 3 сарын 1-ний анхны улс төрийн хүчин байгуулагдсан өдөртэй холбож бас хэрэглэж болохгүй байгаа юм Р.Гончигдорж гишүүн ээ. Энэ бол зүгээр асуулт гэхээсээ илүү бас нэг байж болох хувилбарын таны санал гэж л ойлгогдож байна. Ардын хувьсгал гэдэг үгийг энэ 3 сарын 1-нтэй холбогдуулж авах бололцоо байхгүй шүү дээ. Тэр бол яалт ч үгүй 7 сарын 10-нд хэмжээт эрхт хаант засгийг тунхаглаж, Богдыг ширээнд залж, хааныг хийсэн өөр агуулгатай, өөр үйл явдал л даа. Сүхбаатар жанжны морь энэ урд хөшөөнийх нь тэнд яасан барьсан гээд юм ярьдаг шүү дээ. Тэгээд хөшөөг нь тэр морь нь ирж шээсэн газар босгосон гээд л түүх мэддэг хүмүүс шал өөр агуулгатай юмнууд ярьдаг юм билээ. Тийм учраас энэ тусгаар тогтнол гэдэг асуудал дээрээ Засгийн газраас оруулсан нэгдмэл саналыг шийдэж өгөөчээ гэсэн хүсэлтэй байна. 

Д.Дэмбэрэл: - Р.Амаржаргал гишүүн. 

Р.Амаржаргал: - Би одоо эргэлзээд л сууж байна л даа. Сая нэг асуудлаар танилцуулга хийж байгаа хоёр хүнийг харахаар зүгээр гадаад төрөхөөрөө хүртэл хоёр ондоо янзаар. Нэг нь овоо цоглог, золбоотой сайхан танилцуулчих юм. Нөгөөдөх нь бүр амнаас үг унаж өгөхгүй. Одоо бүр тун дургүй маягтай танилцуулга хийх юм. Энэний цаана чухам юу болоод байгаа юм, яагаад байгаа юм. Учир начир үнэхээр. Уншигдахдаа их л эвгүй уншигдаж байна. Яг ний нуугүй хэлэхэд. Монгол Ардын Хувьсгалт Нам гэсэн нэрээрээ байж байсан бол ийм нэр томъёо орж ирэх байсан уу, үгүй юу. Ардын нам гэдэг нэр томъёотой болчихоор шал ондоо юм гараад ирж байгаа юм уу? Сүүлдээ энэ чинь 7 сарын 1-н биш юу, 7 сарын 11-н биш ээ 3 сарын 1-ний гээд ингээд ярихаараа нөгөө нэг засаг захиргаа, Засгийн газраас баяр ёслолын тоог нэмээд байгаа, нэг шагналын тоо нэмж байгаа, нэг л. Ер нь уншихад их эвгүй л юм сонсогдоод байна л даа. 

Би зүгээр түүхээсээ юундаа ичээд байгаа юм бэ гэдэг бодол надад орж ирээд болж өгөхгүй байна л даа. Тэгээд зүгээр Ц.Нямдорж сайдын яриад байгаагаар бол Ардын хувьсгалын 90 жилийн ойн медаль гэж бас тусдаа гарна гэж би ойлгочихлоо. Зөв ойлгосон уу, буруу ойлгосон уу? Эсвэл одоо нөгөө энүүгээрээ ингээд энэ оныхоо бүх юмыг хаах гээд байгаа юм уу? 

Д.Дэмбэрэл: - Ц.Нямдорж сайд хариулъя. 

Ц.Нямдорж: - Би Засгийн газар дээр яригдсан, Засгийн газраас оруулж ирж байгаа төслийн тухай л танилцуулга хийж байна шүү дээ. Ардын хувьсгалын 90 жилийн ойн медаль гэж гарах байх. Ерөөсөө тэгш тоотой өдрүүдэд, баярын үеэр энэ медалиуд гарч ирсэн тэр ерөнхий жишгээ дагна гэж ойлгож байгаа. Тийм учраас энэ 3 сарын 1-нд улс төрийн хүчин байгуулагдсантай холбогдуулж ярьж байгаа асуудлаар тусгаар тогтнолын медалийн асуудал ярьж байгаа юм. 

Энэ асуудлаар бид урьд нь хэд хэдэн удаа яриад ойлголцсон шүү дээ. Ардчилсан хувьсгалын 20 жилийн ойг тэмдэглэх арга хэмжээний үеэр бас энэ асуудлууд гарч ирээд, тэгээд хоёр талаасаа ярьж байгаад ойлголцоод. Тэр 20 жилийн ойн медалийг энд шийдвэрлээд дараа нь ийм юм хийнэ гэдгээ Ерөнхийлөгч зарлигаа гаргаад ерөнхийдөө Засгийн газарт чиглэл өгсөн шүү дээ. Энэ асуудлаар одоо ямар нэгэн түүхийн талаасаа ч юм уу, улс төрийн талаасаа ч юм уу маргааны сэдэв байхгүй гэж ойлгож байгаа шүү дээ. Хоёр жилийн өмнө ярьж байгаад, ойлголцож байгаад Ерөнхийлөгч зарлиг гаргачихсан асуудал энэ бол. 

Д.Дэмбэрэл: - Ер нь үнэн хэрэг дээрээ хоёр улс төрийн хүчний байгуулагдсаны нэг нь түрүүн нэг ойгоо тэмдэглээд, аль алиных нь шийдвэрийг Ерөнхийлөгч зарлиг гаргасан гэж ойлгож байгаа юм л даа. Ардын хувьсгалын ой нь тусгай байх. Тэр 7 сарын 10, 11-н гэдгээрээ л тэр хавьдаа явах байх. Энэ бол манай хоёр намын тохиролцсон зүйл гэж ойлгож байгаа шүү дээ бид нар. Тийм ээ. 

Гишүүд асуулт асууж хариултаа авлаа. Үг хэлэх хүн байна уу? Алга байна. Санал хураалт явуулчих уу. 

Тусгаар тогтнол 90 медаль бий болгох тухай УИХ-ын тогтоолын төслийг хэлэлцье. Хэлэлцэх нь зүйтэй гэсэн Байнгын хорооны саналаар санал хураалт явуулъя. 

39 гишүүн санал хураалтад оролцож, 35 гишүүн зөвшөөрч, 89.7 хувийн саналаар хэлэлцэх нь зүйтэй гэж үзлээ. Баярлалаа. 

Энийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. 

Дараачийн асуудал. Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төслийг хэлэлцье. Энэ чинь хаалттай горимоор яваад байсан байх аа. Хаалттай горимд шилжье. 

15.30-16.30 цагт УИХ-ын чуулганы нэгдсэн хуралдаан хаалттай хуралдав.

Зургаа.Нэмэгдсэн өртгийн албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай  хуулийн төслүүд /УИХ-ын гишүүн Б.Чойжилсүрэн өргөн мэдүүлсэн,  хэлэлцэх эсэх/

Н.Энхболд: -Хувь хүний орлогын албан татварын тухай хуульд нэмэлт оруулах тухай хуулийн төслүүдийг хэлэлцэж эхэлье. Санаачлагчийн илтгэлийг Их Хурлын гишүүн Б.Чойжилсүрэн танилцуулна. Б.Чойжилсүрэн гишүүнийг урьж байна. 

Б.Чойжилсүрэн: - УИХ-ын дарга, эрхэм гишүүд ээ, 

Монгол Улсын Засгийн газрын 2008-аас 2012 оны үйл ажиллагааны хөтөлбөр, Монгол Улсын Эдийн засгийг 2009, 2010, 2011 онд хөгжүүлэх үндсэн чиглэл зэрэг бодлогын баримт бичгүүдэд Монгол Улсыг үйлдвэржүүлэх хөтөлбөр төлөвлөгөөг боловсруулан хэрэгжүүлж, уул уурхайн салбарт түшиглэсэн үйлдвэрлэл, орон нутгийн түүхий эдэд тулгуурласан жижиг, дунд үйлдвэрлэлийг хөгжүүлэх, хөдөлмөр эрхлэлтийн бодлогын өрхийн хэрэгцээтэй уялдуулж, өрхийн нэгээс доошгүй хүнийг ажилтай болгох замаар жилд 60 мянгаас дээш ажлын байр шинээр бий болгоно гэх зэрэг өрх бүрийн үйлдвэрлэгч байх, ажлын байрыг нэмэгдүүлэх үндсэн зорилтууд дэвшүүлээд байгаа билээ. 

Монгол Улсын Засгийн газраас 2009 оныг үйлдвэржүүлэлтийг дэмжих жил, 2011 оныг Хөдөлмөр эрхлэлтийг дэмжих жил болгон зарласан байна. Уг зорилт, арга хэмжээнүүдийг хэрэгжүүлэхэд чиглэсэн хамгийн чухал зүйл бол жижиг, дунд үйлдвэрлэлийг хөгжүүлэх явдал юм. Жижиг, дунд үйлдвэрлэлийг хөгжүүлэхийн тулд Монгол Улсын нутаг дэвсгэр дээр жижиг, дунд үйлдвэрлэлийн зориулалт бүхий тоног төхөөрөмж, сэлбэг хэрэгслэлийг үйлдвэрлэх, үйлдвэрлэн борлуулсан хувь хүн, аж ахуйн нэгжийг хувь хүний орлогын албан татвар, аж ахуйн нэгжийн орлогын албан татвар болон нэмэгдсэн өртгийн албан татвараас чөлөөлөх явдал энэ салбарт үйл ажиллагаа явуулж байгаа хувь хүн, аж ахуйн нэгжүүдэд төрөөс үзүүлэх бодит дэмжлэг гэж үзлээ. 

Жижиг, дунд үйлдвэрийн тоног төхөөрөмж гэдэгт зөвхөн бүтээгдэхүүнийг үйлдвэрлэх зориулалттай тоног төхөөрөмж хамаарах бөгөөд туслах чанарын, тухайлбал тухайн үйлдвэрийн бүтээгдэхүүнийг зөөж тээвэрлэх авто машин, эсвэл түүнийг хадгалахад зориулагдсан хөлдөөгч, хөргөгч гэх мэт зүйлс хамаарахгүй юм. Хуулийн төсөл батлагдсанаар жижиг дунд үйлдвэрлэл эрхлэгчдийн тоо өсөж тэр хэмжээгээр ажлын байр нэмэгдэх ач холбогдолтой юм. Түүнчлэн жижиг, дунд үйлдвэрлэлийг дэмжсэнээр импортыг орлох, бүтээгдэхүүн үйлдвэрлэх нөхцөл боломжийг бүрдүүлж улмаар гадагшаа урсах валютын урсгалыг багасгана гэж үзлээ. 

УИХ-ын эрхэм гишүүд ээ, 

Нэмэгдсэн өртгийн албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүдийг хэлэлцэн шийдвэрлэж өгнө үү. 

Анхаарал тавьсанд баярлалаа. 

Н.Энхболд: - Б.Чойжилсүрэн гишүүнд баярлалаа. Одоо Байнгын хорооны санал, дүгнэлтийг сонсъё. Төсвийн байнгын хорооны санал, дүгнэлтийг Д.Зоригт гишүүн танилцуулна. 

Д.Зоригт: - Улсын Их Хурлын дарга, эрхэм гишүүд ээ,

 

          Улсын Их Хурлын гишүүн Б.Чойжилсүрэн Нэмэгдсэн өртгийн албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүдийг 2010 оны 4 дүгээр сарын 27-ны өдөр Улсын Их Хуралд өргөн  мэдүүлсэн билээ.

 

Уг хуулийн төслүүдийн хэлэлцэх эсэх тухай асуудлыг Төсвийн  байнгын хороо  2011 оны 1 дүгээр сарын 19-ний өдрийн хуралдаанаараа хэлэлцлээ.

 

Жижиг, дунд үйлдвэрийн зориулалттай тоног төхөөрөмж, сэлбэг хэрэгслийн дотоодын үйлдвэрлэлийг татварын бодлогоор урамшуулах нь тэдгээрийг эрчимтэй хөгжүүлэх зорилтыг хангахад зохих дэмжлэг болно гэж төсөл санаачлагч үзэж уг хуулийн төслийг боловсруулсан байна.

 

Байнгын хорооны хуралдаанаар төслийг хэлэлцэх үед Улсын Их Хурлын гишүүд дотоодод үйлдвэрлэж буй жижиг, дунд үйлдвэрийн тоног төхөөрөмжийн нэр, төрөл жагсаалтыг тодорхой зааж өгч батлах шаардлагатай тул ямар салбарт түлхүү үйлдвэрлэдэг талаар санал солилцсон болно.

 

Импортоор орж ирж байгаа жижиг, дунд үйлдвэрийн тоног төхөөрөмж, сэлбэг хэрэгслийг тодорхой хугацаагаар нэмэгдсэн өртгийн албан татвараас өмнө нь чөлөөлсөн учир энэ салбарын дотоодын үйлдвэрлэгчдийг татварын бодлогоор дэмжих нь зүйтэй гэж Байнгын хорооны хуралдаанд оролцсон гишүүдийн олонхи үзэж төслийг хэлэлцэхийг дэмжлээ. 


 

Улсын Их Хурлын эрхэм гишүүд ээ,

 

Нэмэгдсэн өртгийн албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүдийн хэлэлцэх эсэх асуудлаар Төсвийн байнгын хорооноос гаргасан  санал, дүгнэлтийг хэлэлцэн шийдвэрлэж өгнө үү.

 

Анхаарал тавьсанд баярлалаа.

 


Н.Энхболд: - Д.Зоригт гишүүнд баярлалаа. Хууль санаачлагчийн илтгэл, Байнгын хорооны санал, дүгнэлтээс асуух гишүүд нэрээ өгье. 

Р.Раш гишүүн асууя. 

Р.Раш: - Энэ түрүүн яригдаад байсан эрчим хүч, төмөр зам ч гэх юм уу, өөрөөр хэлбэл манайд үйлдвэрлэдэггүй том том агрегатууд, энэ асуудал байгаа юу? Хасагдчихсан явж байгаа юу. Эд нар бол жижиг, дунд үйлдвэрч биш одоо зүгээр хамгийн нүсэр тийм л эд шүү дээ. Гадаадад хийсэн. Тэрийг нэгдүгээрт асуумаар байна. 

Хоёрдугаарт нь, ийм юм шүү дээ. Төмөр зам гээд ярихад одоогийн Улаанбаатар төмөр замтай холбоотой ОХУ-аас авах тэр юм бол тэртээ тэргүй нөгөө татвараас чөлөөлөгдөөд ингээд явна. Түүнээс биш бусад гурав дахь орноос авах юм уу, ирээдүйн төмөр зам гэх юм уу, энэ мэтчилэнгийн асуудлууд бол тэр том асуудал шүү дээ. Энийг жаахан хольж хутгаад байх шиг санагдаад байна. Энэ чинь Хятадын 300.0 сая долларт багтаж орж ирэх ёстой юманд өнгөрсөн оны 2010 оны төсөвт 5.0 тэрбум төгрөг суулгасан юм. Тэр хаачсаныг би мэдэхгүй. Дараагаар нь энэ оныход 14.0 тэрбум суулгаад ингээд явчихсан. Монголын талаас хамааралтай юм гээд. Тийм л байлгүй гээд л тэгээд явсан. Гэх мэтчилэнгээр мөнгө бол тэртээ тэргүй тэнд суугдаад байгаа шүү дээ. 

Н.Энхболд: - Б.Чойжилсүрэн гишүүн хариулъя. Дараа нь нэмэх зүйл байвал Д.Хаянхярваа дарга бас бэлтгэж байгаарай. 

Б.Чойжилсүрэн: - Р.Раш гишүүний асуултад хариулъя. Би энэ хуулийг 2010 оны 4 сард өргөн барьсан юм. Сая таны яриад байгаа асуудал бол Засгийн газрын өргөн барьсан мөрийн хөтөлбөрүүд дээр байж байгаа. Засгийн газар буцааж татаж аваад дахиад оруулаад ирсэн зүйл. Энэтэй хамаагүй. 

Н.Энхболд: - Д.Хаянхярваа даргад нэмэх зүйл байна уу? Р.Буд гишүүн асууя. 

Р.Буд: - Баярлалаа. Надад хоёр гурван асуулт байна. Нэгдүгээрт нь, энэ жижиг, дунд үйлдвэрлэлийг дэмжих зорилгоор УИХ-аас шийдвэр гараад бид чинь 2012 оныг дуустал жижиг дунд үйлдвэрлэлийн зориулалттай техник, тоног төхөөрөмжийг чөлөөлсөн. Засгийн газар тогтоол гаргаад хэрэгжүүлж байгаа. 

Тэр бол гаднаас орж ирж байгаад нь байгаа байх. Дотоодод ямар гол үйлдвэрт энэ тоног төхөөрөмжүүд зориулагдсан тоног төхөөрөмжийг чөлөөлье гэж байгаа юм бэ? Магадгүй одоо энэ чинь хамтарсан үйлдвэрүүд байгуулагдаад эхэлж байна. Уул уурхай. Тэгээд энд юм хийвэл одоо бас тэр нь чөлөөлөгдөх үү? Жишээлбэл одоо энэ Эрдэнэтэд нэг бизнес яриад байдаг шүү дээ, манайхан чинь. Төмөр шарикууд. Тэр энэ тэрийг үйлдвэрлээд эхэлбэл одоо энэ чөлөөлөгдөөд эхлэх үү? Энэ нэг ийм асуулт байна. 

Хоёрдугаарт нь, ер нь энэ чөлөөлөлт улсын төсвөөс хэдэн сая төгрөгийн чөлөөлөлтийг шаардаж ухаандаа татвараар орох төсвийн орлогоос хэдэн төгрөг одоо чөлөөлөгдөхөөр тооцоо гарч байгаа вэ? 

Гуравдугаарт нь, ямар үйлдвэрүүдэд энэ тоног төхөөрөмжийг голлон хэрэгжүүлье гэж бодож байгаа юм бэ? Хүнсний салбарын үйлдвэрүүд үү, хөнгөн үйлдвэрийнх үү? Ер нь одоо төсөл санаачлагч маань ямар чиглэлээр энийгээ боловсруулсан бэ? 

Тэгээд ерөнхийд нь ингээд бид батлаад өгчихдөг. Дараа нь Засгийн газрын түвшинд энийгээ хэрэгжүүлэх болохоор ойлголтын зөрүү гараад янз янзын чөлөөлөлтүүд яваад. Нөгөө төсвийн чинь татварын орлогын бүрдүүлэлтэд муугаар нөлөөлөх нэг тал байна. Нөгөө талаасаа энэний нүхээр бас баахан юм жихдэг явдал бий. Тийм учраас энийг ер нь нэг жаахан цэгцтэй гаргаж болохгүй юу? УИХ-аас хавсралттай ч юм уу. Энийг одоо төсөл санаачлагч юу гэж үзэж байгаа вэ? 

Н.Энхболд: - Б.Чойжилсүрэн гишүүн. 

Б.Чойжилсүрэн: - Р.Буд гишүүний асуултад хариулъя. Энэ жижиг дунд үйлдвэрлэлийн тоног төхөөрөмжийг импортлоход нэмэгдсэн өртгийн албан татвараас чөлөөлөх шийдвэрийг УИХ-аас 2009 оны 7 дугаар сарын 16-ны өдөр гаргасан. Энэ үед дотоодод үйлдвэрлэсэн үйлдвэрлэгч нарыг орхигдуулсан юм. Би тэр үед төсөл санаачлагч нараас асууж байсан юм. Дотоодод үйлдвэрлэсэн хүмүүсийг нь орхисон юм бэ гэхээр энэ орхисон байна. Дахиад шинээр хуулийн төсөл санаачилъя. Бараг чи санаачил аа гэсэн тийм нөхөрсөг зөвлөгөө өгсөн. Тэр ажлын хүрээнд л хийгдэж байгаа зүйл. 

Энэ ямар үйлдвэрүүд дээр хэрэгжих вэ гэдэг, энийг Засгийн газар өөрөө тэр жагсаалтыг батална. Баталсан ч байгаа одоо. Импортоор орж ирж байгаа. Тэгээд л явчихна. Ер нь төсөвт ирэх дарамтын тухайд бол магадгүй ганц хоёр зуун төгрөгийн асуудал яриад байгаа. Энэ санаа бол Монгол Улсын нутаг дэвсгэр дээр Монгол Улсын иргэн гадаадынхантай адил тэнцүү хэмжээнд байя гэсэн ийм шударга ёсыг тогтооё гэж оролдсон ийм л санаа. 

Н.Энхболд: - Болсон уу Р.Буд гишүүн ээ. Ц.Нямдорж гишүүн асууя. 

Ц.Нямдорж: - Би Байнгын хорооноос нь асуудаг юм уу гэж бодсон юм. Энэ Б.Чойжилсүрэн гишүүн нэг шударга юм яриад байгаа юм. Тэр нь болохоор гадаадаас оруулж ирж байгаа жижиг, дунд үйлдвэрийн тоног төхөөрөмжид татварын хөнгөлөлт үзүүлдэг гээд бодчихсон. Гэтэл дотоодод өөрсдөө хийхээр хөнгөлөлт байдаггүй болчихсон. Ингээд тэгш бус байдал үүсчихлээ гэдэг өнцгөөс нь яриад байгааг нь би ойлгож байгаа юм. 

Гэхдээ дотоодод үйлдвэрлэсэн юм болгоныг жижиг, дунд үйлдвэрийн тоног төхөөрөмж гээд НӨАТ-аас чөлөөлөөд байх нь хаашаа байдаг юм. Зүгээр олон улсад мөрддөг стандартын шаардлага хангасан гэдэг тодотголтой энэ юмыг хийж болохгүй юу. Ийм тодотголтой хийх. Ер нь цаашдаа энэ хуулийн үг үсэг дээр манай энэ холбогдох Байнгын хороод яг хэлэлцэх үедээ их сайн бодмоор байгаа юм. Дэлхийн дундаж шаардлага хангасан тоног төхөөрөмж Монгол үйлдвэрлэсэн тохиолдолд урамшуулах зорилгоор татварын хөнгөлөлт хийж болохоор байгаа юм. Тэрнээс зүгээр нэг өөрийнхөө хэдэн ямааны юм уу, үнээний сүүг яах гээд, цөцгийн тос суулгах гээд хөгийн юм энд тэндээс төмөр гагнаж байгаад угсраад хаячихдаг. Тэгээд тэрийгээ жижиг үйлдвэр гэдэг. Татвараас чөлөөлөгддөг ийм юм хийх гэж байгаа бол энэ агуулгагүй болно л доо. Тэгээд би Байнгын хорооноос ийм дэлхийн стандартын шаардлага гэж байдаг юм уу, эсвэл олон улсын стандартын шаардлага гэж байдаг юм уу? Нэг ийм чанарын шаардлага хангасан тийм томъёололтой юм хэлэлцүүлгийн явцад хийж болох уу, үгүй юу гэж асуух гээд байна л даа. Баярлалаа. 

Н.Энхболд: - Д.Хаянхярваа гишүүн. 

Д.Хаянхярваа: - Тэгэхээр яг одоо Байнгын хорооны хурал дээр хэлэлцэж байх үед энэ олон улсын стандарт, тэр чанарын шаардлага хангасан гэдэг талаар ер нь яригдаагүй. Зүгээр яг энэ жижиг, дунд үйлдвэрлэлийн жагсаалтыг одоо яаж гаргах вэ гэхээр төсөл санаачлагчийн зүгээс Засгийн газрын түвшинд энэ жагсаалтыг гаргах юм гэдэг ийм тайлбарыг өгч байгаа. Зүгээр ер нь энэ төслийг хэлэлцэх явцдаа бид Ц.Нямдорж гишүүний хэлж байгаа энэ саналыг анхаарч үзэж болох юм гэж ингэж бодож байна. 

Н.Энхболд: - Ер нь анхаарах ч ёстой санал байх аа. Нээрээ нэг сам хийчихээд давхиад байвал бас жаахан тийм л байх. 

Ц.Мөнх-Оргил гишүүн асууя. 

Ц.Мөнх-Оргил: - Баярлалаа. Энэ нэг бодлын дэмжчихмээр ч юм шиг. Нөгөө бодлын жаахан бодоод байхаар явдалтай хэцүү зүйл юм. Тэгээд одоо бодвол хэлэлцэх эсэх нь дэмжигдээд Байнгын хороон дээр нэлээн ярина биз. 

Зүгээр ийм л санаа төрөөд байна л даа. Монгол Улсад үйл ажиллагаа явуулж байгаа жижиг, дунд бизнес эрхлэгчдэд шаардлагатай байгаа тоног төхөөрөмжийг үйлдвэрлэхээр тэр тоног төхөөрөмж маань одоо ингээд НӨАТ-ын, тэрийг үйлдвэрлэсэн байгууллагууд аж ахуйн нэгжийн орлогын албан татвар, хувь хүмүүс нь орлогын албан татвараас чөлөөлөгдөх юм байна л даа. Тэгэхээр НӨАТ бол байж болох байх. Орлогын албан татвар нэгдүгээрт энд ямар ач холбогдолтойгоор ороод ирэв. Орлого олсон бол орлогоос нь одоо тодорхой хэмжээгээр татвар авах болохгүй юм байхгүй шүү дээ. Ер нь зүйд нийцнэ шүү дээ. Орлого гэдэг утгаараа. НӨАТ гэдэг бол үйлдвэрлэл явуулаагүй, орлого аваагүй байхад нь одоо түрүүлээд хөрөнгө мөнгийг нь татчихдаг. Жижиг, дунд бизнес эрхэлж байгаа аж ахуйн нэгжүүдэд том дарамт учирдаг гэдэг утгаараа байж болохоор л байх. Нэг дэх асуулт. 

Хоёр дахь асуулт, ер нь Засгийн газар ямар байр суурь илэрхийлсэн юм бэ? Бид чинь нөгөө татварын том шинэчлэл хийгээд л, ер нь за ингээд үүнээс цааш, түүнээс хойш ерөөсөө ямар нэгэн татварын хөнгөлөлт гаргахгүйгээр 5.0, 10.0 хувьтай гээд л их том зорилт тавиад татварыг нэлээн хөнгөлөөд орхисон байж байдаг. Ер нь манайх шиг одоо ийм бага татвар төлдөг аж ахуй, бизнес эрхлэгчид Ази Номхон далайд байхгүй гээд гайхуулаад байгаа шүү дээ. Одоо ерөөсөө ингээд шүүрхий сав шиг тал талаараа зад тавиад эхэллээ л дээ. Жижиг, дунд бизнес гээд нэлээн явчихлаа. Өшөө цаашаа явах шинжтэй л юм байна. Энэ дээр Засгийн газрын байр суурь сонин байгаа юм.  (12:25-13:01, 15:25-16:40) Ц.Алтан-Од

Гуравт, энэ хэрэгжүүлэхэд хэр амар вэ гэдгийг их бодож үзмээр байгаа юм. Монголд том үйлдвэрүүдэд зориулсан тоног төхөөрөмж бид нар үйлдвэрлэхгүй шүү дээ. Ямар ч томоохон үйлдвэрт зориулсан тоног төхөөрөмжийг бид нар үйлдвэрлэхгүй. Тийм хүчин чадал бидэнд байхгүй. Хуучин байсан бол тэр нь байхгүй болсон. Тэгэхээр манайд үйлдвэрлэх гэж байгаа бүх юм жижиг дунд бизнест зориулсан л юм болж таарна. Тэгэхээр бүгдээрээ ямар нэгэн байдлаар татвараас чөлөөлөгдөөд ингээд явчихна.

Дэлхийн стандарт гээд Нямдорж сайдын ярьж байгаа тэрнийг бас Байнгын хороон дээрээ ярина биз. Гэхдээ энэ надад бас их сонин санагдаад байгаа юм. Жишээ нь, зарим газар дэлхийн стандарт нэг байдаг, зарим газар нь өөр байдаг. Манайд ямар байх юм, манайд өөр стандарт байж болно шүү дээ. Манай нөхцөлд нийцсэн. Дээр нь хэрэгжүүлэхэд их хэцүү хуулийн заалт ороод ирж байгаа юм биш үү, энэ дээр Байнгын хороон дээр ярилцсан уу? Санаа нь зөв байдаг, хэрэгжүүлэх гэхээр энэ чинь өөрөө асар их хөрөнгө зарцуулна, Засгийн газар баахан журам гаргаад журмын хэрэгжилтийг нь шалгаад үйлдвэрлэж байгаа юмыг нь үзэж хараад тэгээд явсаар байж хэрэгжүүлэх гэж байгаа зардал нь бизнесүүдээрээ олж байгаа хөнгөлөлтөөсөө илүү юм гараад явчих юм биш биз дээ. Энд бас л бодууштай юмнууд байгаад байх юм.

Ер нь эцсийн дүндээ жижиг дунд бизнесийг дэмжих хамгийн том арга бол санхүүжилтийн асуудлыг нь шийдэж өгөх л арга зам байгаа юм биш үү. Тэр тал руу нь илүү дөхүүлбэл яасан юм бэ? Тухайлбал, хөнгөлөлттэй зээл рүү хамруулдаг, ажлын байр бий болгоход нь тусалдаг, боловсон хүчнийг нь бэлтгэж өгдөг, аж үйлдвэрийн том паркуудыг нь байгуулаад усыг нь, цахилгааныг нь, дэд бүтцийг нь татаж өгөөд, май энэ газрыг  түрээслэ, төдөн жилийн дараагаас эхлээд 5 дахь, 6 дахь жилээсээ бага хэмжээний түрээс төл гэдэг ч юмуу ийм хэлбэрээр тус болбол хүмүүст  илүү дөхөмтэй очих байх. Энэ хэрэгжүүлэхэд хэцүү, ойлгомжгүй, тэгсэн  мөртлөө улсын хэмжээнд хавтгайрчихаж магадгүй ийм заалтууд миний бодлоор их л хүндрэлтэй санагдаад байх юм. Энийг Байнгын хороон дээрээ хэлэлцэгдээд дэмжинэ биз, би ямар ч байсан гэсэн энэ хуулийн төсөл дээр одоохондоо дэмжихэд хэцүү юм болов уу гэсэн бодолтой байх юм. Тэгээд хууль санаачлагч, Байнгын хорооны санал хоёрыг энэ асуудлаар сонсмоор байх юм.

Н.Энхболд:-Их Хурлын гишүүн Баделхан, Жекей, Тлейхан нарын урилгаар Баян-Өлгий аймгаас төрж  гарсан Монгол Улсын  хөдөлмөрийн баатрууд, Монгол Улсын гавьяат цолтнууд, ардын цолтнууд өнөөдөр Төрийн ордон, чуулганы нэгдсэн  хуралдааны үйл ажиллагаатай танилцаж байна. Та бүхэнд гишүүдийнхээ өмнөөс баяр хүргэе, амжилт хүсье. Удахгүй гарах сар шинийн баярын мэнд хүргэе. Урт насалж, удаан жаргаж явахыг хүсэн ерөөе.

Чойжилсүрэн гишүүн хариулъя.

Б.Чойжилсүрэн:-Би бараа болгоныг гэж яриагүй юм. Зөвхөн жижиг дунд үйлдвэрлэлийн тоног  төхөөрөмж гэдэг маань өөрөө дахиад нэмүү өртөг бүтээдэг. 100 сая төгрөгний үнэтэй тоног төхөөрөмжөөр нэг тэрбум, 10 тэрбум төгрөгний хэмжээний нэмүү өртөг дахиад бий болгодог учраас 100 сая төгрөгний борлуулалттай дүйцэх хэмжээний татварын  хөнгөлөлтүүдийг үзүүлчихээр нийгэмд үзүүлж байгаа эффект нь их өндөр байгаа байхгүй юу. 100 дахин нэмэгддэг, 5 дахин нэмэгддэг, төрөл бүрээрээ янз бүр байгаа. Одоогийн түвшинд улсын төсөв дээр дарамт болохгүй. Монголд бол жижиг, дунд үйлдвэрлэлийн тоног төхөөрөмж үйлдвэрлэж байгаа цөөхөн салбар бий. Тухайлбал, эсгийний үйлдвэр байна, ундааны үйлдвэр барьж байх жишээтэй. Эд нарыг жаахан дэмжих хэрэгтэй байдаг. Та бид нар жил бүр 60 мянган ажлын байр шинээр бий болгоно гээд амлалт авчихсан байдаг. Уул уурхай хөгжөөд байна гэж яриад байдаг, голланд өвчинд нэрвэгдээд бусад салбарууд чинь ямар ч ашиггүй болчихсон ийм хандлага байдаг. 

Гуравдугаарт, бид нар ченж гэж нэг хүмүүсийг үзэн яддаг. Одоо 10 сая төгрөгтэй ажилгүй залуу гэдэг юу  гэж хэлэх вэ, төрийн албанд ажиллуулахгүй, ченжийн үйл ажиллагаа явуулна гэхээр бид нар хавчаад байдаг. Татварын хөнгөлөлтүүдийг нь өнөө өглөөний хуулиар хасаад хаячихдаг. Жижиг дунд үйлдвэрлэл эрхэлье гэхээр магадгүй таны ярьж байгаа бүх төрлийн цогц дэмжлэг биш байхаа. Нэг жижигхэн ч гэсэн дэмжлэг үзүүлчихье гэсэн ийм бодлого байгаа. Чинээлэг дундаж давхаргыг бий болгоно гэж яриад байдаг. Сүүлийн үед яриад байгаа шүү дээ. Эд баялгийн 90 хувь нь хүн амын 5 хувьд төвлөрч байна, хэдхэн гэр бүл Монгол Улсыг захирах нь ч гэдэг иймэрхүү шүүмжлэл яваад байгаа шүү дээ. Энэний эсрэг л жижиг дунд үйлдвэр, ажлын байр бий болгоход л дэмжлэг болох юм болов уу гэсэн ийм санаагаар оруулсан юм. Засгийн газар дэмжчихсэн.

Д.Дэмбэрэл:-Гишүүд асуултаа асуулаа. Үг хэлэх гишүүн байна уу? Ганбямба үг хэлье.

Н.Ганбямба:-Чойжилсүрэн гишүүний саналыг дэмжиж байгаа юм. Дэмжихгүй бол наана чинь дэмжиж байгаагаа хэлэхгүй бол эсэргүүцсэн санал гарч ирээд байна л даа. Өөрөөр хэлбэл, жижиг дунд үйлдвэрүүдийн тоног төхөөрөмжийг импортоор оруулж ирэхэд нь НӨТ-с чөлөөлөгдсөн байгаа. Одоо дотооддоо хийхэд нь, тухайлбал, хятадуудын чинь эзэлж аваад байгаа бүтээгдэхүүн чинь хямдхандаа байдаг. Манайх болохоор зэрэг Эрдэнэтэд хийсэн пад пад трактор чинь үнэтэй байна гээд хүмүүс авахгүй байсан шүү дээ. Тэгэхээр зэрэг энэ болж өгвөл импортыг орлох бүтээгдэхүүнийг дотооддоо хийх юм бол монголын эдийн засаг эрүүл гольдиролдоо орно. Тийм учраас тэр аварга том том Оюу Толгой гээд тахин шүтэлт хэтэрхий их явж байна л даа. Хажууд нь бас жижиг, дунд бизнес чинь энэ дундаж давхаргаа бий болгоход уг нь нөлөөлөх ёстой. Тийм учраас Чойжилсүрэнгийн оруулсан энэ зүйтэй гэж бодож байгаа юм. Энийг дэмжчихвэл яасан юм бэ? Жижиг дунд бизнесийн тоног төхөөрөмжийг дотооддоо үйлдвэрлэх юм бол НӨТ-с чөлөөлье гэж байгаа юм байна шүү дээ. Тэрнээс нэг их айхтар том том зарим улсуудын хэлсэн тийм юм биш юм шиг байна. Жижиг дунд үйлдвэрийн тоног төхөөрөмжийг Монголдоо хийвэл энийг алга ташаад дэмжихээс өөр арга байхгүй. За яахав зарим улсуудад энэ мэргэшсэн юу байх ёстой гээд янз янзын саналууд гарна. Байнаа. Байх байхдаа бүр энэ тоног төхөөрөмжийг нь дотооддоо НӨТ-с чөлөөлөөд өгчихвөл нэг алхам юм. Тэгснээр ч бүх юм шийдэгдэхгүй шүү дээ. Одоо Монголд их сайхан сайхан уриалганууд зөндөө байдаг юм. Үндэсний үйлдвэрлэлээ дэмжье гэж ярьдаг юм. Ямар ч механизм байдаггүй юм. Зүгээр л хий дэмждэг байхгүй юу, амаараа дэмждэг. Нөгөө ам бизнес гэдэг шиг амаараа дэмжсэн юм зөндөө олон байдаг.

Тэр битгий хэл экспортын үйлдвэрлэлийг дэмжье гээд зарим цаасан дээр биччихсэн явж байгаа шүү дээ. Хэрэгжих механизм байдаггүй юм. Тэр битгий хэл импортыг орлох, үйлдвэрлэлийг дэмжье гээд аягүй том том авдаг байхгүй юу. Тэгээд дэмжсэн механизм байдаггүй юм. Механизм гэдэг нь татвараас чөлөөлөх, болж өгвөл урамшил өгөх, тэр битгий хэл зарим төрийн бодлогоо дэмжсэн юман дээр татаас өгч болно шүү дээ. Тийм учраас энэ жижиг дунд бизнесийг дэмжих, жижиг дунд үйлдвэрийн тоног төхөөрөмжийг дотооддоо хийх юм бол, угсрах юм бол энд нь НӨТ-с чөлөөлөх энэ хуулийг гишүүд 100  хувийн саналаар дэмжих байхаа гэж би найдаж байна.

Д.Дэмбэрэл:-Батсуурь гишүүн

Я.Батсуурь:-Энэ төслийг ерөнхийдөө дэмжиж байгаа юм. Манайхан татварыг хөнгөлөхөөс манайхан их эмээх юм, манай Их Хурлын гишүүд төсвийн орлого багасчихна, хязгаарлахад чинь бидний хуваарилдаг мөнгө багасчихна гэж боддог юмуу хаашаа юм. Өнөөдөр улсын төсөв чинь дэндээ хэтэрхий тэлчихээд байгаа шүү дээ. Дотоодын нийт бүтээгдэхүүний 50 гаруй хувьтай тэнцчихээд төр төсвийн мөнгөөр бүх юмыг хийдэг болчихоод социалист маягийн эдийн засаг руу гулгаад яваад байгаа юм. Ийм тохиолдолд  татварын иймэрхүү хөнгөлөлтийг зоригтой хиймээр байгаа юм. Тэгэхдээ энд нэг зүйлийг шүүмжилж хэлмээр байна. Энэ ингээд манайхан бас нэг юмнаас эмээдэг, юу гэхээр татварын хуулийг өөрчлөхөөс эмээдэг юм. 2006 онд баталсан  хуулийг  хэвээр нь байлгах, ер нь Татварын  хуулийг өөрчлөхгүй байнга байлгах сонирхолтой, улс орны эдийн засаг чинь байнга өөрчлөгдөж байгаа шүү дээ, 2006 оноос хойш хямрал хүртэл боллоо. Төр бол эдийн засагт оролцохдоо үйлдвэр барьж, төсвийн мөнгөөр ингэж оролцох ёсгүй. Үр дүнгүй тэр нь. Хамгийн эдийн засагт төрийн оролцох оролцоо бол татвараар дамжин оролцох ёстой. Тэр хамгийн зөв оролцоо. Татвараа дээшлүүлэх маягаар л эдийн засгаа удирдаж авч явах ёстой. Гэтэл татварынхаа орлогыг төрдөө улам нэмэгдүүлж байгаа, төр тэрүүгээрээ бизнес хийдэг, хөрөнгө оруулалт хийдэг ашиггүй хөрөнгө оруулалт хийдэг ингэж явдаг тогтолцоо Монголд бий болоод байна.

Тэгэхээр зэрэг энэ нэг хуульд зөвхөн, энэ бол том асуудлын зөвхөн жаахан хэсэг нь болчихоод байна. Татварын хуулийг нэлэнхүйд нь эргэж харж, эдийн засгаа олон төрөлтэй болгох, уул уурхайгаас бага хамааралтай болгох, импортоос бага хамааралтай болгохыг татварын бодлогоор хийх ёстой. Тэгэхээр энэ татварын  хуулиа Засгийн газар яагаад нэлэнхүйд нь цогцоор нь эргэж харах, өөрчлөх ийм асуудлыг хийдэггүй юм бэ? Засгийн газар ажлаа хийхгүй байна. Тийм учраас гишүүд 7 хоног болгон нэг татварын хууль оруулж ирдэг. Сүүлийн хэд хоног НӨТ-тэй холбоотой 2, 3 татвар ороод ирлээ шүү дээ. Ингэж ажил хийхэд УИХ чинь яаж үр дүнтэй ажиллах юм бэ, Дэмбэрэл даргаа? Ашигт малтмалын хууль дээр 5 статьяа 5 хүн барьчихсан орж ирж байсан. Тэрэнтэй адилхан сүүлийн үед Татварын  хуулийн энд тэндээс нэг нэг статьяа бариад гишүүд болоод Засгийн газар нэг нэгээр нь цувуулж оруулаад байдаг. Хамаг цагаа нэг хуулийг тойруулаад цувуулаад, шийдвэрлэх, өөрчлөх, батлах ёстой өчнөөн асуудал цаана нь байна шүү дээ. Тухайлбал, энэнтэй холбоотойгоор татварын орчныг эдийн засгаа, жижиг дунд үйлдвэрлэлийг дэмжье гэж байгаа бол жижиг дунд үйлдвэрлэлийн зөвхөн тоног төхөөрөмжийг нь биш, цаана нь гарч байгаа бүтээгдэхүүнийг хүртэл татвараас чөлөөлөх асуудлыг ярих хэрэгтэй шүү дээ. Шинээр байгуулагдсан үйлдвэрүүдийг бусад орны жишгээр эхний 3-5 жилд нь татвараас чөлөөлдөг, татварыг нь бага багаар авдаг, хөл дээрээ босоод татвараа төлөх чадвартай болсон хойно нь татвараа авдаг ийм тогтолцоо байдаг шүү дээ. Энийг Засгийн газар яагаад эдийн засагт  нэвтрүүлдэггүй, хийдэггүй, ажилладаггүй юм бэ?

Энэ хуулийг ерөнхийдөө дэмжиж байна, гэхдээ жаахан өргөн хүрээтэй, Засгийн газар энэ тогтолцоогоо, эдийн засгаа үнэхээр уул уурхайгаа бага хамааралтай болгоё, бусад салбараа дэмжье гэж байгаа юм бол арай нэг жаахан өргөн хүрээтэй татварын бодлого өөрчлөлтийн асуудлыг оруулж ирвэл яасан юм бэ, тэрнийгээ хийхгүй байгаа учраас гишүүд дундаас нь нэг нэгээр нь ингэж зөөгөөд Их Хурлын цагийг үргүй үрээд байна гэдгийг хэлэх гэсэн юм.

Д.Дэмбэрэл:-Оюунхорол гишүүн

Д.Оюунхорол:-Чойжилсүрэн гишүүний оруулж ирж байгаа хуулийг дэмжиж байгаа юм. Үнэхээр жижиг дунд үйлдвэрийг, үндэсний үйлдвэрлэлийг дэмжих чиглэлээр гарах энэ хуулийг бүхэлд нь зарчмын хувьд дэмжиж байна. Би 13.1.19 дээр байсан, шинээр барьж байгуулах эрчим хүчний эх үүсвэрийн цахилгаан дулаан үйлдвэрлэх, дамжуулах, түгээх үйл ажиллагаанд ашиглагдах тоног төхөөрөмжийг нэмэгдсэн өртгийн албан татвараас чөлөөлөх ийм төслийг Засгийн  газар оруулж ирсэн, УИХ-ын нэгдсэн чуулган дээр хэлэлцэх эсэх дээр шийдвэрлэгдсэн, намын бүлгүүд дээр дэмжигдсэн. Тэгэхдээ энэ заалтыг  ингээд аваад хаячихсан байна лээ. Яагаад авч хаясаныг нь өчигдөр би Сангийн сайдаас асуухад дараа нь нэгдсэн бодлого болгож оруулж ирье гээд өөрчилсөн, авсан гэсэн. Тийм учраас би өнөөдөр албан ёсоор протоколд тэмдэглүүлэхийг хүсч байна. Үнэхээр хугацаа алдахгүйгээр дараа нь нэмэгдсэн өртгийн албан татварын тухай хуульд нэмэлт, өөрчлөлт оруулаад, энэ дэд бүтцийн салбарын том бүтээн босголт, хөгжлийн асуудал дээр үнэхээр бид юм хийх гэж байгаа бол дэмжсэн шиг дэмжиж өгөөд, энэ ажлыг нэг дуусгаж өгмөөр байна.

Цаана нь миний яриад байгаа эрх ашгийн цаана юу байна вэ гэвэл Завхан, Говь-Алтай аймгийн эрчим хүчний нэгдсэн сүлжээнд  холбогдох асуудал үнэхээр өнөөдөр 21-р зуунд бас арай оройтож байна шүү дээ. Бид өнөөдөр жижиг, дунд үйлдвэрийг хөгжүүлэх тухай ярихад эрчим хүчгүйгээр тэр асуудал яригдахгүй. Тэгэхээр эхлээд нэгдүгээр зэргийн приоритет нь өнөөдөр уг нь эрчим хүчний нэгдсэн сүлжээнд Монгол Улсын бүх аймгийг нэгдсэн сүлжээнд холбочихсон, ядаж лааны гэрэлд амьдардаг хүмүүсгүй улс болмоор байна шүү дээ, бид нар. Тэгэхээр бид энэ ажлаа жаахан удаашралтай хийгээд байна. Бид энийг улиг болтол ярьж байна, тэгээд яриад байгаа мөртлөө ахиц жаахан муутай явж байна. Өнөөдөр Төрийн өмчийн хороон дээр гэрээ нь үзэглэгдээгүй байх жишээтэй байж байна, тэгээд энэ ажлын явц нэлээн удаашралтай байна. Засгийн газрын хуралдаанаар оруулах гэж байгаа, тэмдэглэл гаргах гэж байгаа гээд ингээд нэг өнөө маргаашаа бид нарыг аргалсан маягтайгаар хариу тайлбаруудыг өгөөд удаашруулаад байгаа учраас сэтгэл зовиноод байгаа юм.

Бид бол цаана нь байгаа бүхэл бүтэн хоёр аймгийн ард түмэн үнэхээр эрчим хүчгүй, гэрэлгүй, хөгжил дорой байвал энэ Улаанбаатар хотын утааг нэмээд энэ ядуучуудын хороолол, гэр хороололд чинь улам ирэх хүмүүсийн чинь тоо нэмэгдэнэ. Энэ жилийн статистик судалгаагаар харахад манай аймгийн хүн амын  тоо даруй 20, 30 хувиар Улаанбаатар луу шилжиж ирсэн байна шүү дээ. Тэгэхээр энэ нүүдлийн цуваа тасралтгүй ихсэх хандлага байна. Тийм учраас тэр хүмүүсийг нутагт нь тайван ажиллаж, амьдрах нөхцөл боломжийг хангаж өгөхийн тулд эрчим хүчний нэгдсэн сүлжээнд холбох зайлшгүй шаардлага байна. Тэгэхээр энэ шинээр барьж байгуулах станцын тоног  төхөөрөмжийг ямар ч байсан нэмэгдсэн өртгийн албан татвараас чөлөөлөөд, дэмжээд өгчих юм бол энэ ажил бас нэлээн урагштай явах боломж бүрдэнэ.

Тийм учраас Дэмбэрэл даргыг бас энэ асуудалд онцгой анхаарч өгөөчээ. Их хурлаас гаргаж байгаа тогтоол, шийдвэрийн биелэлт биелэгдэхгүй байгаагийн  хамгийн нэг том загвар бол яг энэ асуудал байгаа. Монгол Улсыг эрчим хүчний нэгдсэн сүлжээнд  холбох асуудлаар гаргасан бид нарын маш том бичиг баримт байна шүү дээ. Тэгээд энийгээ бид нар хэрэгжүүлж чадахгүй байгаа юм. Тийм учраас манай гишүүд бас энэ асуудлыг анхааралдаа аваад дэмжиж өгөөчээ гэж хүсч байгаа юм.

Д.Дэмбэрэл:-Гишүүд үгээ хэллээ. Байнгын хороо хэлэлцэх нь зүйтэй гэж үзсэн юм байна. Хэлэлцэх нь зүйтэй гэсэн саналын томъёоллоор санал хураалт явуулъя. 

Санал хураалтад 40 гишүүн оролцож, 26 гишүүн зөвшөөрч, 65 хувийн саналаар хэлэлцэх нь зүйтэй гэж байна.

За тэгээд юм болгоныг татвараас чөлөөлөх гээд хүн болгон, гишүүн болгон татварын асуудал гарч давхиад байдгаа больё гэж Батсуурь гишүүний хэлж байгаа зөв шүү. Хөнгөлөх тухай асуудал дээр энэ чинь төвөгтэй шүү дээ. Татвараа алдаад л. Энэ технологийг нь сайн шинэ тоног төхөөрөмж л үнэхээр стандартад хүрч байгаа тоног төхөөрөмж бол чөлөөлнө биз дээ. Хэрэггүй металломд өгөх машин үйлдвэрлэсэн гэж татвар чөлөөлүүлж, хий дэмий нийгмийн үйлдвэрлэлийн хөрөнгө барав. 

Ингээд анхны хэлэлцүүлэгт бэлтгүүлэхээр Байнгын хороонд шилжүүллээ. Ажилгүй хүн гээд хэрэггүй юм хийх хэрэггүй шүү.

Долоо.Монгол Улсын Их Хурлын тухай хуульд нэмэлт, өөрчлөлт 

оруулах тухай хуулийн төсөл /хэлэлцэх эсэх/

Дараачийн асуудал. Монгол Улсын Их Хурлын тухай хуульд нэмэлт, өөрчлөлт оруулах тухай хуулийг  хэлэлцье. 

Хууль санаачлагчийн илтгэлийг Арвин гишүүн танилцуулна. Арвин гишүүнийг индэрт урьж байна.

Д.Арвин:-УИХ-ын эрхэм гишүүд ээ,

УИХ-аас агаарын бохирдлыг бууруулах чиглэлээр тухайлбал, хог хаягдал болон утаа тортог ялгаралтыг багасгах чиглэлээр хэрэгжүүлэх арга хэмжээний талаархи эрх зүйн орчныг бүрдүүлсээр ирсэн. Агаарын тухай хууль болон түүнчлэн агаарын бохирдлын төлбөрийн тухай хуулиар агаар бохирдуулагч этгээдэд агаарын бохирдлыг төлбөр ногдуулах, төлөхтэй холбогдсон харилцааг зохицуулж байгаа билээ. Мөн 2010 оны 36-р тогтоолоор шинэ бүтээн байгуулалт, дунд хугацааны зорилтот хөтөлбөрийг баталж, энэхүү хөтөлбөрийн дагуу Улаанбаатар хотын агаарын бохирдлыг бууруулах чиглэлээр авах арга хэмжээний тухай асуудлыг тусгасан байна.

2010 онд Нийгмийн бодлого, боловсрол, соёл, шинжлэх ухааны байнгын хороо, Төсвийн байнгын хороо, Эрүүл мэндийн яамтай хамтран нийслэл Улаанбаатар хотын агаарын бохирдлыг бууруулах талаар хэлэлцэж, уг асуудлаар Засгийн газарт шийдвэр чиглэл өгсөн билээ. Өнөөдөр ч гэсэн бид Японы хөнгөлөлттэй зээлийг агаарын утаа бохирдлыг бууруулах  талаар зээл УИХ бас баталж байна. УИХ-аас гарсан хууль, тогтоомж, шийдвэр хэрэгжихгүй,  хяналтын механизм сул байна. Бид УИХ-ын гишүүд жил болгон өвөл хүйтэнд яриад хавар урин болохоор бүгдээрээ чимээгүй болдог. Агаарын бохирдол буурахгүй утаа тортогны ялгаралт нэмэгдэж, Улаанбаатар хот төдийгүй, аймаг, орон нутагт ч агаарын бохирдол нэмэгдсээр байна.

УИХ агаарын бохирдлыг бууруулах чиглэлээр дагаж мөрдөж байгаа дээр дурьдсан  хууль, бусад шийдвэрийн хэрэгжилтийг хангуулах зорилгоор өөрийн хяналтын механизмтай болох нь зүйтэй гэж үзэж байна. Үүнд, УИХ-ын бүтцэд тухайлбал, Байгаль орчин, хүнс, хөдөө аж ахуйн байнгын хороонд агаарын бохирдлыг бууруулах асуудлын дэд хороо байгуулж,  тухайн дэд хороо нь хог хаягдлыг багасгах, утаа тортог ялгаралтыг бууруулах асуудлаархи хууль тогтоомжийн биелэлтийн асуудлыг дагнан хариуцаж, ийнхүү асуудлын хүрээнд хянан шалгах чиг үүргийг хэрэгжүүлж, улмаар өөрийн эрхлэх асуудлаараа бодлогын бичиг баримт боловсруулах, санал, дүгнэлт гаргах, мөн хяналт механизмыг хийх зэргээр Байнгын хороогоор уламжлан УИХ-д өргөн мэдүүлэх юм.

Хуулийн төсөл 2 зүйлээс бүрдэнэ. Нэгдүгээр зүйл ёсоор Байгаль орчин, хүнс, хөдөө аж ахуйн байнгын хорооны харьяанд агаарын бохирдлыг бууруулах асуудлын дэд хороо байгуулах тухай, түүнчлэн энэхүү дэд хорооны эрхлэх асуудлын чиглэлийг тус тус тусгав.

Хоёрдугаарт, хуулийг дагаж мөрдөх хугацааны тухай заасан билээ. 

УИХ-ын эрхэм гишүүд ээ,

Уг асуудалд анхааралтай хандаж,  хэлэлцэж шийдвэрлэж өгнө үү.

Д.Дэмбэрэл:-Арвин гишүүнд баярлалаа. Байнгын хорооны санал, дүгнэлтийг сонсъё. Төрийн байгуулалтын байнгын хорооны санал, дүгнэлтийг УИХ-ын гишүүн Энхбат танилцуулна. Энхбат гишүүнийг индэрт урьж байна.

Гишүүдийг цуглуулъя, санал хураалт явуулна.

Д.Энхбат:-УИХ-ын дарга, эрхэм гишүүд ээ,

Монгол Улсын Их Хурлын тухай хуульд нэмэлт оруулах тухай хуулийн төслийг УИХ-ын гишүүн Арвин, Даваасүрэн нар санаачлан боловсруулж, УИХ-д 2011 оны 1-р сарын 18-ны өдөр өргөн мэдүүлсэн билээ.

Дээрх хуулийн төслийг Байнгын хороо 2011 оны 1-р сарын 25-ны өдрийн  хуралдаанаар хэлэлцээд дараахь санал, дүгнэлтийг чуулганы нэгдсэн хуралдаанд оруулж байна.

УИХ нь агаарын бохирдлыг бууруулах чиглэлээр мөрдөж байгаа хууль, УИХ-ын бусад шийдвэрийн хэрэгжилтийг хангуулах зорилгоор өөрийн хяналтын механизмыг бүрдүүлж, агаарын бохирдлыг бууруулах, хог хаягдлыг багасгах, утаа ялгаралтыг бууруулах талаар хууль тогтоомжийн биелэлтийн асуудлыг дагнан хариуцаж, хянан шалгах чиг үүрэг бүхий дэд хороотой байх нь зүйтэй гэж хууль санаачлагч үзэж төслийг боловсруулжээ. 

Байнгын хорооны хуралдаанд оролцсон УИХ-ын гишүүн Тэмүүжин Дэд хороодын хүний нөөц, санхүүгийн асуудал шийдэгдээгүйгээс хяналт тавих чиг үүрэг бүрэн хэрэгждэггүй, УИХ-ын гишүүн Энхбат агаарын бохирдлыг зохих хувиар бууруулаагүй тохиолдолд Дэд хорооноос хариуцлага хүлээлгэх хариуцлагыг хөндөж тавьдаг байх зэрэг саналуудыг хэллээ. Монгол Улсын Их Хурлын тухай хуульд нэмэлт оруулах тухай хуулийн төслийг УИХ-ын чуулганы нэгдсэн хуралдаанд хэлэлцүүлэх нь зүйтэй гэж Байнгын хорооны хуралдаанд оролцсон гишүүдийн олонхи үзэж дэмжсэн болно.

УИХ-ын эрхэм гишүүд ээ,

Монгол Улсын Их Хурлын тухай хуульд нэмэлт оруулах тухай хуулийн төслийг хэлэлцэх эсэх асуудлаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Дэмбэрэл:-Энхбат гишүүнд баярлалаа. Хууль санаачлагчийн илтгэл болон Байнгын хорооны санал дүгнэлтээс асуух асуулттай гишүүн байна уу? Буд гишүүн асуултаа тавья.

Р.Буд:-Магадгүй цаг үеийн шаардлага, нийгэмд үүсээд байгаа асуудлыг шийдэх үүднээс ийм дэд хороо байхыг үгүйсгэхгүй байна. Дэмжих шаардлагатай ч байх, гэхдээ ер нь дэд хороонуудын ажиллах, сая Байнгын  хорооны дүгнэлтэнд гарлаа. Ажиллах нөхцөлүүд хамгийн боломж муутай байдаг шүү дээ. Тийм учраас хэрвээ дэд хороо байгуулж байгаа бол тэр ажиллах боломжийг нь бүрдүүлэх үүднээс орон тоо, зохион байгуулалтынх нь асуудлыг цаашдаа шийдмээр байгаа юм даа. Нэгдүгээрт ийм асуудал байна.

Хоёрдугаарт, ер нь Засгийн газар юу гэж үзэж байгаа юм бэ, уг нь хангалттай л бүтцийн байгууллагууд байна шүү дээ. Яг энэ асуудлаа хариуцсан яам байна. Байгаль орчны яам. Цаг уурын хүрээлэнгүүд байдаг байх, Улаанбаатар хотод байгаль орчны асуудал хариуцсан алба бий. Энэ улс чинь ер нь ажлаа хийж байгаа юмуу, яагаад ухаандаа яг энэ төслийг санаачлах болов. Төсөл санаачлагчаас би бас тэгж асуумаар байна. Эдгээр улсууд хийж чадахгүй байна уу, эсвэл ер нь УИХ энэ чиглэлийнхээ хяналтын тогтолцоог сайжруулах нь зүйтэй, хяналтаа хийж чадахгүй байна гэдэг нь давамгайлав уу, эсвэл Засгийн газрын бүтцийн байгууллагууд нь энэ чиглэлийнхээ үйл ажиллагааг явуулж чадахгүй байгаа учраас юу гэдэг юм шахаж шаардах ийм зорилгоор бий болгов уу, зорилго нь юу байна?

Гуравдугаарт, гадаад улсад энэ чиглэлийн дэд хороод хэр олон байдаг юм бэ, энийг судалж үзэв үү? Ямар туршлага байна вэ?

Дөрөвдүгээрт, энэ дэд хороог байгуулснаар ямар үр дүн гарах вэ? Ухаандаа энийг тодорхой хугацаанд шинэ юм байгуулбал тодорхой эдийн засгийн үр ашиг ч юмуу, тэр хөрөнгө оруулалтын үр ашиг гэж ярьдаг. Энэ бүтцийг шинээр байгуулсны үр ашгийг бид нар тооцож үзэх учиртай. Тэгэхээр үр ашиг нь юу гарах вэ, тодорхой хугацааны дараа ямар ямар шалгуур үзүүлэлтүүдээр яаж дүгнээд ямар үр дүнд хүрэх юм бэ? гэсэн ийм төсөөллийг төсөл санаачлагчид болон Байнгын хороон дээр яригдсан уу?

Д.Дэмбэрэл:-Арвин гишүүн

Д.Арвин:-Засгийн газраас санал авсан уу гэж байна. Засгийн газраас бид санал аваагүй, энэ бол УИХ-ын өөрийнх нь байгууллага учраас УИХ-ын гишүүдийн шийдэх асуудал гэж үзэж байна. Ер нь 2000 оноос хойш би УИХ-ын гишүүн болсноос хойш, мөн Монгол Улсад сүүлийн 20-иод жил утаа хэт их ихэссэн, төвлөрөл үүссэнтэй холбогдуулаад жил болгон бид энэ асуудлыг УИХ ярьсаар л эхэлсэн, 2000 оноос шувтан ярьж байгаа, за тэгээд Байгаль орчны яаман дээр зуух хийж байгаа, ийм түлш хийж байгаа гээд ингээд бид нарын толгойг эргүүлээд маш их хөрөнгө батлуулаад аваад байсан тэгээд УИХ ерөөсөө энийг эргэж хянах механизм байхгүйгээр маш их олон төсөл хэрэгжсэн. Тэгээд Байгаль орчны яамнаас халиад хот дээр бас хөрөнгө тавигдаж эхэлсэн. Ингээд ерөөсөө өнөөдөр утаа хорогдсон уу гэвэл үгүй байгаа юм.

Энэ асуудалд Нийгмийн бодлогын байнгын хороо, Төсвийн байнгын хороо анхаарал тавьж өнгөрсөн жил 2010 онд хоёр Байнгын хорооны хурлаар хэлэлцээд академи, Эрүүл мэндийн яам бүгд хэлэлцээд, Эрчим хүчний яам хэлэлцээд зөв шийдвэр гараад Засгийн газарт өгсөн, архивт орсон. Таг алга болсон. Хойноос нь хяналт тавиад механизм байхаар байхгүй, нөгөө хий гэсэн ажлууд хаана байна, өнөөдрийг хүртэл байхгүй. Энийг өнгөрсөн жил хийсэн бол ядаж 300-500 айл дээр туршилт хийгээд нэг хонхорыг ч гэсэн утаагүй болгох бүрэн бололцоо байсан юм. Одоо ингээд яг үнэнээ хэлэхэд энэ утаагүй болох асуудал 3 газар байна шүү дээ, Засгийн  газар дээр Ерөнхий сайдаар ахлуулсан нэг групп байна, Байгаль орны яаман дээр байна, хот дээр бас байна. Энэнтэй уялдаа холбоо ерөөсөө бас ямар байдаг юм гэдгийг бид хянаж үзээгүй, цаашдаа ард  иргэдээс сонгогдсон УИХ-ын  гишүүд та бид энэ асуудалд анхаарлаа хандуулахгүй байж болохгүй нь ээ. Энэ бол гамшгийн хэмжээнд өвчлөлийн хэмжээнд хүрчихээд байгаа учраас ард иргэдээс сонгогдсон бид анхаарлынхаа хэмжээнд авахын тулд энэ гарсан Агаарын хууль, энэ хийсэн бүх шийдвэр болгонд хяналт механизмыг нь тавьж, харин бүр илүү хүчтэй ажиллах хэрэгтэй байна. Тэгээд энэ агаарын бохирдол чинь Улаанбаатараас төдийгүй аймгуудад бий болчихоод байна шүү дээ. Тийм учраас бид энэ парламент энийг авах ёстой гэдэг үндсэн дээр энийг санаачилсан юм.

Хоёрдугаар асуудал, гадаадад ийм байгууллага байгаа юу гэж байна, гадаадад байгааг мэдэхгүй, яагаад гэвэл мэдээж гадаадад ийм проблемтой улс орон байгаа л бол энийг байгуулж л таараа шүү дээ, тэнд парламентын гишүүд нь байгаа л юм бол, ард иргэдийнхээ төлөө санаа тавьдаг л бол ийм байгууллага байгуулж бас ажиллах байх л гэж бодож байна. Тийм учраас манай Монгол Улсад ялангуяа парламентад энэ асуудал нэлээн тулгамдсан учраас байгуулагдах ёстой гэж үзэж энэ асуудлыг тавьсан юм.

Үр дүн хэр зэрэг гарах юм бэ гэнэ. Наад зах нь хуулиндаа байгаа. Агаарын бохирдлын төлбөрийн тухай хуулиар агаар бохирдуулагч этгээдэд бид агаарын бохирдлын төлбөр ногдуулна гэсэн маш том заалттай хууль байсаар байтал өнөөдөр энэ олон утаа бариад байгаа төлбөр ногдуулж байгаа байгууллага байгаа юу гэхээр байхгүй л байгаа. Бид эргэж хийх ажил маш их байна. Хоёр Байнгын хорооноос маш их нарийн шийдвэрүүд гарсан, энийг хянаж байгаа юм алга. Нөгөө талаар өнөөдөр Японы зээл тусламжийн 11 сая доллар нь зөвхөн утаа агаарын бохирдлыг бууруулна гээд бид батлах гэж байна шүү дээ. Гэтэл энэ чинь яг амьдрал дээрээ хэрэгжиж байна уу гэдэг талаараа манай Их Хурал хянахгүй бол өөр хянах ямар ч бололцоо алга. Тийм учраас бас Их Хурлаас ч гэсэн олон байгууллагуудыг нэгтгэж, уялдуулах энэ чиглэл дээр нь Дэд хороо маш их ажиллах хэрэгтэй байна гэж бодож байна. Үр дүн гардаггүй юмаа гэхэд хийхгүй байж болохгүй асуудал гэдгийг манай гишүүд бүгд ойлгож байгаа байх гэж бодож байна. Үр дүн гаргахын төлөө, болох дарга нь сайн ажиллана шүү. Манайхан амбицтай, бүгдээрээ болох дуртай. Тэгээд дараа нь юм хийх ёстой хүнээ л бид тавих ёстой шүү гэж би харин гишүүддээ анхааруулмаар байна, хийх ажил их байна.

Орон тооны хувьд харин их зөв асуудал асуулаа. Их Хурлын дарга манай энэ Их Хурлын жилийн төсвүүд дээр, ялангуяа ядуурлыг бууруулах дэд хороо, агаарын бохирдлыг бууруулах хэд хэдэн чухал дэд хороонууд дээр төсөв хөрөнгийг нь бас тавьж өгч байх ёстой гэж би хэлмээр байна. Энэ дээр таньтай санал нэг байна.

Д.Дэмбэрэл:-Гишүүд үгээ хэллээ. Батсуурь үг хэлнэ.

Ж.Батсуурь:-Нөхцөл байдлаас харж байхад дэд хороодууд бий л дээ, манайд. Нутгийн удирдлагын, жижиг, дунд үйлдвэрийн гээд маш олон дэд хороодууд байгаа. Тэгэхээр дэд хороодууд маань өөрсдөө ажиллах нөхцөл бололцоогоор тааруу, ямар нэгэн төсөвт өртөг, ажлын алба байхгүй.

Хоёрдугаарт, бие дааж ямар нэгэн шийдвэр гаргадаггүй, ер нь УИХ энэ гүйцэтгэх засаглалын ажилд хутгалдах хэлбэрээр өөртөө ачаалал, үүрэг авч, дараа нь баахан шүүмжлэлийн бай болдог. Яагаад гэхээр үгүй бол зориуд шалгаж байгаа нь энэ гээд будилууллаа, тэглээ, ингэлээ, гүйцэтгэх засаглалын ажилд хутгалдлаа гээд ийм асуудал гарахаас нэгдүгээрт, болгоомжлох, хоёрдугаарт, үнэхээр дэд хороо, түрүүнд бид томоохон байгууллага байгуулъя гээд утаатай газрын Улаанбаатарын гишүүд маань даргаа сонгож, томилж чадахгүй байсаар байгаад тэгээд үндсэндээ байгууллагаа байгуулж чадаагүй хойшлогдсон шүү дээ. Тийм учраас одоо утаагүй газрын гишүүнийг олж дэд хорооныхоо даргаар тавьдаг юмуу, утаагүй газрын гишүүн  хаанаас олдох юм байгаа юм гэх мэтчилэн бэрхшээл их учирна. Тэгэхээр ер нь заавал ийм аргаар Их Хурлаас хэрвээ хууль тогтоол гаргах, шийдвэр гаргах ийм шаардлага байгаа бол бид санаачлах бүрэн эрх нь байгаа учраас санаачлаад энэ асуудал нь доголдож байна, ийм учраас Засгийн газарт ийм тогтоолоор үүрэг чиглэл өгье, энийг нь ингэж залруулъя ч гэдэг юмуу ингээд явахгүйгээр заавал дэд хороо байгуулж байж энийг шийдэх шаардлага байгаа юмуу? Яагаад гэвэл практикаас харахад урд өмнөх манай дэд хороодууд айхтар сүрхий ажиллаад айхтар их амжилтанд хүрээд бие дааж шийдвэр гаргадаггүй учраас явж явж эцсийн хэлбэр нь УИХ-аас тогтоол гаргаж, Засгийн газарт үүрэг даалгавар өгөх ч юмуу, тэгэхээр нөгөө утааг байхгүй болгочихно гэсэн дэд хороо чинь яасан гээд ард түмэн буруу ойлгоод гүйцэтгэх засаглалын ажлыг хийх мэтээр ойлгоод бид нараас гүйцэтгэл нэхээд аль эсвэл зарим сүүлийн үеийн моодонд орсон  хэллэгээр өр нэхээд эхэлбэл бид нар юу гэж хариулах вэ. Бид нар тогтоол шийдвэр гаргачихсан гэж хариулахаас өөр арга механизм бидэнд хууль эрх зүйн орчноосоо аваад үзэхэд тийм боломж байхгүй шүү дээ.

Тийм учраас заавал ийм айхтар мундаг нэртэй, хүн болгон утаа гээд ярихаар л моодонд орсон үгийг өлгөж аваад л Их Хурал бүтцийн байгууллага дахиад л нэг Дэд хороо байгуулна гээд, тэгээд Дэд хороо байгуулчихаад ямар өртөг зардлаар ажиллах юм, ямар үр дүнд хүргэх юм гэдэг асуудал чинь тусдаа асуудал шүү дээ. Тэртээ тэргүй мэргэжлийн байгууллага, яам, Засгийн  газар, бид нарын үүрэг даалгавар чиглэлээр төсөв хөрөнгийг нь батлаад өглөө, хотын захиргаа ажиллаж байна, ганц Улаанбаатар хот биш, аймаг, сумын төв дээр очиход ч гэсэн дүүрэн утаа л байгаа шүү дээ. Тийм учраас Монгол Улсын өөрийн өмнө тулгарч байгаа бодит бэрхшээл, шийдвэр гаргах шаардлага байвал бид энэ зарчим дэглэмийнхээ дагуу шийдвэр гаргаад явна биз, заавал Байнгын хороо, Дэд хороо байгуулж, шаардлага байхгүй юм биш биз дээ гэсэн санал хэлж байна.

Д.Дэмбэрэл:-Асуултанд түрүүнд Арвин гишүүн хариулчихсан гэж бодож байна, ямар шаардлагаар байгуулах гээд байгаа гэдгийг. 

Гишүүд үгээ хэллээ. Ирц бүрдүүлье, санал хураалтанд бэлдье.

Асуудал хэлэлцэх үед Байнгын хорооны дарга байлцана гэсэн хууль сая баталсан шүү дээ. Санаж байна уу. Уг нь хойшлуулах ёстой шүү дээ, Байнгын хорооны дарга нь алга байна гээд. Тэгж тохирсон шүү дээ, Байнгын хорооны даргыг байлцуулж, асуудлыг хэлэлцэнэ гээд саяхан Дэгийн хуулинд өөрчлөлт орсон. Сүхбаатар гишүүнийг дуудъя. Нэгдүгээрт энэ асуудалтай холбоотой байна. Хоёрдугаарт, дараа нь Жендэрийн асуудал гэх юм бол тэр Байнгын хорооны дарга бас байж байх хуулийн шаардлагатай. Ингээд л юм юм чинь бие биентэйгээ уялдаатай.

Ирцээ бүрдтэл редакц сонсъё.

 Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Авто тээврийн тухай хуульд өөрчлөлт оруулах тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Ажиллах хүч гадаадад гаргах, гадаадаас ажиллах хүч мэргэжилтэн авах тухай хуулийн зарим зүйл, заалтыг хүчингүй болсонд тооцох тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Ариун цэврийн тухай хуульд өөрчлөлт оруулах тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Аялал, жуулчлалын тухай хуульд өөрчлөлт оруулах тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Барилгын тухай хуульд өөрчлөлт оруулах тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Боловсролын тухай хуульд өөрчлөлт оруулах тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Геодези, зураг зүйн тухай хуулийн зарим хэсэг, заалт хүчингүй болсонд тооцох тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Иргэний нисэхийн тухай хуулийн зарим хэсгийг хүчингүй болсонд тооцох тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Иргэний хэрэг шүүхэд хянан шийдвэрлэх тухай хуулийн зарим хэсгийг хүчингүй болсонд тооцох тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Кадастрын зураглал ба газрын кадастрын тухай хуульд өөрчлөлт оруулах тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Малын удмын сан, эрүүл мэндийг хамгаалах тухай хуульд өөрчлөлт оруулах тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Мансуурах эм, сэтгэцэд нөлөөт бодисын эргэлтэнд хяналт тавих тухай хуульд өөрчлөлт оруулах тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Нийгмийн даатгалын тухай хуулийн зарим хэсгийг хүчингүй болсонд тооцох тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Рашааны тухай хуулийн зарим заалтыг хүчингүй болсонд тооцох тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Таримал ургамлын үр, сортын тухай хуульд өөрчлөлт оруулах тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Ургамал хамгааллын тухай хуульд өөрчлөлт оруулах  тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Усан замын тээврийн тухай хуульд өөрчлөлт оруулах тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Эм, эмнэлгийн  хэрэгслийн тухай хуульд өөрчлөлт оруулах тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Эрүүл мэндийн тухай хуульд өөрчлөлт оруулах тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Монгол Улсын Засгийн газар, Азийн хөгжлийн банк хооронд байгуулсан бүс нутгийн ложистикийн төвийг хөгжүүлэх төслийн санхүүжилтийн хэлэлцээрийг соёрхон батлах тухай хуулийн эцсийн найруулгыг сонсъё. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо.

Ирц хангагдсан байна. Саналын томъёоллыг би уншъя. УИХ-ын тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн Төрийн байгуулалтын байнгын хорооны саналыг хураалгая. 

Санал хураалтанд 39 гишүүн оролцож, 30 гишүүн зөвшөөрч, 76.9 хувийн саналаар хэлэлцэх нь зүйтэй гэж үзлээ. 

Найм.Жендэрийн эрх тэгш байдлыг  хангах тухай хуулийн төсөл 

болон холбогдох хууль, бусад хуульд нэмэлт, өөрчлөлт 

оруулах тухай хуулийн төсөл /анхны хэлэлцүүлэг/

Дараачийн хуулийн төсөл Жендэрийн эрх тэгш байдлыг хангах тухай хуулийн төсөл болон холбогдох хууль, бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулъя.

Хуулийн төслүүдийн талаархи Байнгын хорооны санал, дүгнэлтийг сонсъё. Нийгмийн бодлого, боловсрол, соёл, шинжлэх ухааны байнгын хорооны санал,  дүгнэлтийг УИХ-ын гишүүн Арвин танилцуулна. 

Д.Арвин:-УИХ-ын дарга, эрхэм гишүүд ээ,

Жендэрийн эрх тэгш байдлыг  хангах тухай хуулийн төсөл болон дагалдах бусад хууль, тогтоолын төслүүдийг  хэлэлцэх эсэх асуудлыг УИХ-ын 2010 оны 6-р сарын 14-ний өдрийн чуулганы нэгдсэн хуралдаанаар шийдвэрлэж, анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Нийгмийн бодлого, боловсрол, соёл, шинжлэх ухааны байнгын хороо тогтоолын төслүүдийн анхны хэлэлцүүлэгт бэлтгэх ажлын хэсгийг УИХ-ын гишүүн Очирбатаар ахлуулан ажиллуулсан байна. 

Жендэрийн эрх тэгш байдлыг хангах тухай хуулийн төсөл, Засгийн газрын тухай хуульд нэмэлт, өөрчлөлт оруулах тухай, Хөдөлмөрийн тухай хуульд нэмэлт оруулах тухай, Төрийн албаны тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт оруулах тухай хуулийн болон хууль хэрэгжүүлэх арга хэмжээний тухай тогтоолын төслүүдийн анхны хэлэлцүүлгийг тус Байнгын хороо 2011 оны 1-р сарын 12-ны өдрийн  хуралдаанаараа хийж, гаргасан санал, дүгнэлтийг та бүхэнд танилцуулж байна.

Төсөлд төрийн захиргааны удирдах албан тушаалтны дотор аль нэг хүйсийн төлөөлөл, яамдын төрийн нарийн бичгийн дарга, Засгийн газрын агентлагийн даргын 15 хувиас бусад төв байгууллагын удирдлагын 20 хувиас яамдын газар, хэлтсийн дарга 30 хувиас, аймаг, нийслэл, сум, дүүргийн Засаг даргын Тамгын газрын дарга, хэлтэс, албадын даргын 40 хувиас доошгүй байх, төрийн үйлчилгээний удирдах албан тушаалтны дотор аль нэг хүйсийн төлөөлөл хэт давамгайлсан тохиолдолд 40, 60 гэсэн харилцааг хангах бодлого, арга хэмжээг тусгай хөтөлбөр, төлөвлөгөөний дагуу хэрэгжүүлэх, Төсвийн байгууллагын удирдлага, санхүүжилтийн тухай хуульд нэмэлт оруулах тухай хуулийн төслийг хэлэлцэх шаардлагагүй гэж үзэн төсөл санаачлагчид нь буцаах тухай зэрэг ажлын хэсгээс гаргасан зарчмын зөрүүтэй саналуудыг Байнгын хорооны хуралдаанд оролцсон гишүүдийн олонхи нь дэмжлээ.

УИХ-ын эрхэм гишүүд ээ,

Жендэрийн эрх тэгш байдлыг хангах тухай хуульд төсөл болон дагалдах бусад хууль тогтоолын төслүүдийн анхны хэлэлцүүлэг хийсэн талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлт болон зарчмын зөрүүтэй саналын томъёоллыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл:-Арвин гишүүнд баярлалаа. Байнгын  хорооны санал, дүгнэлтээс асуух асуулттай гишүүд байна уу? 

Хууль зүйн байнгын хорооны санал, дүгнэлтийг уншъя. 

Ц.Мөнх-Оргил:-УИХ-ын дарга, эрхэм гишүүд ээ,

Жендэрийн эрх тэгш байдлыг хангах  тухай хуулийн төслийг дагалдан өргөн мэдүүлсэн тус байнгын хорооны эрхлэх асуудлын хүрээнд хамаарах Зар сурталчилгааны тухай хуульд нэмэлт оруулах тухай, Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай, Монгол Улсын Хүний эрхийн Үндэсний Комиссын тухай хуульд нэмэлт оруулах тухай, Иргэний хуульд нэмэлт оруулах тухай хуулийн төслүүдийн анхны хэлэлцүүлгийг тус Байнгын хорооны 2011 оны 01 дүгээр сарын 18, 25-ны өдрийн хуралдаанаар хийлээ.

Иргэний хуульд нэмэлт оруулах тухай хуулийн төсөл нь Иргэний хуулийн үндсэн зарчимтай зөрчилдсөн, Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төсөлд тусгаснаар өргөн мэдүүлэгдэж байгаа бүх төсөлд жендэрийн дүн шинжилгээ хийж, зөвлөмжийг хавсаргах нь амьдралд хэрэгжих боломжгүй, түүнчлэн Зар сурталчилгааны тухай хуульд нэмэлт оруулах тухай хуулийн төслийг хэлэлцэх шаардлагагүй гэж Байнгын хорооны гишүүд тус тус үзэн хуулийн төслүүдийг төсөл санаачлагчид нь буцаах нь зүйтэй гэж үзлээ.

Харин Монгол Улсын Хүний эрхийн Үндэсний Комиссын тухай хуульд нэмэлт оруулах тухай хуулийн төслийн анхны хэлэлцүүлгийг чуулганы нэгдсэн хуралдаанаар хийх нь зүйтэй гэж үзсэн болно.

          Улсын Их Хурлын гишүүн Ж.Сүхбаатар Зар сурталчилгааны тухай хуульд нэмэлт оруулах тухай хуулийн төслийг буцаах тухай асуудлаар цөөнх боллоо.

Улсын Их Хурлын эрхэм гишүүд ээ,

Зар сурталчилгааны тухай хуульд нэмэлт оруулах тухай, Хууль, Улсын Их Хурлын бусад шийдвэрийн төсөл боловсруулах өргөн мэдүүлэх журмын тухай хуульд нэмэлт оруулах тухай, Монгол Улсын Хүний эрхийн Үндэсний Комиссын тухай хуульд нэмэлт оруулах тухай, Иргэний хуульд нэмэлт оруулах тухай хуулийн төслүүдийг анхны хэлэлцүүлэгт бэлтгэсэн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Дэмбэрэл:-Мөнх-Оргил гишүүнд баярлалаа. Байнгын хорооны санал, дүгнэлтээс асуух гишүүн алга байна. Асуух асуулт байхгүй учраас санал хураалт явуулъя. 

Нийгмийн бодлого, боловсрол, соёл, шинжлэх ухааны байнгын хорооноос дэмжигдсэн саналууд байна. Жендэрийн тэгш байдлыг хангах тухай хуулийн төслийн талаархи:

1.Төслийн 8-р зүйлийн УИХ-ын ба орон нутгийн хурлын сонгуульд улс төрийн нам /эвслээс/ нэр дэвшигчийн дотор аль нэг хүйсийн төлөөлөл 30 хувиас доошгүй байна гэсэн 8.2 дахь хэсгийг хасах гэсэн саналыг Арвин, Очирбат, Алтангэрэл, Гантөмөр, Оюунхорол, Оюун гишүүд гаргасныг Байнгын хороо дэмжсэн байна. Дэмжье гэсэн  санал хураалт явуулъя.

Санал хураалтанд 39 гишүүн оролцож, 32 гишүүн зөвшөөрч, 82.1 хувийн саналаар энэ санал дэмжигдлээ.

2.Төслийн 8-р зүйлийн бүх шатны сонгуулийн хорооны бүрэлдүүнд аль нэг хүйсийн төлөөлөл 40 хувиас доошгүй байна гэсэн 8.4 дэх хэсгийг хасах саналыг УИХ-ын гишүүн Оюунхорол, Арвин, Оюун, Алтангэрэл, Очирбат, Гантөмөр нар гаргасан байна. Дэмжье гэсэн  санал хураалт явуулъя.

Санал хураалтанд 39 гишүүн оролцож, 31 гишүүн зөвшөөрч, 79.5 хувийн саналаар энэ санал дэмжигдлээ.

3.Төслийн 8-р зүйлийн улс төрийн намын өөрийн төлөөллийн төв болон орон нутгийн байгууллагын бүрэлдүүнд аль нэг хүйсийн төлөөлөл 30 хувиас доошгүй байна гэсэн  хэсгийг 30 хувиас гэснийг 25 хувиас гэж өөрчлөх саналыг дээрх нэр бүхий гишүүд гаргасныг Байнгын хороо дэмжсэн байна. Байнгын хорооны саналаар дэмжье гэсэн  санал хураалт явуулъя.

Санал хураалтанд 39 гишүүн оролцож, 32 гишүүн зөвшөөрч, 82.1 хувийн саналаар энэ санал дэмжигдлээ.

4.Төслийн 10.1.1 дэх заалтыг дор дурдсанаар өөрчлөн найруулах

10.1.1.Төрийн улс төрийн томилогдох албан тушаалтны дотор аль нэг хүйсийн төлөөлөл Засгийн  газар, аймаг, нийслэл 15 хувиас, дүүрэгт 20 хувиас, суманд 25  хувиас, хороонд 30 хувиас доошгүй байна гэж дээрх нэр бүхий гишүүд санал гаргасан байна. Байнгын хороо дэмжсэн байна. Дэмжье гэсэн  санал хураалт явуулъя.

Санал хураалтанд 39 гишүүн оролцож, 35 гишүүн зөвшөөрч, 89.7 хувийн саналаар энэ санал дэмжигдлээ.

5.Төслийн 10.1.2 дахь заалтыг дор дурдсанаар өөрчлөн найруулах:

10.1.2.Төрийн захиргааны удирдах албан тушаалтны дотор аль нэг хүйсийн төлөөлөл, яамдын төрийн нарийн бичгийн дарга, Засгийн газрын агентлагийн даргын 15 хувиас, бусад төв байгууллагын удирдлагын 20 хувиас, яамдын газар, хэлтсийн даргын 30 хувиас, аймаг, нийслэл, сум, дүүргийн Засаг даргын Тамгын газрын дарга, хэлтэс, албадын даргын 40 хувиас доошгүй байна гэж санал гаргасан байна. Дэмжье гэсэн  санал хураалт явуулъя.

Санал хураалтанд 39 гишүүн оролцож, 29 гишүүн зөвшөөрч, 74.4 хувийн саналаар энэ санал дэмжигдлээ.

6.Төслийн 10.1.3 дахь заалтын гүйцэтгэх гэсний дараа авлигатай тэмцэх гэж нэмэх саналыг Очирбат, Арвин, Гантөмөр, Оюунхорол, Оюун гишүүд гаргасныг Байнгын хороо дэмжсэн байна. Дэмжье гэсэн  санал хураалт явуулъя.

Санал хураалтанд 39 гишүүн оролцож, 30 гишүүн зөвшөөрч, 76.9 хувийн саналаар энэ санал дэмжигдлээ.

7.Төслийн 10.1.4 дэх заалтыг дор дурдсанаар өөрчлөн найруулах:

10.1.4.Төрийн үйлчилгээний удирдах албан тушаалтны дотор аль нэг хүйсийн төлөөлөл хэт давамгайлсан тохиолдолд 40:60 гэсэн  харьцааг хангах бодлого, арга хэмжээг тусгай хөтөлбөр, төлөвлөгөөний дагуу хэрэгжүүлэх бөгөөд энэ хуулийн 6.4.6-д заасан тохиолдолд энэ заалт үл хамаарна гэж Очирбат, Алтангэрэл, Арвин, Гантөмөр, Оюунхорол, Оюун гишүүд гаргасныг Байнгын хороо дэмжсэн байна. Дэмжье гэсэн  санал хураалт явуулъя.

Санал хураалтанд 39 гишүүн оролцож, 30 гишүүн зөвшөөрч, 76.9 хувийн саналаар энэ санал дэмжигдлээ.

8.Төслийн 10.3 дахь хэсгийн хэрэгжүүлнэ гэсний дараа энэ хуулийн 6.4.6-д заасан тохиолдолд энэ заалт үл хамаарна гэж дээрх гишүүд санал болгосныг Байнгын хороо дэмжсэн байна. Дэмжье гэсэн  санал хураалт явуулъя.

Санал хураалтанд 39 гишүүн оролцож, 32 гишүүн зөвшөөрч, 82.1 хувийн саналаар энэ санал дэмжигдлээ.

9.Төслийн 14-р зүйлийн гэрчлэгч болон хамтын амьдралтай хүмүүс гэрлэлтээ цуцлуулсан, хамтын амьдралаа зогсоосон тохиолдолд тэднээс үр хүүхдийнхээ өмнө хүлээсэн үүргээ биелүүлэхэд нь төрөөс дэмжлэг үзүүлж, хүүхдийн тэтгэлгийн сан байгуулна гэж, сангаас тэтгэлэг олгох, олон тэтгэлэг төлөгчөөс түүний нөхөн гаргуулах журмыг хуулиар зохицуулна гэсэн 14.3 дахь хэсгийг хасах саналыг дээрх гишүүд гаргасан байна. Байнгын хороо дэмжжээ. Дэмжье гэсэн  санал хураалт явуулъя.

Санал хураалтанд 39 гишүүн оролцож, 29 гишүүн зөвшөөрч, 74.4 хувийн саналаар энэ санал дэмжигдлээ.

10.Жендэрийн тухай хуулийн  төсөлтэй хамт өргөн мэдүүлсэн Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төслийг хэлэлцэх шаардлагагүй гэж үзэж төсөл санаачлагчид нь буцаах гэсэн саналыг дээрх гишүүд гаргасныг Байнгын хороо дэмжсэн байна. Дэмжье гэсэн  санал хураалт явуулъя.

Санал хураалтанд 39 гишүүн оролцож, 33 гишүүн зөвшөөрч, 84.6 хувийн саналаар энэ санал дэмжигдлээ.

11.Хуулийг дагаж мөрдөх журмын тухай дараахь хуулийн төслийг нэмж хэлэлцэх:

Жендэрийн эрх тэгш байдлыг хангах тухай хуулийг дагаж мөрдөх журмын тухай хууль

1-р зүйл. Жендэрийн эрх тэгш байдлыг  хангах тухай хуулийн 10-р зүйлийн 10.1.1 дэх заалтыг 2013 оны 1-р сарын 1-ний өдрөөс эхлэн дагаж мөрдөнө.

2-р зүйл. Жендэрийн эрх тэгш байдлыг хангах тухай хуулийн 10-р  зүйлийн 10.1.2- 10.1.4 дэх заалт, 10.3 дахь хэсгийг тодорхой үе шаттай хэрэгжүүлэх хөтөлбөр, төлөвлөгөө /хүний нөөцийг/ Засгийн газар гаргаж, 2016 он хүртэл хугацаанд багтаан  хэрэгжүүлнэ.

3-р зүйл. Энэ хуулийг Жендэрийн тэгш байдлыг хангах тухай хууль хүчин төгөлдөр болсон өдрөөс эхлэн дагаж мөрдөнө гэж УИХ-ын гишүүн Очирбат, Алтангэрэл, Арвин, Гантөмөр, Оюунхорол, Оюун нар гаргасныг Байнгын хороо дэмжсэн байна. 

Би сая уншлаа, 3-р зүйл, бүхэл бүтэн хууль, 3-р зүйлтэй, эрх тэгш байдлыг хангах хуулийг дагаж мөрдөх журмын тухай хууль 3 заалттай байна. 

Сая би эхлээд уншсан өгүүлбэрээ санаж байна. Энэ дагаж мөрдөх журмын тухай хуулийн төслийг нэмж хэлэлцэх гэсэн байна. Энэ хуулийг хэлэлцэх нь зүйтэй гэсэн саналаар санал хураая. 

Санал хураалтанд 39 гишүүн оролцож, 33 гишүүн зөвшөөрч, 84.6 хувийн саналаар дагаж мөрдөх журмын тухай хуулийг хэлэлцэх нь зүйтэй гэж үзлээ.

Одоо Иргэний хуульд нэмэлт, өөрчлөлт оруулах тухай хууль санаачлагчид буцаах нь зүйтэй гэж Байнгын хороо түрүүнд санал уншсан. Байнгын хорооны саналаар санал хураалт явуулъя. 

Иргэний хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах нь зүйтэй гэсэн саналаар санал хураалт явуулъя. Мөнх-Оргил гишүүний илтгэлд дурьдсан Байнгын хорооны санал.

Санал хураалтанд 39 гишүүн оролцож, 30 гишүүн зөвшөөрч, 76.9 хувийн саналаар энэ санал дэмжигдлээ.

Энэ санал дэмжигдсэн учраас Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаая гэсэн саналаар санал хураалт явуулъя. 

Санал хураалтанд 39 гишүүн оролцож, 31 гишүүн зөвшөөрч, 79.5 хувийн саналаар энэ санал дэмжигдлээ.

Зар сурталчилгааны тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаая гэсэн саналаар  санал хураалт явуулъя.

Санал хураалтанд 39 гишүүн оролцож, 31 гишүүн зөвшөөрч, 79.5 хувийн саналаар энэ буцаах нь зүйтэй гэж үзлээ.

Хуулийн төсөл буцаах тухай УИХ-ын тогтоол, Монгол Улсын Их хурлын чуулганы хуралдааны дэгийн тухай хуулийн 22-р зүйлийн 22.5-д заасныг үндэслэн УИХ-аас тогтоох нь:

Засгийн газраас УИХ-д 2009 оны 7-р сарын 3-ны өдөр Жендэрийн эрх тэгш байдлыг хангах тухай хуулийн төсөлтэй хамт өргөн мэдүүлсэн Иргэний хуульд нэмэлт, өөрчлөлт оруулах тухай, Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай, Зар сурталчилгааны тухай хуульд нэмэлт, өөрчлөлт оруулах тухай хуулийн төслүүдийг нэгдсэн хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаасугай гэсэн тогтоол байна. Гурван хуулийг буцаасан тогтоол.

Очирбат гишүүн 

Д.Очирбат:-Энэ дагалдах 3 хуулийг буцаасантай холбогдуулаад үндсэн хуулин дээрээ өөрчлөлт орохоор болж байгаа шүү дээ. Тэгэхээр энийг бас нээлттэй орхимоор байгаа юм. Тэрнийгээ тогтоол дээрээ зааж өгөөд эцсийн хэлэлцүүлэг дээрээ хэлэлцэх, Жендэрийнхээ хуулин дээр. Эх хуулин дээр. Тийм нэг нээлттэй заалт хийхгүй бол бас болохгүй байна.

Д.Дэмбэрэл:-Эцсийн хэлэлцүүлгийн үед Очирбат гишүүний ярьсан зүйлийг та бүхэн авч ярилцаад тэгээд саналаа оруулаад ирээрэй.

Хууль буцаах тухай УИХ-ын тогтоолын төслийг би түрүүнд уншиж танилцуулсан. Гурван  хуулийг буцаах тухай. Тогтоолоо баталъя гэсэн санал хураалтыг явуулъя.

Санал хураалтанд 39 гишүүн оролцож, 30 гишүүн зөвшөөрч, 76.9 хувийн саналаар тогтоол батлагдлаа.

Сая миний уншсан тогтоол дээр эцсийн найруулгын саналтай гишүүн байна уу?

Түрүүнд санал хураагдсан Жендэрийн тухай хуулийн төсөлтэй хамт өргөн мэдүүлсэн Төсвийн байгууллагын удирдлага санхүүжилтийн тухай хуульд нэмэлт, өөрчлөлт оруулах тухай хуулийн төслийг хэлэлцэх шаардлагагүй гэж бид санал хураасан шүү дээ. Тэр чинь энэ тогтоол дээр алга байх юм даа. Энэ дээр нэмээд гаргачих уу? Еще тогтоол гаргах юмуу? Тамгын газар тайлбар өгөөдөх.

Д.Насанжаргал:-Саяны баталсан тогтоолын төсөл дотор Санхүүжилтийн хуулийн нэрийг хамтад нь дурьдаад явчихсан юм. Хоёр байнгын хорооноос буцаах бүх шийдвэрүүдийнхээ төслүүдийг нэр заагаад оруулчихсан учраас дахин тогтоол унших шаардлага байхгүй.

Д.Дэмбэрэл:-Сая миний уншсан дотор Төсвийн байгууллагын удирдлага, санхүүжилтийн хуулийг буцаах  тухай энд харин ороогүй болчихоод байна л даа. Энэ тогтоолдоо та нар оруулаад бич л дээ. Би гурван хуулийнхыг уншсан, дөрөв дэх хуулийг нь оруулаад 4 хуулийг хамт нэг тогтоолоор буцаахаар боллоо. 

Эцсийн найруулгыг тусад нь сонсъя. Яагаад гэвэл энэ дээр жаахан нэг буцаасан хуулийн нэр алга болчихоод байна. 

Ингээд Жендэрийн эрх тэгш байдлыг хангах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Нийгмийн бодлогын байнгын хороонд шилжүүллээ. 

За баярлалаа. Өнөөдрийн чуулганы хуралдаанаар хэлэлцэх асуудлыг амжилттай хэлэлцлээ. Гишүүдэд баярлалаа. Чуулганы хуралдаан өндөрлөлөө.

Соронзон хальснаас буулгасан:

